
Erkein rej jet m̧ool ko kōn Kabun̄ in ilo India:

Jet armej ro raar peptaij 
im juon branch ej ijjino ilo 
Kolkata.

India

Bangalore India Mission eaar 
ejaak, kōn 1,150 membō ro ilo  
13 branch ko.

Kajin India ko ewōr ie 
jet ak aolepān ilo Bok 
in Mormon

Juon tampeļ enaaj 
ekkal ilo Bengaluru

Membōr in  
Kabun̄ in

Ward ko im branch 
ko (Convent Road 
Ward eo im̧ōnjar eo 
an ej waļo̧ ilo ioļap 
tulaļtata ilo pija in)

Mijen ko

Kajin ko reļļap tata 
kōnono kaki ilo 
India

Stake eo m̧oktata em̧ōj an 
ejaak, ilo Hyderabad, jān 
Būreejtōn Dallin H. Oaks.

Delhi Mission eo Ekāāl ilo India 
em̧ōj an ejaake.

Lan̄ ej Jipan̄ Eō

Eaar juon iien em̧m̧an ejeja n̄an kar intōrpiuik aolep ro uwaan 
Doulul eo an Jon̄oulruo Rijilōk ro n̄an jeje kōn ekwojarjar an 

rijilōk (lale “Kōmij Rikam̧ool ro,” peij 12).
Ālkin kweilo̧k ippān Būreejtōn M. Russell Ballard, Ribōk Jikin 

Būreejtōn eo an Doulul eo an Jon̄oulruo Rijilōk ro, iaar reilikļo̧k n̄an 
lowaan opiij eo an. Eaar jijet ilo tebōļ eo an, je ekōnono eo an n̄an 
kweilo̧k eo eļap. E ej Ritōl Eutiej an Kabun̄ in aitok tata an jerbal—
kar rejtake n̄an Doulul eo Kein Kajuon an Jiljilimjuonn̄oul eo ilo 1976 
eo. Eaar āinwōt em̧ōk im kar kajoor ilo ejja iien eo wōt. “Ejet am̧ 
mour?” ej kab m̧ōj an kajjitōk ippa, ālkin kōn juon kean̄ em̧m̧an: “Jab 
buuļ jerbal kwonej kam̧ōk eok.” Itok jān juon eo eaar bōk kūr eo n̄an 
lukkuun in jerbal ilo aolepān mour eo an ilo jerbal in jipan̄ eo an 
Irooj, bwebwenato eo ekadu eaar ļap meļeļein n̄an n̄a.

Jon̄oulruo ro rej kūr n̄an “kajebwābweik aolep jerbal ko an 
[Kabun̄ in] ilo aolep laļ ko” (Katak im Bujen ko 107:33) Bōtaab n̄e 
kwoj pād ippāer, jibadbad eo aer ej oktakļo̧k jān juon Kabun̄ epād 
ilo aolepān laļ in n̄an kajjojo armej im̧aer. Raar itok n̄an kūr ko aer 
im etal jān jerbal ko aer reuteej im lukkuun aorōk ilo laļ in, aaet, ke 
iaar ilo̧k jān opiij ko aer, naan ko n̄an kōmeļeļeik er eaar aolep iien 
ejja āinwōt in—ettā im jouj.

“Jet iien ij kajjitōk ippa make, ‘Ekōjkan aō pād ijin ippān em̧m̧aan 
rein rem̧m̧an?’” Būreejtōn Ballard eaar ba n̄an eō. Innām eaar 
kam̧ool, “Lan̄ ej jipan̄ eō.” Ij kōjatdikdik bwe kwaar lem̧ōņōņō kōn 
meļeļe jidik in kōn kūr eo an juon Rijilōk.

Sarah Jane Weaver
Church News Editor

Bwebwenato in  
Baineer ro Ad ej  
Wōnm̧aanļo̧k wōt

20

Juon Jon̄ak in Jerbal in 
Jipan̄ Ekwojarjarļo̧k
Elder Patrick Kearon

22

Kōmij Rikam̧ool ro:  
Rijilōk ro Jon̄oulruo Rainin

Sarah Jane Weaver im  
Jason Swensen

12

Ekōjkan Ad 
Maron̄ Ejake 

juon En̄jake in 
Ippān Doon ilo 

Kabun̄ in?

Jodikdik ro

50 
Ej aikuji jipan̄ eo an Irooj im 
etal n̄an kaļōj; jerbal ej juon 
lan̄lōn̄, ejjab juon jerbal; 
komaron̄ erom juon rika-
m̧ool kōn Kraist: 
juon āne jem̧aden 
ej erom juon lan̄ ilo 
jetōb; juon leta ej 
juon menin letok 
em̧m̧an; im ta eo 
kwonaaj loe ilo 
Bok in Mormon.

Ajri ro

Jera 
Ekkatak kōn ekōjkan n̄an kwaļo̧k 
gospel eo kōn iakwe. Riit kōn 
membōr ro rej 
mour ilo Cambo-
dia. Jokāālet ta 
meļeļe in erom 
juon Rikūrijin 
n̄an kwe.

Ilo Kūlin Bok eo
Kraist ej Kapit Rijilōk  

ro Jon̄oulruo,  
jān Harry Anderson.

Jākjen ko
Kobban

Rūm̧m̧an Ded ro

42 
En̄jake ko an juon make jān ro me 
ekar m̧ōkaj aer ro̧o̧l 
n̄an m̧weo jān mijen 
ko aer ej kwaļo̧k bwe 
komaron̄ kōm̧m̧ane 
oktak in kōn jipan̄ eo 
an Rilo̧mo̧o̧r.

Kein Riit eo Ekadu

5  Kabun̄: Juon Kōjeraam̧-
m̧an n̄an Mour ko Ad 
im Jukjukin pād ko
Kabun̄ ejjab jelet wōt 
jetōb ko ad ak barāin-
wōt jukjukin pād eo ad, 
ājmour, im kadkad ko ad.

6 Pija ko kōn Tōmak:  
Iona Wikaira—Kaikohe, 
New Zealand
Iona eaar lo aorōk eo an 
dāpij wōt jon̄ak ko an. 

Liin ej maron̄ kōm̧m̧ani kāālet ko rem̧m̧an n̄e ej kalimjōk Rilo̧mo̧o̧r.

8 Pedped in katak ko an Jerbal in Karejar:  
Ekōjkan Ad Maron̄ Ejake juon En̄jake in Ippān Doon ilo Kabun̄ in?
Ilo ad ejake juon m̧wil ippān doon, jemaron̄ ukōt mour ko an ro me 
remaron̄ ajimakeke.

12 Kōmij Rikam̧ool ro: Rijilōk ro Jon̄oulruo Rainin
Jān Sarah Jane Weaver im Jason Swensen
Rijilōk ro raan kein rej kwaļo̧k ļōmņak ko aer ilo kūr eo aer ekwojarjar.

20 Bwebwenato in Paineer ro Ad ej Wōnm̧aanļo̧k wōt
Ekōjkan am̧ maron̄ nōbar im kwaļo̧k bwebwenato in baineer eo am̧?

22 Juon Jon̄ak in Jerbal in Jipan̄ Ekwojarjarļo̧k
Jān Elder Patrick Kearon
Jerbal in karejar ej juon iaan m̧wil ko raorōk an ro uwaan Kabun̄ in.  
Ekkatak kōn ekōjkan am̧ maron̄ kōļapļo̧k maron̄ ko am̧ n̄an jerbal in 
karejar n̄an ro jet.

28 Aiintok juon Kumi
Ilo eoon in em̧ōkaj an waļo̧k jān Saints volume 2, membōr ro m̧oktaļo̧k 
an Kabun̄ in raar kōppopo n̄an em̧m̧akūtļo̧k n̄an Ituiōn̄ (West).

32 Ainikien ko an Armej ro Rekwojarjar ilo Raan- ko Āliktata
Kallim̧ur eo an n̄an juon ajri ej erom juon kōjeraam̧m̧an; jar ej bōktok 
aenōm̧m̧an ilo juon iien mālijjon̄ an juon baam̧le; juon iien inepata ej 
bōk jikin kōn em̧m̧an; an kije ej tōlļo̧k n̄an romakļo̧k.

36 Kōjeraam̧m̧an ko an Un̄n̄are Peid Make:  
Jiljino Bun̄tōn ko n̄an Bōk juon Jerbal
Jān Bruno Vassel III
Erkein rej jiljino bun̄tōn ko reļam waan n̄an pukōt im bōk juon jerbal  
me ejetjet n̄an kapeeļ ko am̧.

KWAĻO̧K BWEBWENATO KO ILO DIGITAL WŌT

KŪRTOK KŌM
Email e tok kajjitōk ko am̧ im kakobaba n̄an  
liahona@ldschurch.org.

Jilkintok bwebwenato ko am̧ me rej kōļapļo̧k tōmak 
ilo liahona.lds.org ak jilkinļo̧k ilo mail n̄an:
Liahona, flr. 23
50 E. North Temple Street
Salt Lake City, UT 84150- 0023, USA

Liaona i lo Digital

KAPPUKOT EĻAPĻO̧K
Ilo Gospel Library app eo im ilo liahona .lds .org, 
komaron̄ in:

• Pukot bok eo ekāāl.

• Lo bwebwenato ko ilo digital wōt.

• Pukot bok ko im̧aanļo̧k.

• Jilkinļo̧k bwebwenato ko am̧ im kakobaba.

• Wiaiki ak leļo̧k juon menin leļo̧k kar wiaiki.

• Kōkm̧anm̧anļo̧k ekkatak kōn kein jerbal ko ilo 
digital.

• Kwaļo̧k bwebwenato ko rem̧m̧an tata ippam̧ im 
pija in alooj ko.

• Downloadi ak būriini bwebwenato ko.

• Ron̄jake bwebwenato ko rem̧m̧an tata ippam̧.

liahona .lds .org facebook .com/ liahona Gospel Library App eo

Rie Mijenede ro Em̧ōkaj Aer Ro̧o̧l n̄an M̧weo
Jān Kevin Theriot, PhD
Mijenede ro rekar m̧ōkaj aer ro̧o̧l raikuji iakwe ko ad  
im ad meļeļe.

Anjo̧ Ioon Ebbwer
Jān Self- Reliance Services
Mour eobrak kōn apan̄ ko. Bōtaab ewōr juon iaļ iien 
otemjej n̄an bar pukot lan̄lōn̄ im kōjatdikdik.

 “ENAN̄IN JILU BŌK-
JĀĀN EĻAPĻO̧K . . . 
N̄AN BA REJ LUKKUUN 
IN M̧ŌŅŌŅŌ.” 6

 EDIK JON̄AN AER 
BŪROM̧ŌJ IM EDIK 
INEPATA.7

 EKKĀ AER MOUR JILJI-
LIMJUON IIŌ AITOĻO̧K 
JĀN ARMEJ RO ME 
REJJAB RIKABUN̄.8 ◼

 EĻAPĻO̧K AER KŌŅAAN 
BAĻINTIER,1 LEĻO̧K 
N̄AN JIKIN JIPAN̄,2 IM 
KOBAĻO̧K ILO KUĻAB 
KO IM KUMI KO.3

 Ā JMOURĻO̧K “JEMJERĀ 
IN IKITŌLTŌL KO IM 
EPEN [ĻO̧K] M̧ARE KO” 
BARĀINWŌT EDEPAK-
PAKĻO̧K IAĻAN IIAIO 
KO ONLINE.4

 “ĀINWŌT EĻAPĻO̧K AER 
PĀD WŌT ILO M̧ARE 
IM EDIKĻO̧K JEPEL [IM 
REJ] KWAĻO̧K KŌKAĻĻE 
IN M̧ŌŅŌŅŌ EO EĻAP 
KŌN RO PĀLEER” 5

T ōmak	im	kabun̄	rej	m̧ōttan	
eo	eaorōk	ilo	kadkad	eo	
ad.	Ad	tōmak,	im	kabun̄	ilo	
m̧ool,	rej	jelet	mour	ko	ad	
aolep	raan.	Ebooļ	ekkatak	

kōn	kabun̄	ko	an	RiKūrijin	ro	im	kabun̄	ko	
jet	raar	lo	bwe	ritōmak	ro	rej	ājmourļo̧k	
im	eļapļo̧k	aer	jipan̄	jukjukin	pād	ko	aer.	
Tōprak	ko	an	ekkatak	eo	ej	kwaļo̧k	ijin	rej	
waanjon̄ak	in	elōn̄	wāween	ko	kabun̄	ej	
kōkōm̧anm̧anļo̧k	mour	ko	ad:

K A B U N̄ :  
Juon Kōjeraam̧m̧an n̄an Mour ko  

Ad im Jukjukin pād ko

KAKEEMEMEJ KO
 1. Lale Arthur C. Brooks, Gross National 

Happiness: Why Happiness Matters for 
America—and How We Can Get More of 
It (2008), 52.

 2. Lale Rodney Stark, America’s Blessings: 
How Religion Benefits Everyone, Includ
ing Atheists (2012), 4.

 3. Lale Robert D. Putnam, Bowling Alone 
(2000), 66–67.

 4. Tyler J. VanderWeele, “Does Religious 
Participation Contribute to Human 
Flourishing?” Big Questions Online, 
Jān. 14, 2017, bigquestionsonline.com.

 5. Stark, How Religion Benefits Everyone, 4.
 6. Brooks, Gross National Happiness, 48.
 7. Lale Andrew Sims, Is Faith Delusion? 

Why Religion is Good For Your Health 
(2009), 220.

 8. Lale Stark, How Religion Benefits 
Everyone, 4, 106–107, 111.

P I J A  K O  K Ō N  T Ō M A K

Iona Wikaira
Kaikohe, New Zealand

Men̄e liin ej jelm̧ae apan̄ ko āinwōt 
corrections opija, Iona ej lo kajoor im 
aenōm̧m̧an wōt kōn tōmak ilo Jisōs Kraist.
CHRISTINA SMITH, RIPIJA

KATAK EĻAPĻO̧K
Būreejtōn Thomas S. Monson 
(1927–2018) kar katakin aorōk  
eo an erom juon waanjon̄ak  
n̄an aolep ro ipelaakid ilo  
lds .org/ go/ 7197.
Pukōt elōn̄ļo̧k bwebwenato ko ilo 
“Pija ko kōn Tōmak (Portraits of 
Faith)” kōro̧ro ko ilo lds .org/ go/ 18.

Em̧ōj aō lo bwe n̄e armej ro ilo jikin jerbal 
eo am̧ rejeļā bwe kwoj juon uwaan Kabun̄ 
in, enaaj wōr aer kautiej n̄an kwe im Kabun̄ 
in n̄e rej lo bwe kwojjab ukōt jon̄ak ko am̧ 
kōnke ke kōn jekjek eo kwoj pād ie. En̄in ej 
etke eaorōk n̄an n̄a n̄an kajjiōn erom juon 
waanjon̄ak em̧m̧an kōn Armej ro Rekwōjar-
jar Ilo Raan- ko Āliktata.

Ilo kajjojo jekjek, ij lōmņak, “Ekōjkan an 
Rilo̧mo̧o̧r eo naaj kar kōņaan bwe in m̧akūt-
kūt?” ak “Ekōjkan An naaj kar kōņaan bwe  
in ņamejļan menin?” Ilo aolep en̄jake ko  
aō, iaar kajjion̄ kanooj lale bwe m̧akūtkūt  
ko aō rej kwaļo̧k ta eo Rilo̧mo̧o̧r eo enaaj 
kar kōm̧m̧ane. Menin ejipan̄ eō kōļapļo̧k  
aō meļeļe im ineem̧m̧anļo̧k jekdo̧o̧n ilo 
aolep mejatoto ko rekaipokpok an juon 
jikin jerbal epen.

N̄e jej reitok reitak ilo wad im branch ko ad, jej lo armej ro me em̧m̧an aer iki-
tōltōk ippān ro jet. Ta eo jejjab kile ej bwe jekdo̧o̧n ibwilijin ro me em̧m̧an aer 
ikitōltōk ippān ro jet, elōn̄ ro me rej en̄jake aer jab. Juon ekkatak, n̄an waanjo-

n̄ak, ejjab to kar lo bwe enan̄in jimettan in rūtto ro ilo United States kar kwaļo̧k en̄jake 
in ajimakeke, jab kobaļo̧k, ak ettoļo̧k jān ro jet.1

Ej aorōk n̄an en̄jake kobaikļo̧k. Ej aikuj eo an armej im̧aan tata, im n̄e jej en̄jake 
jab kobaikļo̧k, emetak. Kōmakikļo̧k emaron̄ kwaļo̧k en̄jake ko an būrom̧ōj ak illu.2 N̄e 
jejjab en̄jake āinwōt jej uwaan, jej kajjion̄ kappukōt juon jikin ijo eļapļo̧k ad ineem̧m̧an 
ie. Jej aikuj in jipan̄ aolep en̄jake bwe rej uwaan ilo m̧ōn jar eo.

Ekoba āinwōt Rilo̧mo̧o̧r eo
Rilo̧mo̧o̧r eo eaar waanjon̄ak eo eweppān an kaorōk im kobaik ro jet. Ke Eaar kāālet 

Rijilōk ro An, Eaar jab kalimjōk wōt jekjek, m̧weie, ak jerbal ko kautieji. Eaar kaorōk 
kōrā in Samria eo ilo aibōj laļ eo, kam̧ool n̄an liin kōn ekwojarjar eo An kejekdo̧o̧n 
ekōjkan an Riju ro jab kautiej Risamaria ro (lale Jon 4). Ej kalimjōk bōro ko im ej bōro 
eo im jab kalijōkļo̧k (lale 1 Samuel 16:7; Katak im Bujen ko 38:16, 26).

Rilo̧mo̧o̧r eaar ba:
“Kien ekāāl Ij lewōj n̄an kom̧, kom̧win yokwe doon; āinwōt Iar yokwe kom̧, kom̧win 

barāinwōt yokwe doon.
“Ilo men in armej otemjej renaaj jeļā bwe kom̧ij rikaļoora, eļan̄n̄e kom̧ij yokwe 

doon” ( Jon 13:34–35).

Ta eo Jemaron̄ Kōm̧m̧ane?
Jet iien epen n̄an jiron̄ eļan̄n̄e juon ej en̄jake āinwōt rejjab m̧ōttan. Elōn̄ wōt armej 

ro ejjab ba—ekkā aer jab ba rejjab m̧ōttan. Bōtaab kōn būruwōn iakwe, tōl eo an Jetōb 

Pedped in Katak ko an Jerbal in Karejar

Ekōjkan	Ad	Maron̄	
Ejake	in Ippān Doon 
ilo Kabun̄ in?

KWAĻO̧K EN̄JAKE KO AM̧
Jilkintok en̄jake eo am̧ 
n̄an kōm ilo am̧ jerbal in 
karejar n̄an ro jet ak kwaar 
jerbal in karejar n̄an. Etal 
n̄an liahona .lds .org im 
jiped “Submit an Article ak 
Feedback.”

Kwojarjar, im juon kijejeto n̄an jeļā kake, 
jemaron̄ kile n̄aat eo juon ejjab en̄jake an 
koba ilo kweilo̧k ko an Kabun̄ im m̧akūt-
kūt ko.

Kakkōļļe ko rej Kwaļo̧k Juon ej En̄jake 
Makeļo̧k:

•  Kajin ānbwin (body language), ko 
āinwōt edim aer pokpā ak aolep rej 
kalimjōk laļ.

•  Jijet ilo tulik in ruum̧ eo ak jijet make.
•  Jab ilo̧k n̄an jar ak jakutkut in kobaļo̧k.
•  Em̧m̧ōkaj ilo̧k jān kweilo̧k ko ak 

m̧akūtkūt ko.
•  Jab bōk kuņaan ilo bwebwenato ko 

ak katak ko.

Men kein remaron̄ kakōļļe ko an bar jet 
en̄jake ko barāinwōt, ko āinwōt ejookok, 
inepata, ak jab em̧m̧an pād. Membōr ro 
emaron̄ “oktak” aer en̄jake n̄e rej membōr 
kāāl an Kabun̄ in, rej jān bar juon laļ ak 
m̧anit, ak kar en̄jake juon oktak in mour 
ekōmettak ejjab etto, ko āinwōt jepel, mej 
an juon uwaan baam̧le eo, ak m̧ōkaj in ro̧o̧l 
jān juon mijen.

Jekdo̧o̧n ta un eo, jejjab aikuj āliklik n̄an 
jipan̄ er kōnke kōn en̄jake in iakwe. Ta eo 
jej ba im ta eo jemaron̄ kōm̧m̧ane emaron̄ 
ejake juon en̄jake bwe aolep rej ruwainene 
im aolep rej aikuji er.

Kar Kōjeraam̧m̧an jān Kobaiktok
Christl Fechter ekar em̧m̧akūt n̄an bar juon laļ ālkin an 

pata eo kakkure kapijuknen eo an. Liin eaar jab kanooj 
em̧m̧an an kōnono kajin eo im kar jab jeļā jabdewōt ilo jikin 
eo an ekāāl, kōn menin ilo jinoin liin eaar en̄jake ettoļo̧k im 
makeļo̧k.

Āinwōt juon uwaan Kabun̄ in, liin eaar kōn peran im 
kar jino etal n̄an ward eo an ekāāl. Liin eaar inepata bwe an 
ekōnono enaaj kar dāpij an armej ro kōņaan kōnono n̄an e ak 

bwe naaj kar watōke jān an juon kōrā ejjeļo̧k rūturin.
Bōtaab eaar ioon ro jet me raar jab kalimjōk oktak ko an 

im karuwaineneiki n̄an jukjukinpād in m̧ōttā eo aer. Raar 
pukōtļo̧k ilo iakwe, im liin ejjab to kar lo e make poub in 
jipan̄ katakin juon kūlaaj in Būraimere. Ajri ro raar waanjo-
n̄ak ko rem̧m̧an an bōke, im en̄jake eo kōn kar iakwe im aikuj 
in kōkajoorļo̧k tōmak eo an im jipan̄ bar kōkāāl ajeļo̧k to̧o̧n 
wōt an mour eo An n̄an Irooj.

•  Jab aolep iien jijet iturin ejja armej eo wōt ilo m̧ōn  
jar eo.

•  Jab likjab kōn paotok ko itulik in armej eo n̄an lo m̧ool 
in armej eo. (Kōn elōn̄ļo̧k ikkijien unin kōnono in, 
lale “Ministering Is Seeing Others as the Savior Does,” 
Liahona, Juun 2019, 8–11.)

•  Kobaik ro jet ilo bwebwenato ko.

•  Kūr ro jet n̄an erom m̧ōttan mour eo am̧. Komaron̄ 
kobaik er ilo m̧akūtkūt ko em̧ōj de am kar karōki.

•  Pukōt im ekkal ioon itok limo ko reier wōt juon.

•  Jab dāpij jemjerā bwe kōnke juon ejjab tōpar kōtmene 
ko am̧.

•  N̄e kwoj lo juon men ejej uwaan kōn juon armej, kaitok 
limoūm̧ ie ijello̧kin reilo̧k jāne ak kōjekdo̧o̧ne.

•  Kwaļo̧k iakwe im leļo̧k naan in nebar ko rem̧ool.

•  Bōk iien n̄an ļōmņak kōn ta lukkuun meļeļe in n̄e  
jej ba Kabun̄ in ej n̄an aolep, jekdo̧o̧n ta oktak ko aer. 
Ekōjkan ad maron̄ kōm̧m̧ane menin juon m̧ool in?

Jet Wāween ko n̄an Kobatok im Ruwainene

KŌJERBAL TA EO KWAR EKKATAK
Sister Linda K. Burton, kar Būreejtōn eo Eutiej an Doulul eo 
an Kōrā ro, “M̧okta lale, innām jerbal” (Liahona, Nob. 2012, 
78). Ļoor kapilōk in emaron̄ jipan̄ kōj ejake ward ko im  
branch ko ijo aolep ej koba im aikuji. Erkein jet iaan kakoba-
ba in ļōmņak ko n̄an ļōmņaki.

•  N̄e jej deļo̧n̄e im̧ōn jar eo ad, jemaron̄ reitok reitak 
im lale ro Irooj enaaj kōm̧m̧an bwe jen bōktok er 
n̄an doulul in m̧ōttā eo ilo raan jab eo.

•  Jet iien jej kowaan ro me reoktak jān kōj ak ro rej 
dibuk iien ko reppen kōnke jej mijak in ba ebōd 
menin. Mein emaron̄ likūt ippāer en̄jake in ettoļo̧k 
eo, ļōmņak etke ejjeļo̧k juon ej kōnono n̄an na.  
Jijet iturieer, kwaļo̧k iakwe, im kajjitōk ilo m̧ool 
kajjitōk ko. Kajjitōk ippāer kōn en̄jake eo aer kōn 
apan̄ ko aer im ekōjkan am̧ maron̄ jipan̄.

•  Ilo kōnono ko ad im ilo katak ko ilo Jabōt Jikuuļ 
n̄an kōjerbal waanjon̄ak ko me rej kwaļo̧k bwe 
kajjojo armej im baam̧le ko ilo juon kōro̧ro in 
jekjek ko maron̄ mour kōn gospel eo im lem̧ōņōņō 
kōjeraam̧m̧an ko an.

•  Ro uwaan kuļaaj eo emaron̄ ļap aer jeraam̧m̧an n̄e 
rūkaki ro ekoba ro uwaan jān juon kōro̧ro in iiō 
ko, laļ ko, im jekjek ko an armej. Ekanooj ļap ijo 
n̄an ekkatak jāne jān elōn̄ membōr ro retiljek an 
Kabun̄ in me ewōr en̄jake aer roktak jān ko ad make.

•  Rūkaki ro remaron̄ ejake juon jikin aolep rej en̄jake 
maron̄ eo n̄an kwaļo̧k en̄jake ko aer ilo mour kōn 
gospel eo. Jabdewōt iien juon ennaan kwaļo̧ke, rūka-
ki eo emaron̄ uwaak ilo em̧m̧an n̄an men eo me 
eo eaar kwaļo̧ke. Innām ro uwaan kūlaaj eo āinwōt 
en̄jake lōke eo im kaenōm̧m̧an eo ilo kwaļo̧k ļōmņak 
ko aer.

PUKOT EĻAPĻO̧K
Kōn elōn̄ļo̧k ļōmņa ko, riiti “We Can Do Better: Welcoming Others 
into the Fold,” Liahona, Jept. 2017.

Ejjab aolep iien epidodo n̄an en̄jake aenōm̧m̧an iepļaak-
in armej ro roktak jān kōj. Bōtaab kōn kaminene, jemaron̄ 
em̧m̧anļo̧k ilo pukōt aorōk eo ilo oktak ko im kam̧m̧oolol kōn 
jipan̄ ko ejej uwaer kajjojo armej rej būktok. Āinwōt an Elder 
Dieter F. Uchtdorf jān Doulul eo an Jon̄oulruo Rijilōk ro kar 
katakin, oktak ko ad emaron̄ jipan̄ kōm̧m̧an bwe jān juon 
armej em̧m̧anļo̧k, em̧ōņōņōļo̧k: “Itok, jipan̄ kōm kalōk im 
kōkajoorļo̧k juon mejatoto in kemour, jouj, im meanwōd n̄an 
aolep ajri ro nejin Anij.” 3 ◼
KAKEEMEMEJ KO
 1. Lale Alexa Lardieri, “Study: Many Americans Report Feeling Lonely, 

Younger Generations More So,” U.S. News, Māe 1, 2018, usnews.com.
 2. Lale Carly K. Peterson, Laura C. Gravens, and Eddie Harmon- Jones, 

“Asymmetric Frontal Cortical Activity and Negative Affective Responses 
to Ostracism,” Social Cognitive and Affective Neuroscience, vol. 6, no. 
3 ( Juun 2011), 277–85.

 3. Dieter F. Uchtdorf, “Tōmak, Iakwe, Kōm̧m̧an,” Liaona, Nob. 2018, 48.



12 L i a o n a

Jān Sarah Jane Weaver im Jason Swensen
Nuuj in Kabun̄ in

I lowaan 189 iiō jān kar ejaak eo an Kabun̄ eo an Jisōs Kraist im Armej ro Rekwojarjar ilo 
Raan- ko Āliktata, 102 em̧m̧aan ro kar kūr er n̄an jerbal āinwōt ro uwaan Doulul eo an 
Rijilōk ro Jon̄oulruo. Men̄e Irooj eaar tōl elōn̄ oktak ko ilo Kabun̄ in jān tōre eo, jerbal ko 

raorōk tata an juon Rijilōk rej ejja āinwōt juon.
Jān opiij eo an iturin Temple Square eo, Būreejtōn M. Russell Ballard, Acting Būreejtōn eo an 

Doulul eo an Jon̄oulruo Rijilōk ro, eaar kōnono kōn eddo ko ilo jetōb kar liļo̧k n̄an Rijilōk ro n̄an 
kam̧ool kōn Rilo̧mo̧o̧r eo ipeļaakin laļ in, kōn ekkeijel eo ejeno̧lok rej kwaļo̧k ippān mijenede ro, 
im kōn jet meļeļe ko jeļā kaki kōn āinwōt “juon rijilōk, rilolo, im ribōk revelesōn.” Ke kar kajjitōk 
eļan̄n̄e eaar wōr ro jet uwaan Doulul eo an Jon̄oulruo Rijilōk ro ro renaaj kar kwaļo̧k n̄an kōnono 

Kōmij	Rikam̧ool	ro: 
Rijilōk	ro	Jon̄oulruo	Rainin
Rijilōk ro raan kein rej kwaļo̧k ļōmņak ko aer kōn kūr eo aer 
ekwojarjar.

kōn kūr ekwojarjar eo aer āinwōt m̧ōttanļo̧k bwebwenato in, 
Būreejtōn Ballard eaar m̧ōkaj an uwaak, “Aaet. Aolepeer.”

Ron̄jake im Meļeļe
Idajon̄jon̄ ko Reļļap rejeļm̧ae Rijilōk ro rainin. Rej jerbal 

in karejar n̄an jarelepju ko ipeļakin laļ in me rej ioon tarpok 
in kien, jepeepeļo̧k an baam̧le, apan̄ ko rejjab bōjrak an social 
media, im menin jeraam̧m̧an (economic) jab po lel kaki. 
Eaorōk bwe Rijilōk ro ren meļeļe apan̄ ko im jekjek ko me 
membōr ro rej iooni.

Āinwōt ritōl ro an Kabun̄ in, Rijilōk ro rej aikuj jeļā kōn 
armej ro im jekjek ko aer bwe en maron̄ em̧m̧anļo̧k aer jerbal 
n̄an er.

“Kōmij aikuj in ekkatak men ko rejelet mour ko an armej 
ro,” Elder Ulisses Soares eaar ba. “Rijilōk raikuj in pād wōt 
ilo jekjek eo ejjab oktak an ekkatak, kajjitok, im ebbōk im̧we 
im revelesōn.”

An aorōk in wōt n̄an meļeļe ta eo membōr ro rej ioone, 
em̧ool eļapļo̧k an aorōk n̄an Rijilōk ro n̄an kanooj ron̄jake 
ainikien tōl eo an Anij im n̄an meļeļe ankilan Irooj, Būreejtōn 
Ballard eaar ba. “En̄in ej Kabun̄ eo an Irooj, im idajon̄jon̄ am 
eļap tata ej n̄an jeļā bwe kōmij meļeļe ekōjkan An kōņaan bwe 

kōmin jerbal ilo aelōn̄ in kiin̄ eo An ioon laļ in,” Būreejtōn 
Ballard eaar ba.

Rikam̧ool ro Rejenolo̧k
Ilo an kajjojo Rijillōk ro kōnono kōn kūr eo an, em̧ōkaj an 

alikkar bwe jerbal ko an opiij ejjab aorōk tata ippāer. Eddo eo 
aer aorōk tata ej ejja men eo wōt āinwōt ekkā kōm̧m̧ane aolep 
iien—Rej aikuj in “rikam̧ool ro rejenolo̧k kōn etan Kraist ilo 
aolepān laļ” (Katak im Bujen ko 107:23).

Tōl eo āliktata an Rilo̧mo̧o̧r n̄an Rijilōk ro An (lale Matu 
28:19–20) eaar n̄an ilo̧k “n̄an katakin, n̄an kam̧ool, n̄an pep-
taij im n̄an kalōk im kōkajoorļo̧k Kabun̄ eo An,” Būreejtōn 
Ballard eaar ba.

Rainin eddo eo an Rijilōk ro ejjan̄in oktak. “Men eo aorōk 
tata, aolep iien, kōmij rikam̧ool ro kōn m̧ool eo em̧our kōn 
Irooj Jisōs Kraist,” Elder David A. Bednar eaar ba. “Kōmij 
jab ritōl ilo opiij (administrator), kōmij rikwaļo̧k gospel eo an 
Jisōs Kraist.”

Rijilōk ro rej ekkapit “n̄an rikam̧ool ro rej ito itak” ro rej 
ilo̧k n̄an “aolepān laļ in,” Elder Jeffrey R. Holland eaar ba. 
“Kōm kōņaan barāinwōt iunit eo an Kabun̄ in ettoļo̧k tata, 
n̄e kōnono kōn jikin, n̄an en̄jake bwe ewōr juon ekkeijel 

elukkuun in epaak ikōtaer im rikanaan eo an Irooj” eaar 
ba. “Ekōn emakijkij ba, ‘Kabun̄ in ej kōm̧m̧an bwe laļ in en 
āinwōt edik.’ Ilo jekjek eo kōn tōpar Rijilōk ro, jej kōjatdikdik 
bwe menin ej āindein aolep iien.”

Tōpar Aolep Stake
Elder Quentin L. Cook eaar kōmeļeļeik bwe iumin aolep 

emen iiō, aolep kajjojo stake im ward, district im branch, ilo 
Kabun̄ in ewōr juon uwaan Jon̄oulruo ro rej etal im kwei-
lo̧k ippān ritōl ro an—im kamineneik er kōn kōttōpar ko an 
rikanaan eo.

“Kweilo̧k ko an ritōl raar kōtļo̧k bwe kōmin kakūrm̧ool 
eddo eo am ilo katak eo n̄an ‘[kalōkļo̧k] kabun̄ in im [kajebā-
bweik] aolep jerbal ko an ejja in wōt ilo aolep laļ ko’ [Katak 
im Bujen ko 107:34] ium̧win tōl eo an Būreejtōnji eo Kein 
Kajuon,” eaar ba.

Ippān doon, tijem̧ļo̧k in katakin ko rellōn̄, kajoor jān ro 
uwaan Doulul eo an Jon̄oulruo Rijilōk ro rejipan̄ tōl ritōl ro 
ijoko rej pād ie ilo aer kōm̧m̧ani jokāālet ko raorōk n̄an kōketak 

im rejtake membōr ro ilo apan̄ ko aer, Elder Bednar eaar ba.
“Ilo am ilo̧k n̄an jikin ko rokoktaktak, kōmij en̄jake em̧-

m̧an eo an membōr ro,” Elder Gerrit W. Gong eaar ba. “Kōm-
ij ron̄jake en̄jake ko im kōmij ekkatak men ko me rejipan̄ kōm 
n̄an meļeļe ilo am ko̧o̧njeļ ippān doon āinwōt juon doulul 
kōn ta eo ej waļo̧k ilo m̧ōttan ko rokoktaktak an laļ in im ilo 
kurup ko rokoktakta ilowaan Kabun̄ in.”

Ilo̧k n̄an kweilo̧k ko an ritōl “ej letok n̄an kōm iien eo em̧-
m̧an n̄an ikitōltōl ippān armej ro raiboojoj im rem̧m̧an,” Elder 
Cook eaar ba. “Kōmij etal n̄an im̧ōko m̧weer, im ewōr am 
iien n̄an jerbal in karejar n̄an er. . . . Ej jerbal in karejar eo n̄an 
Armej ro Rekwojarjar me rej un̄ur ijo em̧wilaļ tata ilo būru-
wōm. Kōmij kōm̧m̧ane kōn tōl eo jān Jetōb Kwojarjar eo im 
Rilo̧mo̧o̧r eo kōn jeļā eo kar ekkatak jān en̄jake, jet rekanooj 
ekwojarjar n̄an kwaļo̧k,” eaar ba.

Jerbal in Karejar n̄an Kajjojo Armej
Ālkin 43 iiō ko āinwōt juon Ritōl Eutiej im kiiō ilo kein 

ken̄oul iiō in jerbal ilo Doulul eo an Jon̄oulruo Rijilōk ro, 

jerbal ko an Būreejtōn Ballard kar bōkļo̧k e n̄an enan̄in aolep 
laļ ko ilo laļ in, kōm̧m̧an bwe en jerbal in karejar im jelm̧ae 
elōn̄ membōr ro im mijenede ro. Milien kar ron̄jake kōnono 
ko an ilo kweilo̧k eo eļap im iien nokon ko. Bōtaab ilo an bōk 
juon eddo n̄an aolepān laļ in, Jetōb Kwojarjar eo ej kōtļo̧k an 
ekkeijel ippān im kōjeraam̧m̧an kajjojo armej. Menin āinwōt 
epen n̄an meļeļe kake ej wāween eo an Rilo̧mo̧o̧r, eaar ba. “Jet 
iien ij bōk juon leta jān juon eo ej ba, ‘Iaar pād ilo kweilo̧k eo, 
im kwar ba juon men me eaar ukōt mour eo aō.’ Ej kajoor eo 
an Jetōb Kwojarjar. Irooj ej kea kōn men ko reddik tata ilo 
Kabun̄ eo An.”

Ekanooj “lōn̄ men ko rem̧m̧an, en̄jake ko reļem waan 
ippān ro uwaan Kabun̄ in ilo aolepān laļ in” rej kōmeļeļeik 
jerbal in karejar an rijilōk Elder Bednar eaar ba. “Irooj ej 
jilkinļo̧k juon uwaan Doulul eo an Jon̄oulruo Rijilōk ro n̄an 
jikin ko renejo̧lok ilo iien ko rejejjet ijo kōmij ioon Armej ro 
Rekwōjarjar ilo Raan- ko Āliktata im ro jet me ekkā aer kakkōt 
ak rej pād ilo aikuj kaenōm̧m̧an im kōketak. Anij ej karōk 
ikitōltōl kein,” Elder Bednar eaar ba.

Elder Ronald A. Rasband eaar ba bwe ālkin kūr e n̄an 
rijilōk, eaar ekkatak bwe eaar aikuj in kobaik dam̧oļo̧k in iien 
n̄an aolep m̧akūtkūt n̄an mour eo an bwe en maron̄ iak- iakwe 
ro uwaan Kabun̄ in im ro jet. “Ejjab kōn n̄a,” eaar ba. “Ej kōn 
nebar im utiej eo ro uwaan Kabun̄ in rej kwaļo̧k n̄an opiij eo 
an rijilōk.”

Elder Rasband eaar ba menin ilo iien ekkapit eo an n̄an 
rijilōk, kar rōjan̄e, “‘Kōmij likūt eok ilo juon jerbal n̄an erom 
juon rikam̧ool ejenolo̧k kōn etan Kraist ilo aolepān laļ in . . . 
ilo iien otemjej im ilo aolep jekjek.’ Naan ko raar kobaik ilo 
ekkapit eo aō: ‘ilo iien otemjej im ilo aolep jekjek ko.’”

Juon Kadkad Aorōk
Rijilōk ro im elōn̄ļo̧k jān 70,000 mijenede ro rej jerbal aolep 

raan rej kwaļo̧k juon kadkad, ekkeijel ekwojarjar.
Naan eo rijilōk ej itok jān juon naan in Greek meļeļe in 

“n̄an jilkinļo̧k,” Elder Dale G. Renlund eaar kōmeļeļeik. 
Ļōmņak kōn eddo eo aorōk an Rilo̧mo̧o̧r n̄an Rijilōk ro An 
etto: “Kom̧in ilo̧k n̄an aolepen laļ, im kwaļo̧k gospel n̄an 
armej otemjeļo̧k. Eo ej tōmak im peptaij, enaaj mour.” (Mark 
16:15–16).

Ilo ļoor kean̄ in, Jon̄oulruo ro rej “ilo jim̧we rej bōk kuņ-
aer” ilo jerbal in mijenede im bōkļo̧k ennaan eo an gospel eo, 
Būreejtōn Ballard eaar ba.

Āinwōt Paul eo etto, Rijilōk ro rainin rej jar kōn waween 
leto letak jerbal ko aer n̄an kwaļo̧k gospel eo ippān ro jet. 
Im, ilo jekjek eo āinwōt an rijilōk, mijenede ro rej jilkinļo̧k er 
aolepān laļ in n̄an katakin gospel eo an Kraist. “Ej Jon̄oulruo 
ro rej, kōjerbal kii ko me ewōr ippāer, ro rej jitōn̄ er n̄an mijen 
ko” Elder Bednar eaar ba. “Im kōn menin kōmij jilkinļo̧k er.”

Irooj ej pād wōt ilo an ritōl n̄an jerbal in mijenede. Ej 
kōmālim Rijilōk ro An remour, ro em̧ōj jitōn̄ er ilo iien ko 
roktak jān doon n̄an jerbal ilo Missionary Executive Coun-
cil eo, n̄an ekōnono kōn kōņaan ko An n̄an mijinede ro rej 
jerbal aolep raan ilo mijen ko. Kain jerbal in tōl ko eļapļo̧k 

Naan eo rijilōk ej itok jān naan in Greek eo meļeļe 
in “n̄an jilkinļo̧k.” Ejja wōt kōn Rijilōk ro m̧oktata, 
Rilo̧mo̧o̧r eo ej jilkinļo̧k wōt Rijilōk ro An “n̄an aolepen 
laļ” (Mark 16:15–16).

jān baj “tōl juon doulul,” Elder Bednar eaar ba. Rijilōk ro rej 
kabwijer kii ko n̄an aiintok Israel. “Kōmij leļo̧k unin tōl eo 
ilo jetōb im tōl eo bwe jerbal eo ej kōm̧m̧an ilo wāween eo 
Irooj ej kōņaan,” eaar ba.

Elder Dieter F. Uchtdorf ej tōl Missionary Executive 
Council eo an Kabun̄ in. Jijet ioon tebōl eo ilo opiij eo an ej 
juon annan̄ būraan (bronze sculpture) in juon kōmpānien 
in mijenede kar kwaļo̧k ilo aer buuļ patōle bajkōļ eo, bōlen 
ekairir n̄an juon iien ekkatak. Jabdewōt iien ej ekkatak annan̄ 
būraan eo, ej kakememej e kōn ekkeijel eo ejjab tūm̧ ikōtaan 
Rijilōk ro im mijenede ro. “Aolep kajjojo mijenede ro 70,000 
rej kōm̧m̧ane juon jebal in jipan̄ ekwojarjar im rej kūr jān 
Irooj kōn juon leta jān rikanaan eo an Anij n̄an erom ribōk 
jikin Rilo̧mo̧o̧r. Er rej juon kein jerbal n̄an jipan̄ kadedeļo̧k 
jerbal eo an Jon̄oulruo ro.”

“Jabdewōt iien ewōr am iien, kōmij kweilo̧k ippāer,” 
Būreejtōn Ballard eaar ba. “Kōm kōm̧m̧an bwe ren kajjitōk 
kajjitōk ko. Kōmij kajjion̄ jipan̄ er kappukōt, peptaij, im 
kōkajoorļo̧k ajri ro nejin Jemedwōj Ilan̄.”

Jerbal ippān doon, kurup ko jim̧or rej jilkinļo̧k n̄an kwa-
ļo̧k ennaan eo em̧m̧an an gospel eo ilo aolepān laļ in. “Kōmij 
watōk mijenede ro rej jerbal aolep raan āinwōt kōmpānien ro 
m̧ōttam,” Elder D. Todd Christofferson eaar ba.

Bōd in Meļeļe
Ilo an jet riaron̄ron̄ ro itulikin maron̄ ļōmņak Kabun̄ in ej 

tōl āinwōt juon kom̧bani “ejjab āinwōt juon business executi-
ve, ebwe an oktak,” Elder Gary E. Stevenson eaar ba. “Jerbal 
eo an juon Rijilōk an Irooj Jisōs Kraist ej lukkuun juon jerbal 
in tōl, kwaļo̧k.” Jerbal eo kōn erom juon rikam̧ool an Jisōs 
Kraist n̄an laļ in “ej katakin im ej kōmeļeļeik kōm.”

Elder Neal L. Andersen eaar ba bwe ilo Doulul eo an 
Jon̄oulruo Rijilōk ro, kumi ko, kajjion̄ kareel ro jet n̄an ļoor 
karōk ko am̧, ak aiin aolep kajoor. Ewōr “ļōmņak ko roktak,” 
bōtaab “ejjeļo̧k juwa.”

Irooj ej likūt elōn̄ armej ro ippān doon jān jerbal ko roktak 
im iminene ko, Elder Andersen eaar ba. Bōtaab “rej eier wōt 
juon ilo naan in kam̧ool eo aer kōn Rilo̧mo̧o̧r im ilo aer ettā. 
Rejjab pukōt jerbal eo, rejjab kajjion̄ in erom armej eo emele-
tlet tata ilo ruum̧ eo. Irooj emaron̄ jerbale men jab in. Ijjan̄in 
kar lo jabdewōt [ilo Jon̄oulruo eo] kwaļo̧k illu, im ijjan̄in kar 
lo an juon lāj n̄an bar juon.”

Ettā ej kōmeļeļeik rijilōk, Elder Uchtdorf eaar ba. Kūr ko 
aer ekōm̧m̧an bwe ren kile er enan̄in aolep jikin ko rej ilo̧k 
n̄ani, “bōtaab kōm jeļā ejjab kōn kōm—ej kōn E. Kōmij jerbal 
ilo Etan. . . . Ej kōn em̧m̧an eo An.”

Kōm Aolep kar Kūr n̄an Jerbal
Ālkin mej im Jerkakpeje eo an Rilo̧mo̧o̧r, Eaar katakin 

rikaļoor ro An ium̧win 40 raan ko innām weaakļo̧k n̄an lan̄. 

Būreejtōn Ballard ilo Spain Elder Holland ilo England Elder Uchtdorf ilo Russia

Elder Christofferson ilo Mexico

Kōnke juon peļļo̧k ilo Doulul eo an Jon̄oulruo Rijilōk ro—
kar kōm̧m̧an jān riliaakeļo̧k eo im mej eo an Judas Iscari-
ot—ro uwaan doulul eo an raar koba ippān doon im kar jar 
n̄an Irooj.

Ruo em̧m̧aan ro, Mattaias im Barsebas, kar jeļā kake, im 
Rijilōk ro raar jar bwe Irooj en kar kwaļo̧k “Wōn iaerro Kwōj 
kāālōte, . . . im e alikkar Mattaias, rej bwine ņa ippān jon̄oul 
im juon ri jelōk” (lale Jerbal 1:23–26).

Āinwōt kar etto, rainin, “kūr āinwōt juon Rijilōk ejjab 
juon tōprak ak anjo̧,” Elder Renlund eaar kōmeļeļeik. “Ejjab 
juon kūr jej kōļļā jāne. Mattaias, ilo Jerbal jepta 1, kar kāālet 
jān Anij ijello̧kin Barsebas. Anij ejjab jiron̄ kōj etke. Bōtaab 
men eo jej aikuj jeļā ej bwe naan in kam̧ool eo an Barsebas ej 
kautiej Rilo̧mo̧o̧r im Jerkakpeje eo An ekar jon̄an wōt naan in 
kam̧ool eo an Mattaias.”

Anij eaar kāālet, ekar kōmeļeļeik. “Eļan̄n̄e Barsebas eaar 
kakūrm̧ool jekdo̧o̧n ta kūr eo eaar bōke, jinekjej eo an eaar 
ejjeļo̧k oktak jān eo me Mattaias eaar bōke, eļan̄n̄e eaar kōļap-
ļo̧k kūr eo an.”

Ejja āinwōt an jon̄an wōt juon naan in kam̧ool eo an 
Barsebas n̄an naan in kam̧ool eo an Mattaias, aolep ro uwaan 
Kabun̄ in ej kōtļo̧k n̄an im maron̄  “kaddōkļo̧k kadkad eo 
āinwōt jemjerā an rijilōk ippān Irooj,” Būreejtōn Ballard  
eaar ba.

Jerbal in jipan̄ n̄an Irooj im Kabun̄ eo an ej “juon iien 
em̧m̧an im juon kōjeraam̧m̧an. Ej juon menin utiej,” Elder 
Uchtdorf eaar ba. “Irooj ej kwaļo̧k An iakwe n̄an kōj, im 
jemaron̄ kwaļo̧k ad iakwe n̄an Irooj kōn kōm̧m̧ane jabdewōt 
Ej kajjitōk ippād n̄an kōm̧m̧ane.”

Juon En̄jake Ekwojarjar
Erom m̧ōttan juon ko̧o̧njeļ eutiej ej etal n̄an aolep jikin ej 

juon en̄jake ekwojarjar, Elder Andersen eaar ba. “N̄e kōmij 
kwaļo̧k naan in kam̧ool, naan in kam̧ool eo ej deļo̧n̄e būru-
wōn armej ro, jidik in, kōnke kōn ekkapit eo am.”

Elder Christofferson eaar ba bwe ilo jinoin an kar jerbal 
in karejar āinwōt juon rijilōk, eaar en̄jake tōrjān jon̄an kōn 
ļōmņak kōn kōtmene ko. Bōtaab innām eaar bōk juon ennaan 
eļem waan jān Irooj: “Meļo̧kļo̧k eok im ta eo armej remaron̄ 
ļōmņak kōn kwe, men̄e rej kabwilōn̄ eok ak kainepataik eok 
ak bar men ko jet. Kalimjōk wōt ta eo ikōņaan leļo̧k n̄an er 
kōn kwe. Kalimjōk wōt ta eo ikōņaan bwe ren ron̄ jān kwe.”

Jet iiō ko remootļo̧k, Elder Christofferson eaar loļo̧k 
Mérida, Venezuela, ijo juon ļaddik edik, bōlen 7 iiō dettan, 
kar leo jān juon wintō im kar jino lam̧ōj, “El Apostol, el Apos-
tol!” (“Rijilōk, Rijilōk!”).

“Ej juon men eļem waan, bōtaab ej kwaļo̧k n̄an n̄a m̧wilaļ in 
kam̧m̧oolol bwe jekdo̧o̧n ajri ro ewōr aer kōn kūr eo,” eaar ba. 
“Ejjab kōn armej eo me ej kabwijer kūr eo. Ajri eo eaar ekkatak 
bwe jon̄an kaam̧oolol eo n̄an kūr eo im ta ej jutak kake.” ◼

Elder Bednar ilo Peru Elder Cook ilo Argentina

Elder Andersen ilo Brazil

Ekōjkan	Ad	Maron̄	Rejtake	
Ritōl	ro	Ad?

Kōn kāālet n̄an 
rejtake Rijilōk ro 
Jon̄oulruo ro, ro 
uwaan Kabun̄ in rej 
kwaļo̧k aer lōke ilo 
kajjojo kallim̧ur in 
pokake eo an Rjilōk 
ro n̄an Rilo̧mo̧o̧r eo.

Jān Sarah Jane Weaver im Jason Swensen
Nuuj in Kabun̄ in

Ilo raan ko rekabūrom̧ōjm̧ōj ālkin an kijeek eo kakkure aolepān jikin ko ilo Sonoma 
County California ilo Oktaba 2017, Elder Ronald A. Rasband jān Doulul eo an Jon̄o-

ulruo Rijilōk ro kar ilo̧k n̄an jukjukin pād ko raar ļanootot n̄an pād ippān Armej ro 
Rekwojarjar ilo Raan- ko Āliktata.

Eaar pād ilo juon mijen in jerbal in karejar. E im Sister Melanie Rasband kar kae-
nōm̧m̧an membōr ro raar en̄taan itok jān kijeek eo ilo im̧ōn kweilo̧k ko aer im ilo 
tōrerein im̧ōko im̧wer raar bwil.

Im jabdewōt jikin eaar ilo̧k ie ļo̧k, membōr ro raar jibadōkļo̧k n̄an idik pein. Eaar 
juon kakōļļe in kam̧m̧oolol. Raar kam̧m̧oolol Rijilōk eo kōn rie eo an. Bōtaab kajjojo 
idik pā ko eaar kwaļo̧k ejja ennaan wōt: “Ij rejtake eok.”

Juon Jerbal an Tōmak
Rejtak ej juon m̧akūtkūt ekwojarjar me ej kakkejel ro uwaan Kabun̄ in ritōl ro 

an Kabun̄ in, Elder Gary E. Stevenson ej ba. Kōnke elōn̄ļo̧k jān 16 milien ro uwaan 
Kabun̄ eo an Jisōs Kraist im Armej ro Rekwojarjar ilo Raan- ko Āliktata, Ilo keidi jet 
wōt ro uwaan Kabun̄ in renaaj kōnono jelm̧ae doon ippān juon Rijilōk idik pein juon 
Rijilōk. Bōtaab aolep membōr ewōr aer iien em̧m̧an n̄an kōm̧m̧an juon ekkejel an juon 
make ippān rein im ritōl ro jet an Kabun̄ in kōn bout in rejtak eo ekkā im m̧akūtkūt 
in rejtak ko raan otemjej, Būreejtōn M. Russell Ballard ej ba, Acting Būreejtōn eo an 
Doulul eo an Jon̄oulruo ro.

“Jej rejtak kōn ad kotak peid bōtaab barāinwōt kōn būruwōd im m̧akūtkūt ko ad,” 
Elder Gerrit W. Gong ej ba. “Jej rejtak ritōl ro an Kabun̄ in ilo ejja wāween eo wōt jej 
rejtake doon. Jejeļā jej popo kōn bujen.”

Jar kōn Rijilōk ro ej wōt m̧ōttan eo eaorōk an rejtak, Elder Ulisses Soares ej ba. “Jej 
armej ro rejjab oktak, im Irooj eaar kūr kōj n̄an juon men ilōn̄ in maron̄ eo am. Bōtaab 
kōmij en̄jake kōm maron kadedeļo̧k jerbal ko kōnke armej ro rej jar kōn kōm.”

Tōmak ej itok m̧okta im ālkintok rejtak, Elder Soares ej ba. “Jān rejtake Rijilōk ro, 
kwoj jipan̄ Rilo̧mo̧o̧r eo kōtōprak jerbal eo An. Tōmak eo am̧ ej jipan̄ Irooj kōtōprak ta 
eo kōnono kake kōn Rikanaan ro An im ribōk revelesōn ro.”

“Ij iakwe pija in an armej ro kotak peier im meļeļe eo an,” Elder Jeffrey R. Holland ej 
ba. N̄ān Rijilōk ro, kōn rejtak jān ro uwaan Kabun̄ in ej āinļo̧k wōt bōk m̧ōn̄ā in mour in 
jetōb, ej kakobaba. “Aolep ļōmņak an armej rej ron̄jaki im aolep armej ro rej kōņaan jer-
bal naaj kōtļo̧k. Ejjeļo̧k juon ej aikuj jerbal makeļo̧k ilo Kabun̄ in, jekdo̧o̧n ta kūr eo am̧.”



Juon Iminene eo Eto an Pād
Rejtake Rijilōk ro ej juon iminene ilo raan- ko āliktata me 

kar kōm̧m̧an ilo iien eo Jepļaaktok eo an gospel eo an Jisōs 
Kraist. Jān raan eo kein kajuon, Armej ro Rekwōjarjar im̧aan 
tata kar kūr er n̄an errā n̄an kūr eo an ritōl ro an Kabun̄ in 
im n̄an rejtake er ilo kūr jab eo.

Ilo Eprōļ 6, 1830 eo, Josep Smith im rikaļoor ro an rej 
kab peptaij raar koba ilo juon em̧ aļaļ ilo juon jikin kallib an 
Peter Whitmer Sr., ilo Fayette, Seneca County, New York.

Josep eaar jutak im kajjitōk ippān ro rej bōk kuņaer eļan̄-
n̄e raar m̧ōņōņō kōn ejaak eo an Kabun̄ eo an Jisōs Kraist im 
Armej ro Rekwojarjar ilo Raan- ko Āliktata.

Kōjerbal pedped eo an bōro wōt juon, membōr ro rekāāl 
raar kajutak peier im kar errā kōn juon bout errā kake. Eo 
tok juon raar errā n̄an bōk Josep Smith im Oliver Cowdery 
āinwōt rūkaki ro aer im rikapilōk ilo jetōb.

“Membōr in Kabun̄ in ej juon men an juon make,” Elder 
Holland ej ba. “Aolep kajjojo rej aorōk. En̄in ej etke jej jerbal 
ioon pedped in katak eo an bōro wōt juon. Kōm kōņan 
aolep n̄an ewōr aer ļōmņak, n̄an kwaļo̧k kōn e make, im n̄an 
koba ilo wōnm̧aanļo̧k.”

Juon M̧akūtkūt Me Ej Ļōn̄aj Lōn̄ļo̧k Kōm Aolep
N̄e bōk kūr eo n̄an rijilōk, ro uwaan Doulul eo an Jon̄o-

ulruo Rijilōk ro “rej kilep ” n̄an ļoor ankilan Irooj, Elder 
Dale G. Renlund ej ba. Jān kāālet n̄an rejtake Jon̄oulruo 
ro, membōr ro rej kwaļo̧k lōke eo aer ilo kajjojo kallim̧ur in 
pokake eo an Rijilōk ro n̄an Rilo̧mo̧o̧r eo.

Armej ro Rekwojarjar ilo Raan- ko Āliktata me rej kwa-
ļo̧k bout in rejtak eo aer n̄an kajjojo Rijilōk ro rej ilo iien 
eo wōt rejtake koba in Doulul eo, Elder Quentin L. Cook 
ej ba.

Bout in ekwojarjar ej rie im kōjeraam̧m̧an Rijilōk ro—
bōtaab ej barāinwōt rie ro rej rejtak, Elder Cook ej kakoba-
ba. “Ej kōmaron̄ er im kōjeraam̧m̧an er im letok n̄an er  
tōl eo.”

Ej meļeļe in bwe ejja āinwōt an membōr ro lukkuun in 
kar jelet jān kijeek ko ilo Santa Rosa kar leļo̧k rejtake in rie 
eo n̄an Elder Rasband, membōr ro ilo aolepān laļ in rema-
ron̄ in rie em̧ool ilo aer rie kajjojo uwaan Jon̄oulruo ro. ◼

Elder Rasband ilo India; Elder Stevenson 
ilo Hong Kong; Elder Renlund ilo Brazil; 
Elder Gong ilo Shanghai, China; Elder 
Soares ilo Brigham Young University

Bwebwenato	in	
Paineer	ro	Ad	ej	
Wōnm̧aanļo̧k	wōt



BWEBWENATO  
IN TŌMAK

“Jej aikuj kanooj 
lale bwe bwebwe-
nato in tōmak eo 

kar bōke jān [paineer ro] en jamin 
jako. Kōm̧m̧an bwe mour bun̄bun̄ ko 
aer rej un̄ur būruwōd, im eļaptata 
būruwōn jodikdik ro ad, bwe kijeek 
an naan in kam̧ool em̧ool im iakwe 
eo ejjab pere n̄an Irooj im Kabun̄ 
eo An renaaj bwil ilowaan kajjojo 
iaad āinwōt an kar ilo paineer ro ad 
retiljek.
Būreejtōn M. Russell Ballard, Acting Būreejtōn 
eo an Doulul eo an Jon̄oulruo Rijilōk ro, “Faith 
in Every Footstep,” Ensign, Nob. 1996, 25.

PAINEER RO AM̧
N̄an ekkatak kōn bwe-
bwenato in paineer ro 
an Kabun̄ in ilo laļ eo am̧, 
etal n̄an history .lds .org/ 
GlobalHistories.

Ilo Juļae in 1847 eo, kumi in paineer ro m̧oktata raar delo̧n̄e Salt Lake 
Valley ālkin etetal laļ aitok im kijoone American West n̄an kappukot kapi-
juknene eo ekāāl aer ijo Armej Rekwojarjar remaron̄ kabun̄ jar n̄an Irooj 

ilo ejjeļo̧k kaen̄taanan. Elōn̄ membōr ro ilo North America raar maron̄ anōk 
likļo̧k bwebwenato eo aer n̄an paineer rūtto rein aer. Bōtaab n̄an elōn̄ wōt 
membōr ro an Kabun̄ in aolepān laļ in, bwebwenato in Paineer eo aer eaar 
ijjino bar jet jikin, mekarta ippān rūtto ro aer ejjab to raar kobatok ilo Kabun̄ 
in ak bōlen em̧ool kōn er make ilo aer kar erom armej ro m̧oktata ilo baam̧le 
eo aer, jukjukinpād eo, ak laļ eo n̄an kautiej gospel eo.

Allōn̄ in, ilo ad keememe menmenbwij in paineer eo ad, kwon kajjitōk 
ippam̧ make: Ia eo bwebwenato in tōmak eo aō ekar ijjino ie? Ta kaarmejete 
ko paineer ro raar kōm̧m̧ani ilo menmenbwij eo aō n̄an ajeļo̧k mour ko aer 
n̄an Kabun̄ in? Ekōjkan aō maron̄ kautiej im kwaļo̧k bwebwenato eo aer? Ta 
eo imaron̄ kōm̧m̧ane n̄an jipan̄ ro jet meļeļe im kautiej menmenbwij in paineer 
eo aer make? ◼

Bōnbōn āinwōt awa jān lōn̄ 
anmiin̄: 

Kōrā eo ej Jibwe Bok in Mormon 
im Iiep in Wūt ko, jān Jubal Aviles 
Saenz

Kalōke Kiiō n̄an Indeeo, jān Sylvia 
Huege de Serville

Kwon Ruj Kwon Ruj, Kōņak Nuk-
nuk ko Rekarbōb Am̧ jān Natalie 
Ann Hunsaker

Loļo̧k eo, jān Chu Chu

* Joseph William Billy Johnson: 
Ekwojarjar n̄an Irooj, jān  
Emmalee Rose Glauser Powell

Kein Riit an Baam̧le, jān Jose 
Manuel Valencia Arellano

Juon Bōjrak ilo iaļ eo ļo̧k, jān  
Carmelo Juan Cuyutupa 
Cannares

Leen Wōjke in Lan̄lōn̄ eo, jān 
Nanako Hayashi

Ijello̧kin āinwōt kar kakōļļeik,* 
men kein im pija ko jet jān Church 
History Museum jiāe pija ko an 
international maron̄ loi ilo online 
ilo lds .org/ go/ 71921.

Ke iaar 15 ak 16, iaar lukkuun in kalimjōk eō make im, āinwōt elōn̄ iaadwōj ilo ad 
jodikdik wōt, jab jeļā wōn kar e im ta eo eaar kōņaan, jab jeļā, im m̧ōjņo. Iaar 
en̄jake jōbwābwe, jab jeļā kōn kwe make, im kilidāp. Ekar jab jipan̄ bwe jinō im 

jema raar jokwe ettoļo̧k ilo Saudi Arabia ke iaar pād ilo boarding school eo ilo juon m̧ōttan 
ejjeļo̧k kobban in parijet in England. Ilo kōnono kōn jikuuļ, eaar jab en̄jake an ruwainene 
n̄an jikuuļ.

Nana in katu kar jeļā kake ilo parijet jab eo, bōtaab juon iien m̧ōļo eļap tata juon ļan̄ 
eļap ekar letlet ilo Maļo in Irish kōn kōto ko kajoor in kitwōn hurricane. Iturinļo̧k 5000 
m̧ōko raar ibwijleplep, ekar maatļo̧k m̧ōn̄ā, im armej ro eaar ejjeļo̧k aer jarom ak jabdewōt 
kain kein kōmāāņāņ im meram ilo m̧ōko m̧weer.

Ke ibwijleplep eaar jino apdikļo̧k, kar jilkinļo̧k kōm jān jikuuļ eo n̄an jipan̄ karreo. Iaar 
bwilōn̄ n̄an en̄jake kain jorrāān eo epaak. Dān im pedkat raar aolep jikin. Turin mejān ro 
me m̧ōko im̧weer raar ibwijleplep raar wo im aidik. Raar jan̄in de kiki elōn̄ raaan ko. Riji-
kuuļ ļaddik ro m̧ōtta im n̄a kar etal in jerbal, kōm̧akūt aļaļ ko robrak kōn dān an po eo ilōn̄, 
im kanōk karpet ko rejorrāān.

Bōtaab ta eo eaar eļap an kabwilōlōn̄ n̄an n̄a eaar kōn en̄jake in ippān doon eo me eaar 
ejaak. Eaar aiboojoj, em̧m̧an piktok in en̄jake ibwilijin armej ro raar koba ilo juon jerbal 
eaorōk ium̧we jekjek ko reppen. Tokālik iaar kejekļo̧kjeņ bwe aolep en̄jake in pere ko me 
ekkā aer kobrak ļōmņan in jokdikdik eo aō raar jako ke iaar bōk kuņaō ilo kijejeto in eļap 
n̄an jipan̄ ro rūturōm.

Men in kar ioone me ejipan̄ ro jet enaaj kar uwaak eo n̄an ejjeļo̧k kōjatdikdik eo aō, jek-
jek in jab bōjrak ļōmņak eo aō men aikuj in kar ukōt mour eo aō ekajoor. Bōtaab ekar jab, 

Jān Elder  
Patrick Kearon
Jān Būreejtōnji eo 
an Jimjuonn̄oulJuon	Jon̄an	in	Jerba	in	Jipan̄	 

Kōm̧m̧an bwe en ļapļo̧k ad m̧ōņōņō in ļoor Kraist eo 
emour, en ļapļo̧k an wejepedik, ilo ad kajjion̄ erom rikaļoor 
ro An rem̧ool kōn jerbal in karejar āinwōt An kar.

kōnke men eo kar ioone eaar jab ļap meļeļe in, im iaar likjab n̄an kōļapļo̧k 
aō kejekļo̧kjeņ kōn ta eo eaar bōk jikin. Meļeļe jab in eaar itok tokālik.

Kūr eo n̄an Jerbal in Karejar
Iaar ļōmņake menin ilo Eprōl 2018 kweilo̧k eo eļap ke iaar ron̄ im bar 

ron̄ kūr eo n̄an jerbal in karejar āinwōt an kar Rilo̧mo̧o̧r eo jerbal in kare-
jar—im n̄an kōm̧m̧an āindein kōn iakwe, ilo kile bwe jej aolep ajri ro nejin 
Jemedwōj Ilan̄.

Jenaaj jerbal ejjab kōnke jerbal in jipan̄ eo ad em̧ōj būne im jon̄e ak 
kōnke jej iakwe Jemedwōj ilo Lan̄ im rej kōllowetak jān juon kappukōt 
eutiejļo̧k im eaorōkļo̧k—jipan̄ ro m̧ōttad lo im pād wōt ilo iaļ eo n̄an kapi-
juknen Ippān. Jej iakwe im jerbal n̄an ro rūturid āinwōt an Jisōs naaj kar 
eļan̄n̄e Eaar pād ijo jej pād ie, em̧ool kajjion̄ n̄an kōkōm̧anm̧anļo̧k mour ko 
an armej ro im kōmeraik eddo ko aer. En̄in ej ijo lan̄lōn̄ eo im kakūrm̧ool eo 
aitok kitien ej itok jāne, kōn jim̧or eo ej leļo̧k im eo ej bōke, ilo ad kwaļo̧k 
leen ko an jeļā im en̄jake an aorōk eo ad indeeo im iakwe eo indeeo an Anij 
n̄an kōj kajjojo.

“Juon kadkad ej kwaļo̧k kadkad eo em̧ool an Irooj im Kabun̄ eo an 
emour enaaj aolep iien ejaak, tōl kijejeto n̄an karejar n̄an kajjojo ajri ro 
nejin Anij im baam̧le ko aer.” Būreejtōn Russell M. Nelson eaar ba. “Kōnke 
Kabun̄ eo An in, jej āinwōt rikarejar ro An renaaj karejar n̄an juon, āinwōt 
Ekar kōm̧m̧ane. Jenaaj karejar ilo Etan, kōn kajoor im maron̄ eo An, im 
kōn An iakwe im jouj.” 1

Ijeļā bwe eļan̄n̄e jej bōk kūr in n̄an jerbal in karejar, jemaron̄ kalimjōk 
jet men ijello̧kin kōj make; eddōkļo̧k ilo tōmak, lōke, im m̧ōņōņō; im anjo̧ 
ioon kalimjōk kōj make im ļōmņak eo kōn ejjeļo̧k tokjān im būrom̧ōj eo me 
ej itok ippāntok.

Jerbal in Karejar ej Ukōt Kōj
Aiboojoj eo an kain jerbal in karejar in ej bwe ej jipan̄ ro jet, bōtaab ej 

barāinwōt ukōt kōj kōn bōkļo̧k kōj jān inepata ko, mijak ko, būrom̧ōj ko, 

im pere ko. Ilo jinoin, jerbal n̄an ro jet emaron̄ in 
pidodo an kōm̧ad kōj jān inepata ko ad, bōtaab 
menin em̧ōkaj an bōkļo̧k kōj n̄an juon men eo 
eļapļo̧k an utiejļo̧k im ļapļo̧k an aiboojoj. Jej 
jino en̄jake meram eo im aenōm̧m̧an eo, nan̄in 
jab kile wōt jidik. Jej ineem̧m̧an, okmāāņāņ, im 
kaenōm̧m̧an. Im jej kile lan̄lōn̄ eo me ej itok ilo 
ejjeļo̧k bar wāween.

Āinwōt an Būreejtōn Spencer W. Kimball 
(1895–1985) kar kōmeļeļeik: “Mour eo ejera-
am̧m̧an kar je ilo jeje ko rekwojarjar ej jon̄an eo 
ilo jetōb me ej itok kōn elōn̄ jerbal in jipan̄ ko 
ad n̄an ro jet im jān joļo̧k tōļan ko ad ilo jerbal 
in jipan̄ eo an Anij n̄an armej.” Ekar kakobaba, 
“Eļapļo̧k ad aorōk ilo ad jerbal n̄an ro jet—ilo 
m̧ool, epidodoļo̧k n̄an ‘lo’ kōj make kōnke eka-
nooj ļapļo̧k ad lo kōj!” 2

Juon Kūr jān M̧aajta eo
Ke Rilo̧mo̧o̧r eo eaar kūr Piter, Andrew, 

Jemes, im Jon n̄an ļoor E, oktak in kōttōpar im 
kijejeto eo aer eaar m̧ōkaj an oktak: “E m̧ōkaj aer 
ilo̧k jān ok ko aer, im ļoor E” (Matu 4:20).

Bōtaab ālkin an Rilo̧mo̧o̧r eo kar bōk jān er 
ilo wāween eo ekōmettak tata, raar jepļaakļo̧k 
n̄an er eron̄ad, n̄an ta eo raar en̄jake raar jeļā. Ilo 
juon iien, jerkakpeje Rilo̧mo̧o̧r eo eaar itok n̄an 
er ke ekar jerata aer eon̄ad.

“Im E ba n̄an er, Kom̧win door ok i anmo-
oņōn, im kom̧ naaj lo. Kōn menin rej door ļo̧k, 
im kiiō re ban tōbwe, bwe elōn̄ ek” ( Jon 21:6).

Menin eaar jab wōt juon kein kam̧ool bwe 
Eaar jab jako kajoor eo An bōtaab barāinwōt 
juon pija eļap bwe raar reilo̧k ilo juon jikin ebōd 
im kalimjōk wōt men eo ebōd. Ke raar m̧ōn̄ā 
ek ippān doon ioon tarkijet, Rilo̧mo̧o̧r eo eaar 
kajjitōk ippān Piter jilu alen eļan̄n̄e eaar iakwe 
E. Kajjojo iien kōn ļapļo̧k in inepata, Piter eaar 
uwaak bwe ekar. Ālkin kajjojo uwaak ko an Piter, 
Jisōs ear kajjitōk ippān Piter n̄an naajdik jiip ko 
An. (Lale Jon 21:15–17.)

Etke Jisōs eaar kajjitōk ippān Piter jilu alen 
eļan̄n̄e eaar iakwe E? Piter ej kab m̧ōj kar kūri 
n̄an ļoor Jisōs m̧oktaļo̧k, im eaar m̧ōkaj an kar 
uwaak, likūt ek ko koņan itulik. Bōtaab ke kar 
bōk Jisōs jān er, Piter eaar būrom̧ōj, eaar jōbwā-
bwe. Eaar bar ro̧o̧lļo̧k n̄an men eo wōt eaar 
en̄jake ekar jeļā—eon̄ad. Kiiō Jisōs eaar kōņaan 
bwe Piter en lukkuun ron̄jake E im n̄an keidi 
aorōk eo an kūr eo ilo iien in. Eaar aikuji an Piter 
meļeļe ta meļeļe in n̄an erom juon rikaļoor an 
jerkakpeje Kraist kiiō bwe ilo iien in Ejjamin naaj 
ban bar pād iturier ilo nememein armej.

Ta eo Irooj eaar kōņaan jān Piter? Eaar 
kōņaan bwe Piter en naajdik An jiip, ļaam̧ ko An. 
En̄in eaar jerbal eo me kar aikuj in kōm̧m̧ane. 
Piter eaar kile kūr in ejouj, kajju jān M̧aajta eo 
an, im jeban Rijilōk eo eaar uwaak, ilo peran im 
jab mijak ajeļo̧k aolepān mour eo an n̄an jerbal 
in karejar eo kar kūr e n̄ane.

Jino kōn Jar
Ebar wōr juon ad jeban Rijilōk ioon laļ in 

rainin. Būreejtōn Nelson ej letok kūr eo n̄an kwe 
im n̄an n̄an naajdik jiip ko an Jisōs. Kōn aolep 
kōm̧ad ko ipeļaakid im ekanooj lōn̄ men ko red-
dikļo̧k raikuji ad jipan̄, idajon̄jon̄ eo ej n̄an uwaak 
n̄an kūr in im jerbale —lukkuun kōm̧m̧ane juon 
men, lukkuun kōm̧m̧ane oktak eo, im kooktak 
ad mour.

Kajjitōk eo am̧ kiiō emaron̄ in, “Ia eo ij  
ijjino ie?”

Jino kōn jar. Būreejtōn Nelson eaar idajon̄jon̄e kōj n̄an “kōkankanļo̧k 
maron̄ in jetōb eo [ad] kiiō n̄an bōk revelesōn ko ami make.” 3 Kajjitōk 
ippān Jemam̧ ilo Lan̄ ta eo komaron̄ kōm̧m̧ane im n̄an wōn. Uwaak n̄an 
jabdewōt im̧we kwoj bōke, mekarta emaron̄ bōlen jab bwe. Kōm̧m̧an ekkar 
n̄an e. Jabdewōt jerbal in jouj edik ej kōm̧m̧an bwe jen kalimjōk itulikin im 
ej bōktok kōjeraam̧m̧an ko an make. Emaron̄ in juon jejeļo̧k (text) ejouj, 
jab kōtmene n̄an juon armej. Bōlen ej juon wūt, jet kukiij, ak juon naan 
ejouj. Bōlen ej karreoik juon jikin kallib ak meļaaj, kwo̧ļkoļ nuknuk, karreo 
wa, jep ujooj ko, karreoikļo̧k jiņo ko, ak ron̄jake.

Āinwōt an Sister Jean B. Bingham, Būreejtōn eo Eutiej an Doulul eo an 
Kōrā ro, kar ba, “Jet iien jej ļōmņak jej aikuj kōm̧m̧ani men ko reļļap im 
kabwilōn̄lōn̄ n̄an “watōke” āinwōt jipan̄ ro rūtūrir. Jipan̄ ko reddik rema-
ron̄ kōm̧m̧an eļap oktak ilo mour an ro jet—barāinwōt kōj make.” 4

Komaron̄ jab kōņaan bōk bun̄tōn eo kein kajuon, reel bwe ejjeļo̧k am̧ 

iien ak bwe kwojjab maron̄ lukkuun kōm̧m̧ane juon oktak, bōtaab kwonaaj 
bwilōn̄ kōn ta eo em̧ool jet men jiddik maron̄ kōm̧m̧ane. Būreejtōn Nelson 
eaar kōm̧m̧an juon jon̄an in jerbal in jipan̄ eutiejļo̧k im kwojarjarļo̧k n̄an 
kwe im n̄a. N̄e jej uwaak, jenaaj lo ekōjkan kakūrm̧oole, kemouri, im kae-
nōm̧m̧ane ej n̄an kōj im ekōjkan ad maron̄ juon kein kōketak n̄an oktak eo 
im kaenōm̧m̧an eo ilo mour ko an ro jet.

Ilo iien ko, ko āinwōt ālkin kadedeļo̧k juon mijen, maron̄ kapo kōj n̄an 
ba, “Ekwe, iaar kōm̧m̧ane. Kōtļo̧k bwe juon en baj jerbal. Ikōņaan kakki-
je.” Bōtaab jerbal in karejar eo em̧ool ejjab bōjrak. Ej juon wāween mour. 
Jemaron̄ bōk kakkije jān m̧akūtkūt ko im iien kakkije ko n̄an kakkije im 
n̄an bar kōkāāl, bōtaab ad bujen eddo eo n̄an iakwe doon āinwōt An kar 
iakwe kōj im n̄an naajdik An jiip ejjab bōk kakkije.

Jerbal in Karejar an Kabun̄ in Aolepān Laļ in
Ij lukkuun uteij n̄an uwaan juon Kabun̄ me ej kōm̧m̧ane jerbal in kare-

jar eo. Ilo 2017 eo wōt, membōr ro ad raar kōm̧m̧ane elōn̄ļo̧k jān 7 milien 
awa in baļintier ekkat, m̧adm̧ōd, im leto letak m̧ōn̄ā ko n̄an rijeram̧ōl ro 
im riaikuj ro. Kabun̄ in eaar leļo̧k dān ko rōreeo n̄an jimettan milien armej 
ro im wiļjea ko n̄an 49,000 armej ro ilo 41 laļ ko. Ribaļintier ro raar leļo̧k 

māj kūlaaj ko im jerbal in kakōlkōl māj ko, im 
rar kamineneik 97,000 rikōjparok ro n̄an ro ewōr 
aer jorrāān in erre ilo 40 laļ ko. Jiln̄ūūļ- jilu taujin 
rikōjparok ro raar kaminene ilo jikin kōjparok 
kirae im nin̄nin̄ ko rej kab ļotak ilo 38 laļ ko. 
Ejjab ba wōt Helping Hands, jāne buki taujin 
armej ro ad raar kōm̧m̧an milien awa ko ilo iiō 
ko im̧aan. Ro uwaan Kabun̄ eo an Jisōs Kraist im 
Armej ro Rekwōjarjar ilo Raan ko Āliktata eaar 
m̧ōkaj aer jipan̄ ro raar ļaanotot jān jorrāān ko 
renana kilep im dik, barāinwōt kōkōm̧anm̧anļo̧k 
peļaak ko im jukjukinpād ko aer.

JustService eo an Kabun̄ in ejkab jutak, eo ej 
laajrak in iien jerbal in jipan̄ ko, em̧ōj de an lōn̄-
ļo̧k jān 350,000 raar rejijtōr baļintier, ro raar leļo̧k 
milien awa ko jipan̄ ilo ijo rej jokwe ie.5

En̄in ej juon Kabun̄ in jerbal. En̄in ej ta eo jej 
kōm̧m̧ane. En̄in ej ta eo kwoj kōm̧m̧ane. Kōm̧m̧an 
bwe menin en m̧wil eo ej kōmeļeļeik kōn wōn kwe.

Jilu Kain Jerbal in Jipan̄ ko
Ikōņaan kalikkar jilu kain jerbal in jipan̄ ko 

reļļap ewōr ippād kajjojo iien eo em̧m̧an n̄an bōk 
kuņaad ie.

1. Jerbal in jipan̄ eo me kar jitōn̄ kōj n̄an ak 
kar kūr n̄an kōm̧m̧ane āinwōt juon eddo ilo m̧ōn 
jar eo. Jenaaj kajjion̄ kōn kain jerbal in karejar 
eo bwe ej menin aorōk, ejjab jon̄e, ijo jej ļōmņak 
kōn, jar kōn, im jipan̄ ro kar litok bwe jen eddok 
kake er n̄an kōjarok er.

2. Jerbal in Jipan̄ eo jej kāālet n̄an kōm̧m̧ane 
kōn kāālet eo ad make. Menin ej juon dam̧oļo̧k 
an kain jerbal in jipan̄ eo, eo enaaj jiōbtok n̄an 
jerbal ko ad raan otemjej im ikitōltōl ko ilo 
ad kōn un kappukōt n̄an meļo̧kļo̧k kōj make 
im otkakļo̧k n̄an ro jet. Ejjeļo̧k ijjitōn̄ eformal, 
bōtaab jej ellowetak jān juon ikdeelel n̄an ļoor 
Kraist, jino kōn ļapļo̧k ad jouj im ļōmņak kōn  
ro ipeļaakid.

3. Jerbal in Jipan̄ n̄an Aolep Armej (Public) 
Ijo ejetjet, bōk kūņaam̧ ilo politic kōn juon 

jibadbdd ioon jerbal in jipan̄ im kōn kōkō-
m̧anm̧anļo̧k kajjojo armej im jukjukinpād ko. 
Joļo̧k political tribalism me ej iuun armej n̄an 
tōmak ilo jum̧ae ļōmņak ko, kipel, im kakkure 
jukjukinpād ko, āne ko, im laļ ko. Koba ippān 
rikien ro jet me rej lo ejja jerbal ko wōt n̄an bōk-
tok kemour n̄an mour ko rejorrāān ilo jikin ko 
aer rej eddoik im ļapļo̧k. Komaron̄ in erom juon 
ainikien jokkun wōt juon im un, kōketak jab 
kalijōkļo̧k ilo aolep jikin ilo jukjukinpād. Ewōr 
juon aikuj eļapļo̧k n̄an kwe n̄an leļo̧k am̧ kajoor 
n̄an kain jerbal an jikin eaorōk.

Jemaron̄ Ukōt Laļ eo Ad Make
N̄e jej riiti nuuj ko, jemaron̄ en̄jake bwe laļ 

in ej oktak ilo juon wāween eo eoktak jān am̧ 
ļōmņak. Eļan̄n̄e kajjojo ļōmņak ej m̧akūtkūt ilo 
wāween ko reļļap im iddik kajjojo raan, jemaron̄ 
ukōt laļ eo ad make im bwe an ro ipeļaakid. Ilo 
am̧ jerbal n̄an jikin eo am̧ im jerbal ippān jikin 
eo am̧ ilo jukjukinpād eo am̧, kwonaaj kōm̧m̧an 
m̧ōttam̧ me rej kwaļo̧k kōņaan in jipan̄ eo am̧. 
Men kein renaaj erom jemjerā ko rekajoor, kalōk 
būriij ko ilo aolep m̧anit ko im tōmak.

Eļan̄n̄e kwonaaj uwaake kūr eo n̄an jerbal in 
karejar eo āinwōt an Jisōs kar, kwonaaj oktak, 
ļapļo̧k am̧ jab ļōmņak kōn kwe make. Kwonaaj 
lo lan̄lōn̄ eo me ej itok jān jerbal in karejar eo ilo 

wāween eo an Rilo̧mo̧o̧r eo, likūt itulikūm̧ inepata ko im pere ko im jab 
m̧ōņōņō eo me ej itok jān likjab ko ippam̧.

Bōlen juon āt ak juon un eaar itok n̄an ļōmņak eo am̧. Menin emaron̄ 
āinwōt juon kūr jān Jetōb eo, im bōlen kwar bōke m̧oktaļo̧k. Pukōtļo̧k, 
pukōte, im kotake. Kāālet n̄an uwaake kūr in, im jar rainin n̄an jeļā ta eo 
komaron̄ kōm̧m̧ane. N̄e kwoj loe im en̄jake kōjeraam̧m̧an ko menin ej bōk-
tok n̄an kwe im ro kwoj jerbal in karejar n̄an er, kwonaaj kōņaan kōm̧m̧ane 
menin āinwōt juon jon̄an aolep raan.

Jibadbad eo ad eutiej tata im em̧m̧an tata ej n̄an kwaļo̧k meram eo, 
kōjatdikdik eo, lan̄lōn̄ eo, im jibadbad eo an gospel eo an Jisōs Kraist 
ippān aolep ajri ro nejin Anij im jipan̄ er lo iaļ eo n̄an kapijuknen eo. Jipan̄, 
jerbal, im jerbal in karejar n̄an er rej kakōļļe ko an gospel eo ilo an jerbal. 
Ilo ad kōm̧m̧ane menin juon wāween mour, jenaaj lo bwe ejej uwaan an 
kūrm̧ool, im ekōjkan ad maron̄ lo aenōm̧m̧an eo im lan̄lōn̄ eo me jekar jab 
maron̄ lo m̧oktaļo̧k.

En̄in ej ekōjkan an Rilo̧mo̧o̧r eo mour, im en̄in ej etke Eaar mour—n̄an 
letok tōļan eo eweppān im kemour eo eļap tata kōn menin letok an pin-
muur eo An eļap, indeeo n̄an kwe im n̄an n̄a. Kōm̧m̧an bwe en ļapļo̧k ad 
m̧ōņōņō in ļoor Krasit eo emour, en ļapļo̧k an wejepedik, ilo ad kajjion̄ 
erom rikaļoor ro An rem̧ool kōn jerbal in karejar āinwōt An kar. ◼
Jān juon nokon in jotan an aolepān laļ in n̄an rūm̧m̧an ded eo, “A Hallmark of the Lord’s True 
and Living Church,” kar kwaļo̧ke ilo Brigham Young University–Idaho ilo Māe 6, 2018.

Taujin Armej ro Rekwojarjar rej koboobtok ippān doon ke eman̄ijn̄ij ainikien 
Lucy Mack Smith ilo jikin kweilo̧k eo ekilep ilo teek eo kein kajuon ilo kar 
Nauvoo Temple eo eitōn m̧ōj.

Ekar ilo jibbon̄ in Oktoba 8, 1845, raan eo kein kajilu im āliktata ilo kweilo̧k eo an 
Kabun̄ eo an Jisōs Kraist im Armej ro Rekwojarjar ilo Raan- ko Āliktata. Ilo an kar 
jeļā ke eban kar lōn̄ļo̧k an iien n̄an kōnono n̄an Rikwojarjar rein—eļaptata kiiō ke raar 
karōk n̄an ilo̧k jān Nauvoo n̄an juon jikin ekāāl ijo ettoļo̧k irālik—Lucy eaar kōnono 
kōn juon kajoor ekajoorļo̧k jān ānbwin emōjņo̧ jiljilimjuonn̄oul- iiō rūttoin.

“Kar jon̄oulrualitōk iiō emootļo̧k ilo Jeptōm̧ba ron̄oul ke Josep eaar bōk pileij ko jān 
bwidej,” eaar kam̧ool, “im kar ralitōk iiō emootļo̧k M̧ande eo ļo̧k jān ke Josep Smith, 
rikanaan eo an Irooj—” 1

Eaar bōjrak, kakeememej Josep, ļeo nejin em̧ōj m̧ane. Rikwojarjar ro ilo ruum̧ 
eo raar jeļā kadede kōn an kar juon enjeļ in Irooj kar tōl ļo̧k e n̄an pileij gold ko kar 
kalbwin ilo juon toļ ņaetan Kumura. Raar jeļā ke Josep eaar ukōt pileij ko kōn men-
nin letok im kajoor an Anij im kar je ļo̧o̧k eo āinwōt Bok in Mormon eo. Bōtaab jete 
Rikwojarjar ilo jikin kweilo̧k eo raar lukkuun jeļā kake e?

Lucy ej keememej wōt ke Josep, ilo iien eo kar ron̄oul- juon iiō dettan, kar kōnnaniki 
ke Anij eaar lōke kōn jet pileij. Eaar ikum̧kum̧ aolepān jibbon̄ōn eo, mijak n̄e erool tok 
jān toļ eo ilo an ejjeļo̧k kobban pein, ilo an kar āndein iiō ko emān remootļo̧k. Bōtaab 
ke ej rooltok, eaar m̧ōkaj im joļo̧k abņōņō eo an. “Kwon jab ikum̧kum̧,” eaar ba. “Em̧-
m̧an aolep men.” Eaar kiiō leļo̧k n̄an e kein ukook eo Irooj eaar kōpooje n̄an ukook eo 
an pileij ko, kar lipopo kōn juon m̧ōttan nuknuk, āinwōt juon kam̧ool ke eaar tōprak 
an bōk ļo̧o̧k ko.

Aiintok juon Kumi
Kakeememej ko an Rijeje eo: Kōnono in ej jān Jebta 1 jān Saints, No Unhallowed Hand, 
volume 2 ilo Saints series eo. Volume 1, Standard of Truth, kar diwōjtok iiō eo ļo̧k, kar kaj-

jem̧ļo̧k kōn an Armej ro Rekwojarjar jinoin tata bōk kōjeraam̧m̧an in eo ekwojarjar ilo Nauvoo 
Temple im kōppojak n̄an etal jān Nauvoo im em̧m̧akūtļo̧k irālik.

Kar jejjo wōt ro ritōmak iien eo, eitōn aolep uwaan Smith 
baam̧le. Kiiō elōn̄ļo̧k jān jon̄oul juon taujin Rikwojarjar jān 
North America im Europe raar jokwe ilo Nauvoo, Illinois, ijo 
Kabun̄ eo kar kuk ippān doon ie ium̧win iiō ko jilijno remoot-
ļo̧k. Jet iaer raar kāāl tok n̄an Kabun̄ in im kar jab wōr iien 
aer ioon Josep ak ļeo jein Hyrum m̧okta jān an kar juon kumi 
in rikōjdat m̧an ļōm̧arein ruo ilo Juun 1844.2 Unin an kar 
Lucy kar kōņaan kōnono kōn mej eo. Eaar kōņaan kam̧ool 
kōn kūr in kanaan eo an Josep im ijo koņaan baam̧le eo an 
ilo Jepļaaktok eo an gospel in m̧okta jān an Rikwojarjar ro 
em̧m̧akūt ettoļo̧k.

Eļapļo̧k jān juon allōn̄, rinana ro raar tili mōko im pejnej 
ko an Rikwojarjar ro iturin jikin kōppad eo. Leln̄on̄ kōn 
mour ko aer, elōn̄ baam̧le raar ko n̄an Nauvoo n̄an kōjpārok. 
Bōtaab kumi in rinana eo rekar eddōkļo̧k im kajoorļo̧k ilo an 
wiik im bar wiik eļļāļo̧k, im ejjab to tariņae ko rejidimkij kar 
kōm̧m̧an ikōtaer im Armej ro Rekwojarjar. Kapijuknen eo im 
kien eo eļap rekar jab kōm̧m̧an jabdewōt men n̄an kōjparok 
jim̧we eo an Armej ro Rekwojarjar.3

Ilo aer kar tōmak jidik wōt iien m̧okta jān an bar rinana ro 
jodiki Nauvoo, Ritōl ro an Kabun̄ in raar kōm̧m̧an koņ n̄an 
em̧m̧akūt jān bukwōn eo m̧okta ilo jibriin̄.4

Ilo an bōk tōl jān revelesōn, Brigham Young im bar jet 
uwaan Doulul eo an Jon̄oulruo Rijilōk ro kar karōk n̄an kōm̧-
m̧akūt Armej ro Rekwojarjar elōn̄ļo̧k jān juon taujin m̧aiļ irā-
lik, itulikin Rocky Mountain ko, itulikin wōt ļain in kōkaļļe eo 
an Amedka. Āinwōt ritōl eo ilo doulul eo an Kabun̄ in, Jon̄oul-
ruo ro raar kwaļo̧k ennaan in kālet in n̄an Armej ro Rekwojar-
jar ilo raan eo jinoin tata ilo kweilo̧k eo eļap ilo fall eo.

“Irooj ej karōk n̄an tōl kōj n̄an juon m̧eļaaj in jerbal eo 
edebakbak, “rijilok Parley Pratt eaar kōmejajaiki, “ijo jema-
ron̄ m̧ōņōņō kōn pedped in katak ko rerreo an anemkwoj im 
jim̧we ko rej āinwōt juon n̄an aolep.” 5

Lucy eaar jeļā ke Armej ro Rekwojarjar remaron̄ kar jipan̄ 
e ilo iaļ in eļan̄n̄e ekar kālet in etal. Revelesōn kein rekar kean̄ 

bwe Armej ro Rekwojarjar ren kuk ippān doon ilo juon wōt 
jikin, im Jon̄oulruo ro raar kijejeto n̄an kōm̧m̧ane ankilaan 
Irooj. Bōtaab Lucy eaar rūtto im tōmak ke eban to an mour. 
N̄e emej, eaar kōņaan kallib iturin Josep, Hyrum, im bar jet 
iaan uwaan baam̧le ko raar mej m̧oktaļo̧k, koba ļeo pāleen, 
Joseph Smith Sr.

Kōn menin, eitōn aolepān baam̧le eo an remour rej pād 
wōt ilo Nauvoo. Ļeo nejin ej make wōt mour, William, kar 
juon uwaan Doulul eo an Jon̄oulruo Rijilōk, ak eaar jab bōk 
kūr in tōl in im abin etal irālik. Limaro nejin jilu—Sophronia, 
Katharine, im Lucy—rekar bar pād wōt. Bar lio nej nejin 
Emma, kar pāleen rikanaan eo.

Ilo an Lucy kar kōnono n̄an jar eo ilowaan jikin kweilo̧k 
eo, eaar jiron̄ riron̄jak ro an n̄an jab leln̄on̄ kōn iaļ eo im̧aan. 
“Jab ebbweer im ba ke kwojjab maron̄ ebbōk wākōn im bar 
jet men,” eaar ba. Mekarta jeram̧ōl im aer tōn m̧an er, baam̧le 
eo an make raar kakūrm̧ool kien eo an Irooj n̄an kōm̧m̧ane 
bwe en jeje im diwōjļo̧k n̄an armej Bok in Mormon eo. Eaar 
rōjan̄ er n̄an ron̄jake ritōl ro im kōm̧m̧an em̧m̧an n̄an ro jet.

“Āinwōt an Brigham ba, kom̧ij aikuj aolep m̧ool ak n̄e ejjab 
kom̧ ban tōpar ijōņ,” eaar ba. Eļan̄n̄e kwoj en̄jake bōd, enaaj 
wōr am̧ inepata.”

Lucy eaar bar kōnono eļapļo̧k kōn baam̧le eo an, ke eaar 
lukkuun kar kaamijak aer kar ton kakkure er ilo Missouri im 
Illinois, im melejon̄ ko im̧aan nej n̄an Armej ro Rekwojarjar. 
“Ij jar bwe Irooj en maron̄ kōjeraam̧m̧an ro jeban Kabun̄ in, 
Brother Brigham im aolepāer,” eaar ba. “N̄e inaaj etal n̄an bar 
juon laļ ij kōjatdikdik in ioon kom̧ aolep.” 6

Ilo Jānwōde 1846, Brigham eaar ikutkut an kweilo̧k ippān 
Doulul eo an Jon̄oulruo Rijilok ro im Ko̧o̧njeļ in Lemn̄oul eo, 
juon ra me ej lale abņōņō ko ilo kaniōk me an aelōn̄ in kiin̄ 
an Anij ilo laļ in, n̄an karōk wāween eo em̧m̧antata im m̧ōkaj-
tata n̄an em̧m̧akūt jān Nauvoo im kalōk juon jikin kuk ippan 
doon ekāāl n̄an Armej ro Rekwojarjar. Heber Kimball, rijilōk 

eo juon m̧ōttan, ekar ba bwe ren tōl juon kumi jidikdik in 
Armej ro Rekwojarjar irālik iien eo em̧ōkajtata.

“Bōktok ippān doon juon kumi in ro remaron̄ make lolor-
jake er make,” eaar rōjan̄, “n̄an pojak ilo jabdewōt iien n̄e naaj 
kūr er n̄an etal im kōpooj juon jikin n̄an baam̧le ko aer im ro 
rijerata.”

“Eļan̄n̄e ewōr juon kumi in etal im̧aan n̄an etal im katōk 
kein ekkat ilo jipriin̄,” rijilok Orson Pratt eaar kalikkar tok, 
“eaorōk bwe ren jinoe m̧okta jān jinoin Pāpode.” Eaar kōļ-
menļo̧kjeņ eļan̄n̄e enaaj em̧m̧an eļan̄n̄e renaaj kōppād ilo juon 
jikin epaakļo̧k, me enaaj kōm̧m̧an an m̧ōkaj ļo̧k aer ekkat.

Brigham eaar dike ļōm̧nak in. Irooj em̧ōj an kadede kwa-
ļo̧k ke Armej ro Rekwojarjar rej aikuj in jukjuk im amņak 
iturin Great Salt Lake eo. Ļe eo eaar m̧ōttan Great Basin eo, 
juon jikin kileplep jekjek in wōt bo̧o̧ļ im kapool kōn tōl. Jikin 
in eļap wōt āne m̧ōrā im epen n̄an ekkat, ekōm̧m̧an bwe en 
jab juon jikin em̧m̧an ippān elōn̄ Riamedka ro rej em̧m̧akut 
irālikļo̧k,

“Eļan̄n̄e jej etal ikōtaan tōļ kan n̄an jikin in ļōm̧nake kake,” 
Brigham eaar ba, “enaaj ejjeļo̧k ebanban ko jān jikin ko jab-
dewōt.” Brigham eaar meļeļe ke jikin eo eaar kar wōr kobban 
kadede kōn riintiān ro. Mekarta eaar kōjatdikdik ke Armej ro 
Rekwojarjar renaaj kar pād ilubwilijier ilo aenōm̧m̧an.7 ◼

N̄an riiti aolepān jebta in, jouj im etal n̄an saints .lds .org ak bwebwenato eo an 
July issue ilo digital version Liaona ilo Gospel Library ak ilo liahona .lds .org.

Naan eo Unin Kōnono ilo kakeememej eo ej kwaļo̧k bar jet meļeļe ko ilo online 
ilo saints .lds .org.

Kapukōt kakije jān kakure ko, Brigham Young (itulōn̄) im 
Doulul eo an Jon̄oulruo Rijilōk ro raar ļo̧o̧r tōl eo an Irooj 
n̄an kōm̧m̧akūt Armej ro Rekwojarjar elōn̄ļo̧k jān 1,000 
m̧aiļ (1,600 km) iturālik, ilikin Rocky Mountain ko.

Jet iiō remootļo̧k, iaar kanooj in jab 
m̧ōņōņō. Men eo de eo imaron̄ kar 

loe jidik ellowetak n̄an eaar eo m̧ōtta 
em̧m̧an tata im ajri ro nejin. Kōm kar 
etetal laļ ilo wiikāān ko, eo iaar m̧ōņōņō 
kake. Ilo iien ko, mekarta, kōm kar jino 
dikļo̧k am etetal im jakutkutļo̧k. Iaar 
jino būrom̧ōje eo m̧ōtta im baam̧le eo 
an. Tokālik iaar jeļā bwe etetal ko am 
rekar dikļo̧k im jakutkutļo̧k kōnke eo 
m̧ōtta im baam̧le eo an raar jino juon 
iminene raar bōjrak jāne elōn̄ iiō ko 
im̧aanļo̧k—etal n̄an jar.

Juon raan raar kūrļo̧k eō n̄an juon 
kōraelep. Lo er bar juon alen eaar 
kōm̧m̧an menin aō lukkun bar m̧ōņō-
ņō. Iaar jiron̄ er ewi jon̄an aō būrom̧ōj 
kōn er. Leddik eo jiljino 
an iiō nejin kōrā eo m̧ōtta 
eaar kwaļo̧k bwe kōm kar 
ņa mejļan būrabōlōm ilo 
am kar etal n̄an jar ippān 
doon. Kōn menin kōn jab 
bar ļōmņak, liin eaar kajji-
tōk bwe in etal ippān.

O, jaab! Ekōjkan aō 
maron̄ kōm̧m̧an bwe baam̧-
le in en meļeļe bwe etal n̄an 
jar ej juon men jim̧we n̄an 

Juon Kallim̧ur n̄an juon Ajri
kwojjab kōņaan kakūrm̧oole.” Iaar kāā-
let bwe inaaj kar kōjparok aō kallim̧ur.

Ke iaar jikrōkļo̧k ilo m̧ōn jar eo, 
iaar en̄jake juon men eoktak, juon men 
me ijjab maron̄ kōmeļeļeiki. Ijjan̄in de 
maron̄ kōmeļeļeiki ekōjkan an kar waļo̧k, 
bōtaab ilo Jabōt eo tok juon, iaar lo eō 
make ij jar bar juon alen, im iien eo tok 
im bar eo tok juon, m̧ae iien iaar meļeļe 
ta eo iaar en̄jake: Jetōb Kwojarjar eo.

Ro uwaan Kabun̄ in raar jino kōm̧-
m̧an bwe in en̄jake aenōm̧m̧an. Kōn 
ejjeļo̧k pere, iaar itok limo kōn Kabun̄ 
in. Iaar jino ioon mijenede ro, im 
iaar barāinwōt jino bōk juon naan in 
kam̧ool. Lotok ko an mijenede ro raar 
jino aer wōnm̧aanļo̧k, im aō meļeļe kōn 

gospel eo eaar eddōkļo̧k m̧ae 
iien eo iaar en̄jake juon ikdeel-
el kijon̄jon̄ n̄an peptaij. Iaar 
peptaij juon iien ekadu tok-
ālik, im kiiō ij lem̧ōņōņō kōn 
kōjeraam̧m̧an ko an gospel eo. 
Kōn menin, ij kanooj kam̧-
m̧oolol bwe iaar dāpij kallim̧ur 
eo aō n̄an juon leddik jiljino 
iiō dettan. ◼

Lluvia Paredes Cabrera, 
Yucatán, Mexico

er bōtaab ekanooj in kamejkiki n̄an n̄a? 
Ijjan̄in de kar etal n̄an jar ium̧win elōn̄ 
iiō, bōtaab ekōjkan aō maron̄ ba jaab 
n̄an juon ajri? Iaar ba inaaj etal, bōtaab 
m̧ool eo eaar ejjeļo̧k n̄an jidik aō ļōm-
ņak in kōjparok kallim̧ur eo.

Jabōt eo, iaar etal im kōm̧abun̄ ippān 
jema. Jeeļ boon eo aō eaar jab jem̧ļo̧k an 
riin̄, kakeememej eō bwe iaar kallim̧uri 
leddik jidikdik eo bwe inaaj kar etal im 
jar ippān. Iaar kowaan jeeļ boon eo aō 
m̧ae iien eo jema eaar kajjitōk etke iaar 
jab uwaake. Iaar kwaļo̧k bwe kar karu-
waineneik eō n̄an etal n̄an juon kweilo̧k 
in jar bōtaab kar jab kōņaan etal. Eaar 
ettōn̄ dikdik im ba, “Lluvia, jab bar 
kōm̧m̧an kallim̧ur n̄an juon ajri eļan̄n̄e 

Jeeļ boon eo aō eaar 
jab jem̧ļo̧k an riin̄, 

kakeememej eō bwe iaar 
kallim̧uri leddik jidikdik  
eo bwe inaaj kar etal im  
jar ippān.

Ke ļaddik eo nejim Marco eaar jilu iiō 
dettan, e im n̄a kar en̄taan jān baijin 

in m̧ōn̄ā. Marco eaar lukkuun in nan̄in-
mej jon̄an eaar okjak n̄akļo̧kjeņ. Lio 
pāleō, Marianela, im n̄a kar ekairirļo̧k 
kake n̄an aujpitōļ. Ilo iien eo ke kōmij 
itaakļo̧k, eaar āinwōt n̄e emej. Āliktata, 
ālkin emen awa ko, eaar bar jino an ruj.

Innām jān iien eo m̧aantak, Marco 
eaar en̄taan kōn an dibūbūb im eaar 
endeo ium̧win ļalem iiō. Ke kōm kar 
bōkļo̧k n̄an jikin an kiki kajjojo jota, 
kōm kar ļōmņak eļan̄n̄e ilo lukōn bōn̄, 
kōm naaj kar bar aikuj in ekairirļo̧k 
kake n̄an aujpitōļ. Eaar pen am kiki ilo 
iiō ko rekakūm̧kūm̧, im kōm kar ped-
ped ioon jar, tōmak, jitlo̧k, im kōje-
raam̧m̧an ko an priesthood.

Ke Marco eaar enan̄in jiljino, Maria-
nela eaar ko̧o̧ļe tok eō ilo jikin jerbal 
im jiron̄ eō n̄an ekairirļo̧k n̄an aujpitōļ. 
Marco ekar ioon juon dibūbūb eo eļap 
im eaar pād ilo kom̧a. Ke liin eaar ko̧o̧ļ, 
iaar jerbal n̄an bar kōkāāl Im̧ōn Kami-
nene eo an Mijenede ilo Argentina, eo 

ekar pād turin wōt Buenos Aires Argen-
tina Tampeļ.

M̧okta jān aō kar ilo̧k n̄an aujpitōļ, 
juon m̧ōtta im rijerbal eaar ba, “Kōnke 
jekanooj epaakeļo̧k m̧weo im̧ōn Irooj, 
etke jejjab jar ippān doon m̧okta?” 
Tampeļ eo eaar kilōk kōn jerbal in bar 
kōkāāl im kōdepakpakļo̧k eo, bōtaab 
kōm kar kepaakļo̧k m̧weo im̧ōn Irooj, 
ijo iaar jar kōn Marco.

Kōjekdo̧o̧n men otemjej kōm kar 
dibuki ippān Marco, iaar en̄jake kam̧-
m̧oolol n̄an Anij kōn iien eo Marianela 
im n̄a kōm kar maron̄ pād ippān. Ke 
iaar jar, iaar jiron̄ Jemedwōj Ilan̄ bwe 
kōm kar kajjion̄ n̄an erom ro jinen im 
jemen ro rem̧m̧an im kar kōjparok 
Marco jon̄an eo em̧m̧an tata kōm kar 
maron̄. Iaar jiron̄ E bwe kōm naaj bōk 
Ankilan eļan̄n̄e Enaaj kur e n̄an im̧weo 
im̧ōn.

Ke iaar tōkākļo̧k ilo aujpitōļ eo, iaar 
jab jeļā eļan̄n̄e Marco ekar mour jān 
kom̧a eo ak, eļan̄n̄e enaaj mour jāne, 
emaron̄ naaj bar etetal ak bar kōnono. KŌ

Ālkin awa ko relukkuun eppen, eaar ruj. 
Eaar kanooj in m̧ōk, bōtaab eaar em̧-
m̧an an mour. Innām jān iien eo m̧aan-
tak, kōn kabwilōn̄lōn̄, eaar ājmourļo̧k. 
Āliktata, Marco eaar jidik kōn jidik 
dikļo̧k aer leļo̧k an uno, im kar lukkuun 
diwōj jān aujpitōļ.

Marianela im n̄a komro kar reilikļo̧k 
n̄an iien eo eaar kanooj pen ak kam̧-
m̧oolol bwe epād Marco ippam̧ im kam̧-
m̧oolol kōn men ko kōm kar ekkatak 
jāne. Māllijon̄ eo am eaar kakobaik kōm 
im kōm̧m̧an bwe kōmin kajoorļo̧k ilo 
jetōb. N̄e ekar jab, kōm maron̄ kar jab 
ekkatak n̄an kile wāween ko rellōn̄ Irooj 
ej kwaļo̧k Pein ilo mour ko am.

Āinwōt an Marianela ba, “Kōm kar 
lo juon kein kam̧ool ekilep im en̄jake 
ko me kar litok n̄an kōm juon naan 
in kam̧ool kōn an Anij pād, bwe E ej 
ippām im bwe Ej ron̄jake kōm. Eļan̄n̄e 
jej niknik im wōr kijenmej, kōjeraam̧-
m̧an ko remaron̄ itok n̄e jejjab kanooj 
kōtmeni.” ◼
Juan Beltrame, Buenos Aires, Argentina

Jen Jar Iturin Tampeļ

M̧okta jān aō kar ilo̧k n̄an aujpitōļ, 
juon m̧ōtta im rijerbal eaar ba, 

“Kōnke jekanooj epaakeļo̧k m̧weo im̧ōn 
Irooj, etke jejjab jar ippān doon m̧okta?”



Ļeo Pāleō im n̄a kar jokwe ilo m̧ōko 
an ilo kāāmbōj eo ilo Texas State 

Technical Institute eo ke ajri ro ruo 
nejim rerūtto raar emen im ruo aer 
iiō. Eaar en̄jake eo am kein kajuon ilo 
Texas hill country, im iaar iakwe! Aolep 
jibūriin̄, ioļapļap in Texas ej obrak kōn 
wut ko. Ilo jikin kallib ko, wōjke ko, 
meļaaj ko ejjeļo̧k kobbaer, ilo tōrerein 
iaļ ko, aolep jikin iaar reilo̧k eaar lōn̄ļo̧k 
wut ko rebbōl n̄an lali.

Iaar ektake ajri ro nejū ioon waan 
bwilbwil waan ajri enan̄in aolep raan. 
Kōm kar lo jikin ko rekāāl n̄an etali, im 
iaar kōtļo̧k an ajri ro nejūm ebbōk wut 
auwia ko jon̄an wōt eo raar kōņaan. 
Kōm kar kadedeļo̧k wabwilbwil eo am 
ilo juon jikin epaak ijo jikūm elōn̄ wōt 
iaan m̧ōko raar aiboojoj aer kōm̧m̧ani 
jikin kallib wut ko.

Juon raan kōm kar jepooļ juon kona 

Etke Anij Eaar Jab Kakkōl Eō?
n̄an lo bwijin peba ko rejepelōklōk ilo 
aolepān juon iaan jikin kallib wut ko. 
Em̧ōkaj an kōto kar kajepelōlōk peba 
ko ilo aolepān meļan eo. Iaar kāālet 
n̄an aiin kopej ko m̧okta jān an ļapļo̧k 
an ejepelōklōk. Iaar aiintok bwjin in 
peij ko im kanni ilo pāāk in kaļ eo aō.

Ke iaar reilaļļo̧k, iaar kile iaar jibwe 
bok in pija ko renana. Ļo̧kjenaō, iaar 
kajjitōk ippān ajri ro nejū n̄an pād wōt 
ilo waan bwilbwil eo an ajri ilo aō m̧ōkaj 
in aiin aolepān peij ko. Iaar jino illu ke 
iaar lo mirokan men ko iaar jab kōņaan 
loe. Ilo būruwō, iaar jino jekpen ņae, 
“Etke Anij eaar jab kakkōl eō n̄an bar 
etal ilo bar juon iaļ n̄an m̧weo?”

Innām̧ iaar ron̄ ainikien āinjuon an 
būreek in baj in jikuuļ eo. Juon kumi  
in ajri ro jon̄oulruo uwaan raar to jān 
baj eo. Raar aolep ilo̧k ilo meļan eo  
me eaar obrak kōn bok in pija nana 

Ilo iien eo, aolep kōļmenļo̧kjeņ eo 
aō eaar oktak. Iaar kiiō jeļā etke kar jab 
kakkōl eō n̄an ilo̧k bar ilo juon iaļ. Iaar 
kam̧m̧oolol iaar pād ijo n̄an bōk peij kein 
bwe ajri rein ren maron̄ jab loi pija ko 
renana. Ke iaar ro̧o̧lļo̧k n̄an m̧weo, iaar 
ļōmņak, “Ta eo eļan̄n̄e baj in jikuuļ eo en 
kar rum̧ij an itok? Ta eo eļan̄n̄e iban kar 
lo etke iaar bōk en̄jake eo? Ewi aitok an 
aō naaj kar inepata ippān Anij?”

Jān raan eo, iien eo em̧m̧an Irooj eaar 
letok n̄an eō n̄an lo “etke” jān en̄jake jab 
eo eaar jipan̄ eō lōke bwe An māletlet im 
jibadbad ko reļlapļo̧k jān eo aō.

Jet iien inaaj jeļā etke juon men eaar 
waļo̧k, bar jet iien, ijjab. Bōtaab jek-
do̧o̧n ta, ijeļā ej aikuj wōr aō tōmak bwe 
Irooj ewōr juon an jibadbad ekilepļo̧k 
me ijjab aolep iien maron̄ loe. ◼
Lark Montgomery, Texas, USA

Em̧ōkaj an kōto kar kajepelōlōk peba  
ko ilo aolepān meļan eo. Iaar kāālet 

n̄an aiin kopej ko m̧okta jān an ļapļo̧k  
an ejepelōklōk.

jipan̄ ļeo man̄da kalōk juon wo̧o̧ļ ej 
dāpij bwidej. Būroojāāk in ilo āliktata 
eaar kōm̧m̧an bwe in kakkōt ņae okar 
ko an wōjke cherry me eaar pād ijo.

“Pidodo,” iaar ļōmņak.
Iaar aiin kein jerbal ko rekkar im 

kibwij itōrerein okar ko n̄an kōm̧m̧an 
ruum̧ n̄an jerbal. Innām iaar bōk jidpen 
eo im, kōn ejjeļo̧k bar ļōmņak, iaar etal 
im mwōjit okar ko. Okar ko reddik ekar 
pidodo m̧wōjiti, bōtaab ke iaar ilo̧k n̄an 
okar ko rekilepļo̧k, eaar m̧ōkaj aō kile 
bwe rejjamin naaj pidodo. Juon okar 
ekar lukkun pen m̧wijiti.

Kōlaļlaļ n̄iūū, iaar jōk ilo ļōmņak 
n̄an m̧wijiti okar jab in. Menokadu 
eaar to̧o̧r laļļo̧k jān kōnwaō jān an al 
eo ilōn̄ū bwil ke iaar kapenļo̧k aō keeņ 
jidpān eo. Jidpān eo eaar wūdiddid 
m̧ae aolepān anbwinū eaar wūdiddid. 

N̄e Jirok Likatōtōtō Ej Erom Kōmmetak
Iaar maron̄ en̄jake tuanbwijmaron̄ in 
peiū—eo ej keeņ kein kōjjo̧ eo an jidpen 
eo—jino bwil kōn metak. Iaar kowaan 
metak eo im kar dāpij wōt.

Āliktata, jidpen eo eaar mwōjit okar 
eo. Iaar kōtļo̧k kein kōjjo̧ eo im kar 
en̄jake m̧ōņōņō in anjo̧ eo em̧m̧an. Ke 
iaar utūkļo̧k tebūbro̧ ko aō, mekarta, 
iaar kile juon m̧ōttan edik in kūl eaar 
jarļo̧k jān peiū.

Ke iaar ļōmņak kōn en̄jake in, iaar 
kile bwe jirok likatōttōt n̄an jidpān 
eo, ilo juon wāween, āinwōt jiron̄ 
likatōttōt n̄an aen in dāpdep eo. Kar 
jiron̄ kōj n̄an jiron̄ likatōttōt n̄an aen 
in dāpdep eo ilo ad wōnm̧aanļo̧k ilo 
mour. Bōtaab kōnke jej jiron̄ likatōttōt 
n̄an ejjab meļeļe in jeban en̄jake iien 
ko reppen. Eaar jorrāān peiū ilo aō 
kar dāpij jidpān eo. Ilo juon wāween 
āinwōt, jenaaj anjo̧ ioon mālijjon̄ ko 

im ikurbalōklōk ko ilo ad wōnm̧aan-
ļo̧k wōt in jirok likatōttōt n̄an aen in 
dāpdep eo.

Jemedwōj Ilan̄ eaar jeļā bwe iaļ in 
ro̧o̧l eo n̄an Ippān enaaj kar obrak kōn 
kauwōtata. Enin unin Eaar letok n̄an 
kōj jeje ko rekwojarjar im naan ko an 
rikanaan ro n̄an jipan̄ kōj. Ilo ad jirok 
ilo men kein ilo mālijjon̄ ko ad im 
ikurbalōklōk ko ilo mour wabanban 
in, jenaaj juon raan bar ro̧o̧l n̄an im̧aan 
Mejān.

N̄e jej bar ro̧o̧l n̄an Ippāņ, jenaaj 
maron̄ lale peid, eo eaar jirok likatōttōt 
n̄an aen in dāpdep eo, jet iien jekdo̧o̧n 
kōn metak ak an pen. Im jenaaj jeļā 
bwe kōn jipan̄ eo an Jemed Ilan̄ im kōn 
kajoor in pinmuur eo an Jisōs Kraist, 
jaar lukkuun in jirok likatōttōt, jekdo̧o̧n 
ta kapan̄pan̄ ko jej iooni. ◼
Jeff Borders, Washington, USA

Kwoj ke aikuj jerbal ak juon jerbal em̧m̧anļo̧k? Kwojeļā ke kajien 
juon eo ej aikuj in bōk juon jerbal em̧m̧anļo̧k? Apan̄ eo rainin n̄an 
ekanooj lōn̄ armej ro me rej lukkuun in aikuj jerbal ak juon jerbal 
em̧m̧anļo̧k ej bwe emakijkij aer jab jeļā ekōjkan bōk jerbal eo rekō-
ņaan. Rej kajjitōk, “Ij ej juon résumé, likūt meļeļe ko aō ilo internet, 

ak kōm̧m̧an aolepāer, im ekōjkan?” “Ta wāween eo ejim̧we n̄an uwaak kajjitōk ko 
āinwōt, ‘Ta menin m̧ōjņo ko am̧?’ im ‘Etke ij aikuj kōjebal eo n̄an jerbal in?’”

Bwebwenato in ej kwaļo̧k juon karōk in jiljino bun̄tōn ko kapeni kōn ta eo kwoj 
aikuj jeļā innām kōm̧m̧ani n̄an bōk jerbal eo kwoj kōņaan. Bun̄tōn kein jiljino rej 
pedped ilo m̧ōttan tōprak ko jān juon ekkatak (survey) iaar kōm̧m̧ane ikkijien 
jerbal in kappok rijerbal in 760 rijerbal ro me kar kōjerbal er ilo Brigham Young 
Univeristy eo. Bun̄tōn kein raar barāinwōt ejak jān meļeļe ko iaar būki jān ro reti-
jem̧ļo̧k ilo kappok rijerbal im elōn̄ļo̧k jān 30 iiō in kaminene in kōjerbal im kappok 
rijerbal iaar leļo̧k n̄an taujin armej ro ilo elōn̄ļo̧k jān 20 laļ ko. Āliktata, lio pāleō im 
n̄a ejjab to kōmro kar jerbal āinwōt mijenede ro rōrūtto kar jitōn̄ kōmro n̄an kōm̧-
m̧ane Un̄n̄are Peim̧ Make Jerbal in Jipan̄ ko ilo aolep Europe. En̄jake ko am raar 
bar kapenļo̧k n̄an kōm bwe ro rej kappok jerbal raikuj jipan̄ in. Jekdo̧o̧n ia eo kwoj 
jokwe ie ilo laļ in, ta kapeel in jerbal ko am̧, ak ta taitōļ eo ilo jikin jerbal eo kwoj 
kōņaan bōk, bun̄tōn kein jiljino remaron̄ jipan̄ eok.

Jekjek in n̄an bōk jerbal eo kwoj kōņaan emaron̄ bōk kōpetata in jejjo raan ko 
n̄an wiik ko ak em̧ool allōn̄. Bōtaab ennaan eo em̧m̧an ej bwe jekjek in ej jerbal. 
Bun̄tōn kein jiljino remaron̄ jipan̄ ro rej kappok jerbal ilo aolep jon̄ak ko me rōjetjet 
n̄an juon iaan jilu ļamļam kein: (1) ro rej kappukōt jerbal eo aer kein kajuon, (2) ro 
rekōņaan etal n̄an bar juon jerbal ak wallōn̄ļo̧k ilowaan kom̧bani ak doulu eo rej 
jerbal ie kiiō, im (3) ro rekōņaan etal n̄an juon jerbal ilo bar juon doulul.

Bun̄tōn 1. Pukōt jerbal eo emakeļo̧k kwoj kōņaan kiiō.
Kwoj aikuj pukōt juon jerbal eo kolukkuun kōņaan me komaron̄ kōm̧m̧ane kiiō, 

me ejetjet n̄an kapel in jerbal ko am̧, tijem̧ļo̧k, tōprak ko, ak jeļāļo̧kjeņ. N̄e kwoj 

Jejjab maron̄ ilo mour in kanniōk un̄n̄are peid 
make eļan̄n̄e jej aikuj juon jerbal im jab bōk juon. 
Ijin rej jiljino bun̄tōn ko n̄an am̧ jerbal.

jokāālet, je taitōl in jerbal. Eļan̄n̄e kwoj 
aikuj jipan̄, elōn̄ website ko rej kōlaaj-
rak elōn̄ taitōl in jerbal ko im kōmeļeļe 
ko. N̄an bun̄tōn 1, kwojjab aikuj in 
pukōt juon jerbal eo epeļļo̧k; baj pukōt 
wōt kain jerbal eo me kwoj jetjet n̄an e 
im itok limo ie.

Ruo iaan bōd ko reļļap ro rej kappok 
jerbal rej kōm̧m̧ane rejjab jokāālet luk-
kuun jerbal eo me rej lukkuun kōņaan 
ak n̄an bōk juon jerbal me rejjab jetjet 
n̄ane. Eļan̄n̄e kwojjab jeļā ta lukkuun 
jerbal eo n̄an pukōte im jibadōke, innām 
komaron̄ ilo jem̧ļo̧kin jab bōk jabdewōt 
jerbal n̄an jidik. Ba juon men āinwōt, “Ij 
baj kōņan juon jerbal, jabddewōt jerbal” 

K Ō J E R A A M̧ M̧ A N  K O  A N  U N̄ N̄ A R E  P E I D  M A K E

Jiljino	Bun̄tōn	ko	n̄an	
Bōk	juon	Jerbal
Jān Bruno Vassel III

ejjab jipan̄. Ba menin ejjab kabwilōn̄ jik-
in jerbal eo emaron̄ kar kōjerbal eok im 
ekakkure kijetoto in kappok jerbal ko 
am̧ make. Kōn menin kāālet juon luk-
kuun jerbal eo komaron̄ kōm̧m̧ane kiiō, 
innām kalimjōk wōt n̄an bōk jerbal eo.

Bun̄tōn 2: Pukōt kōmeļeļe an  
jerbal eo kwoj kōņaan.

Ekkatak eo (survey) iaar kōm̧m̧ane 
kōn 760 jikin jerbal ko me raar kappok 
rijerbal ilo Brigham Young Univer-
sity im iiō in iminene in jerbal ko aō 
ilo elōn̄ laļ ko raar kwaļo̧k bwe ro rej 
kappok rijerbal im menija ro rej kōjer-
bal (hire) enan̄in aolep iien ļōmņak 

wōt kōn rijerbal ro n̄an lukkuun juon 
jerbal me ewōr aer kapel ko reiookļo̧k, 
iminene, tōprak ko, ak jeļāļo̧kjeņ n̄an 
jerbal jab eo. Menin em̧ool eļap tata 
n̄an jerbal ko jon̄ak ko aer repād ioļap-
ļap ak ilōn̄. Ilo aer kanooj ļōmņak kōn 
rijerbal ro, rein rej kappok rijerbal rej 
kōjerbal juon m̧ōņakjen ak laajrak ņa 
etan kōmeļeļe in jerbal eo ( job descrip-
tion) n̄an keememej eļap tata menin 
aikuj ko raorōk tata an kajjojo jerbal 
repeļļo̧k. Innām armej eo ej kōjerbal ej 
keidi aolep rijerbal ro n̄an kōmeļeļe eo 
an lukkuun jerbal eo.

Kwoj aikju pukōt kōmeļeļe an jerbal 
eo n̄an jerbal eo kwoj kōņaan. Enaaj 

jipan̄ eok jokāālet eļan̄n̄e kwoj lukkuun 
rijeral eo em̧m̧an n̄an jerbal jab eo. 
Enaaj barāinwōt jipan̄ eok jokāālet ta 
eo n̄an ba im jab kōn kwe im résumé 
eo am̧, ilo cover leta ko, im ilo intōrpiu 
ko ippān jikin jerbal ko. Jikin jerbal ko 
ekkā aer kōlaajrak kōmeļeļe an jerbal 
eo n̄an kajjojo jerbal ko aer repeļļo̧k ilo 
website eo aer, ilo kareelel ko ilo nuuj 
peba, im ilo jikin kappok ilo website 
ko. Rijerbal ro kiiō me rejeļā kōn jerbal 
eo remaron̄ barāinwōt maron̄ jiron̄ eok 
kōn kōmeļeļe an jerbal eo epeļļo̧k im 
men ko aikuji.

Jerbal eo am̧ ilo bun̄tōn 2 ej n̄an 
pukōt lukkuun men ko aikuj kar 

Kōn jet ļōmņak ko kōn jerbal repād im̧aam̧, ta bun̄tōn ko tok n̄an būki 
n̄an bōk jerbal eo me ejetjet n̄an kwe?

kōlaajraki ilo kōmeļeļe an jerbal eo n̄an 
jerbal eo kwoj kōņaan. Innām kwonaaj 
kōjerbal meļeļe in eaorōk ilo bun̄tōn 3–6.

Bun̄tōn 3: Kile kapel ko am̧, iminene 
ko, tōprak in jerbal ko, im jeļāļo̧k-
jeņ me rejetjet n̄an jerbal eo kwar 
kāālet.

Ijin ej ijo kwoj kile kapel ko am̧ make 
im tōprak ko reiookļo̧k jerbal me rej 
kwaļo̧k bwe bwebwenato in jerbal eo am̧ 
ej lukkuun jetjet n̄an men ko aikuj raorōk 
tata an jerbal eo kwoj kōņaan kiiō, āin-
wōt kar kōmeļeļeik ilo kōmeļeļe an jerbal 
eo kwar loe ilo bun̄tōn 2.

Ilo am̧ kōm̧m̧an e laajrak in kōn kapel 
ko reiookļo̧k jerbal eo ko am̧ im tōp-
rak ko, innām kwonaaj maron̄ in keidi 
bwebwenato in am̧ jerbal ippān men ko 
aikuj raorōk kar kwaļo̧ki ilo kōmeļeļe an 
jerbal eo kwar loe lo bun̄tōn 2. Eļan̄n̄e 
laajrak eo am̧ ej kwaļo̧k bwe em̧m̧an an 

jetjet ippān aikuj ko an jerbal eo kwar kāālet ilo bun̄tōn 1, innām kiiō wōnm̧aan-
ļo̧k n̄an bun̄tōn 4–6. Eļan̄n̄e, mekarta, kapel ko im tōprak ko am̧ kwar laajraki 
ilo bun̄tōn 3 rejjab em̧m̧an aer jetjet ippān kōmeļeļe an jerbal eo kwar loe ilo 
bun̄tōn 2, innām kwoj aikuj lukkuun m̧ool ilo ļōmņak in kāālet bar juon jerbal 
n̄an jibadōke ilo iien in, juon eo me eļapļo̧k an jetjet n̄an kapel ko im maron̄ ko 
am̧ kiiō.

Bun̄tōn 4. Je juon résumé juon ak ruo peij kōn kwe.
Jibadbad eo eļap an résumé am̧, barāinwōt ņa etan curriculum vitae, ej n̄an bōk 

juon intōrpiu ippān eo ej kappok jerbal ak armej eo kōjerbal me ej kappok n̄an 
kanne jerbal eo epeļļo̧k. Résumé eo am̧ ej kōm̧m̧an menin jān kwaļo̧k ilo tukadu 
in armej eo kōjerbal bwe kapel in jerbal ko am̧ reiookļo̧k, iminene, tōprak ko, ak 
jeļāļo̧kjeņ rejetjet n̄an ta kōmeļeļe an jerbal eo an jikin jerbal eo ej ba rej m̧wil ko 
raorōk tata an juon rijerbal em̧m̧an n̄an jerbal eo.

Résumé eo kwoj je n̄an kajjojo jerbal ko repeļļo̧k an kajjojo jikin jerbal roktak 
jān doon aikuj in ukoktak. Kwojjab aikuj in ukōt ejja meļeļe ko raorōk me kwonaaj 
kobaik ilo aolep résumé ko am̧, āinwōt laajrak in jikin jerbal ko am̧, meļeļe ko kōn 
jikuuļ ko am̧, im meļeļe kōn ijo tōprak eok ie (contact) kiiō. Meļeļe ko renaaj juon 
wōt ilo aolep résumé ko am̧. Bōtaab eļan̄n̄e kwoj kanne n̄an juon jerbal ippān 
elōn̄ļo̧k jān juon jikin jerbal, kajjojo jikin jerbal enaaj wōt juon men eo eoktak 
ak juon oktak eo eļap kōn kōmeļeļe an jerbal eo n̄an jerbal eo aer. Kōn menin, 

kwoj aikuj kāālet ewi wōt kapeļ ko am̧ im tōprak ko rejetjet n̄an kajjojo kōmeļeļe an 
jerbal eo. Likūt er ilo résumé am̧ āinwōt ennaan ko rekadu me rej ijjino kōn juon 
verb ej kōmeļeļeik, ko āinwōt “researched,” “developed,” “produced,” “managed,” 
im ko jet.

N̄an waanjon̄ak, eļan̄n̄e ekar wōr am̧ iminene ilo jim̧or wia kake (sales) im 
karelele kake (marketing) im kwar kanne n̄an ruo jerbal ko roktak—juon ej m̧an 
wōt ilo wia kake (sales) im eo bar juon kōn karelele kake (marketing)—innām 
komaron̄ ejake ruo résumé ko, juon ej kwaļo̧k eļapļo̧k kōn m̧akūtkūt in wia kake 
(sales) im tōprak ko im eo juon kwaļo̧k eļapļo̧k kōn tōprak ko im m̧akūtkūt in 
karelel ko am̧. (Eļan̄n̄e ejjan̄in de ļap am̧ iminenen in jerbal, etal n̄an lds .org/ go/ 
71939 n̄an ekkatak ekōjkan kōjerbal iminene jān jerbal in jipan̄ eo am̧ ilo Kabun̄ 
in kōn résumé eo am̧.)

Bun̄tōn 5: Pukōt jikin jerbal ko me rej kiiō kōjerbal armej n̄an jerbal eo 
kwoj kōņaan.

Iien otemjej ewōr jet jerbal ko repeļļo̧k n̄an kanni, jekdo̧o̧n ilo iien ejjab lōn̄ 
jerbal ko repeļļo̧k. Rijerbal ro rej kakkije jān jerbal (retire), jānij jerbal, lelōn̄ļo̧k 
er (promote), im jolaļļo̧k er (demote), ak em̧m̧aūt ettoļo̧k. Im iien otemjej ewōr jet 
penjen ko rej eddōkļo̧k im aikuj elōn̄ļo̧k rijerbal ro. Aolep jekjek kein rej tōlļo̧k n̄an 
an lōn̄ jerbal ko repeļļo̧k me raikuj in kanni jān rijerbal ro rejtjet. Jet iine menin 
jet iien eiet jerbal ko repeļļo̧k im jet iien elōn̄ oran jerbal ko repeļļo̧k. Kōn menin 

jab ebbwer eļan̄n̄e kwojjan̄in de elolo 
jerbal. Jab bōjrak in pukōt jerbal eo 
n̄an kwe.

Lale website ko an jikin jerbal ko, 
website in kappok jerbal ko, kadelel 
ko ilo nuujpeba ko, im kein jipan̄ ko 
jet n̄an jerbal eo kwoj kōņaan. Bar-
āinwōt, juon iaan wāween ko rem̧m̧an 
tata n̄an pukōt jerbal ko repeļļo̧k ej  
jān ejaak jemjera ko ippān armej ro 
kwoj kab lo er—kōnono ippān būjin 
armej ro aolep raan, ko āinwōt ro  
rūturūm̧ im ro uwaan ward eo, jiron̄  
er kōn lukkuun jerbal eo kwoj pukōte 
im kajjitōk eļan̄n̄e rejeļā kain kain 
peļļo̧k in ak eļan̄n̄e rejeļā juon eo 
me emaron̄ jeļā kōn kain peļļok in. 
Kanooj lale bwe kwon leļo̧k meļeļe 
ko kōn ia naaj tōpar eok ie (contact) 
n̄an aolep armej rein ilo am̧ kōm̧m̧an 
jemjerā ippāer.

Ukukōt résumé eo am̧ n̄an kajjojo jerbal. Kōlaajrak kapel ko im tōprak ko 
me rekkar n̄an kōmeļeļe an jerbal eo.

Bun̄tōn 6. Ekkatak n̄an intōrpiu im̧aanļo̧k m̧okta jān 
jilkinļo̧k résumé ko am̧ n̄an jikin jerbal ko.

M̧okta jān am̧ jino jilkinļo̧k résumé ko am̧ kar kōkōm̧ani 
n̄an jikin jerbal ko ļōmņak in jerbal ie, kwoj aikuj m̧oktata 
ekkatak bwe en jetjet aer intōrpiu. Ekanooj lōj armej ro rej 
jino jilkinļo̧k résumé ko aer ilo iien em̧ōkaj tata remaron̄, 
m̧okta jān aer m̧aanjabpopo n̄an kōm̧m̧an bwe en jetjet aer 
intōrpiu. Jorrāān eo ilo menin ej bwe jet iaan ro rej kappok 
jerbal remaron̄ kūrļo̧k er ilo iien eo em̧ōkaj n̄an juon intōrpiu. 
Rijerbal rein rej lem̧ōņōņō, etal n̄an n̄an intōrpiu m̧okta 
jān m̧aanjabpopo ilo jetjet n̄ane, ejjab em̧m̧an an intōrpiu, 
im kōn menin rejjab bōk jerbal eo. N̄e emōj am̧ kōm̧m̧ane 
menin, kwojjab maron̄ bar ro̧o̧lļo̧k n̄an kom̧bani eo ak eo eaar 
intōrpiu im kajjtōk bar juon iien itōrpiu, ba kiiō kwar ekkatak 
ekōjkan an jim̧we am̧ uwaaki kajjitōk ko.

Ekōjkan am̧ uwaak kajjojo kajjitōk ilo intōrpiu eo ej 
kanooj aorōk n̄an jeraam̧m̧an eo am̧ ilo bōk jerbal eo kwoj 
kōņaan. Men̄e kwoj aikuj iien otemjej lukkuunn m̧ool, ej wōr 
wōt wāween ko rejim̧we im bōd n̄an kajjojo kajjitōk ilo juon 
intōrpiu. Naaj kajjitōk ippam̧ kajjitōk ko āinwōt kein:

•  Ta kajoor ko am̧ im m̧ōjņo̧ ko am̧?
•  Ta jorrāān eo eaar wōt am̧ ilo jerbal eo am̧ m̧okta me 

enaaj oktakļo̧k am̧ kōm̧adm̧ōde?
•  Ta jon̄an wōņāān eo wōņāām̧ kwoj kōņaan?
•  Ta eo kwoj kōņaan kōm̧m̧ane ļalem iiō ko jān kiiō?

Āinwōt juon rijerbal, uwaak eo kwoj leļo̧k n̄an aolep kaj-
jitōk ko kar kajjitōk ippam̧ aikuj kar kōtmeni im ļōmņak 
kaki im̧aanļo̧k. Jekdo̧o̧n juon uwaak enana emaron̄ kōm̧m̧an 
bwe kwon jab bōk jerbal eo. Kōm̧m̧an bwe uwaak ko am̧ 
ren kadu, juon n̄an ruo mini waanjon̄ak ko me rej kwaļo̧k 
bwe bwebwenato eo am̧, kapel ko, im tōprak ko rejetjet n̄an 
kōmeļeļe an jerbal eo aer. Ekkatak kōn doulul eo m̧okta jān 
intōrpiu eo am̧ im̧aan tata bwe kwon maron̄ ukukōt uwaak ko 
am̧ n̄an aikuj ko aer.

Ilo jem̧ļo̧k in enan̄in aolep intōrpiu ko, enaaj wōt am̧ iien 
em̧m̧an n̄an kajjitikin jikin jerbal eo jet kajjtōk ko. Kajjtōk 
eo am̧ em̧m̧an tata n̄an kajjitōk ej kōn jerbal eo epeļļo̧k. “Ta 
eo ej aikuj bwe en tōprak ak oktak ilo jerbal in?” Menin 
enaaj jipan̄ eok ilo intōrpiu ko jekļaj eļan̄n̄e kajjitōk ippam̧ 
n̄an bar ro̧o̧lļo̧k. Komaron̄ kōjparok kajjitōk ko am̧ kōn kōt-
tōpar ko an doulul eo, m̧atin jikin jerbal eo, wōņāān (ijello̧k-
in n̄e kwar kajjitōk kaki), awa in jerbal ko, im jeraam̧m̧an ko 
n̄an intōrpiu ko jekļaj.

Kiiō ewōr ippam̧ bun̄tōn ko jiljino n̄an bōk jerbal eo kwoj 
kōņaan. Kwojjab maron̄ ilo mour in kanniōk un̄n̄are peim̧ 
make eļan̄n̄e jej aikuj juon jerbal im jab bōk juon Eļan̄n̄e kwoj 
aikuj jerbal, juon jerbal em̧m̧anļo̧k, ak jeļā kajjien juon eo ejeļā, 
jouj kōjerbal ak kwaļo̧k kein kappok jerbal kein rekajoor, kar 
kam̧ooli. Rej jerbal. Ij kōjatdikdik bwe Irooj enaaj kōjeram̧-
m̧an eok ilo kijejto ko am̧ n̄an bōk jerbal eo kwoj kōņaan. ◼
Rijeje eo ej jokwe kiiō ilo Utah, USA.

Karōk n̄an im kaminene uwaake kajjitōk ko maron̄ kajjitōk 
ippam̧ ilo juon intōrpiu in jerbal.

IIEN EO EM̧M̧AN 
EAIBOOJOJ KŌN 
JERBAL

“Jerbal ej juon 
uwaak n̄an inepa-
ta, juon toļaj n̄an 

būrom̧ōj, im juon iaļ n̄an men ko tōl-
lo̧ki. Jekdo̧o̧n ta jekjek ko ad ilo mour, 
. . . jān kōm̧m̧ane ijo em̧m̧an tata 
jemaron̄e im kōpooj juon m̧wil kōn 
em̧m̧an ilo aolep men jej kōm̧m̧ani. 
Jen jek ilo ļōmņak ko ad im ānbwiniid 
n̄an iien eo em̧m̧an eaiboojoj kōn 
jerbal me kajjojo raan kāāl ej letok.”
Elder Dieter F. Uchtdorf jān Doulul eo an 
Jon̄oulruo Rijilōk ro, “Two Principles for Any 
Economy,” Liahona, Nob. 2009, 56.

KEIN JIPAN̄ KO AN KABUN̄ IN N̄AN JIPAN̄ ILO AM̧ KAPPOK JERBAL
Ļōmņak in kobaļo̧k ilo kūlaaj in un̄n̄are peid make an “Find a Better Job” 
eo an ward ak stake eo am̧. Kajjitōk ippān bisop eo am̧ ak branch būreej-
tōn eo eļan̄n̄e ward ak branch eo am̧ ewōr juon an specialist an un̄n̄are 
peid make ak kappok jerbal.

Etal n̄an lds .org/ go/ 719 n̄an pukōt pija in alooj ko kōn intōrpiu, ejake 
jemjerā ippān armej ro rekāāl, jeje résumé, im elōn̄.

Jet allōn̄ ko remootļo̧k eaar wōr juon aō ettōņak 
me, jijet ilo m̧ōn jar eo ilo jea eo liktata āinwōt 
iien ko jet; im kōn ejjeļo̧k ļōmņak in bōk koņaō, 
wāween aō laleļo̧k ekar oktak. Iaar lo bwe 
ejepelōklōk ibwilijin jarlepju eo raar mijenede ro 

jet raar m̧ōkaj aer ro̧o̧l. Juon ikdeelel n̄an jipan̄ er eaar 
ļapļo̧k ilo būruwō ke iaar reito reitak. Iaar jeļā bwe kwa-
ļo̧k en̄jake eo aō emaron̄ in kar juon wāween an jerbal 
in karejar n̄an er im jipan̄ er wōnm̧aanļo̧k wōt ilo iaļ in 
bujen eo mekarta menin ej āinwōt epen ilo iaļ eo.

Jān ettōņak in, Jemedwōn̄ Ilan̄ eaar ba n̄an eō bwe 
Ej kea. Ej kam̧oolol kōn jerbal in jipan̄ ejim̧we kōm kar 
kōm̧m̧ane āinwōt mijenede ro, jekdo̧o̧n ta ewi aitokan 
kar jerbal in jipan̄ eo am. “Bwe Anij e wānōk wōt, im E 
jāmin meļo̧kļo̧k ami jerbal im yokwe, ko kom̧ ar kwaļo̧k 
kōn Etan” (Hibru 6:10). Ilo bwebwenato eo aō (lale peij 
47), ij kwaļo̧k juon bwebwenato an jeje ko rekwojarjar 
im en̄jake ko an mijenede ro jet eaar m̧ōkaj aer ro̧o̧l me 
emaron̄ jipan̄ kom̧ ilo ami dibuk en̄jake in. Ij barāinwōt 
iakwe wāween an Alex kōjerbal juon bwebwenato jān 
Bok in Mormon n̄an jipan̄ kōj lo bwe jekdo̧o̧n n̄an ro me 
em̧ōkaj aer ro̧o̧l n̄an kapijuknen kōn wāween ko ikkijien 
erreo, ej wōr wōt kōjatdikdik (lale peij 44).

Ilo bwebwenato ko ilo digital wōt, kom̧ naaj riiti ekōj-
kan an Emily kar ukōt en̄jake ko an inepata, mijak, im 
ejjeļo̧k kōjatdikdik eaar en̄jaki n̄an juon lan̄lōn̄ an make 
im ekwojarjar. Im Kevin, juon professional ko̧o̧njeļōr, 
ej letok ļōmņak ko kōn ekōjkan an ro iakwe er maron̄ 
rejtake ro me rej ļon̄tak kōn an m̧ōkaj aer ro̧o̧l.

Un eo kōj kajjojo ro raar ro̧o̧l ejjab aorōk in wōt ta eo 
jej kōm̧m̧ane n̄e jej ro̧o̧l n̄an kapijuknen. Kōn jipan̄ eo 
an Rilo̧mo̧o̧r, jemaron̄ in mour, eddōkļo̧k, im wōnm̧aan-
ļo̧k wōt n̄an lo eļapļo̧k lan̄lōn̄ ilo iaļ in ad indeeo.

Ilo kautiej,
Liahona Ficquet

Eban Meļo̧kļo̧k Jerbal Eo Am̧

NAAN IN RE JAN̄ EO  
EM̧M̧AN TATA . . .
Rūm̧m̧an ded ro rej kwaļo̧k naan in rejan̄ 
eo em̧m̧an tata kōn m̧ōkaj in ro̧o̧l n̄an 
kapijuknen jān mijen eo am̧:

“Baj n̄an jeļā bwe aolep men renaaj 
EM̧M̧AN. Kar letok n̄an eō naan 
in rejan̄ in: Epen m̧ae iien eo kwoj 
kāālet ejjab. Komaron̄ kāālet kain 
ta ilju jekļaj eo kwonaaj bōke.”
—Nathaniel Park, Western  
Australia, Australia

“Ejjab aikuj kwaļo̧k kadkadikūm̧.”
—Elena Kingsley, Utah, USA

“Jekdo̧o̧n ta jekjek ko rej, kajjion̄ 
pukōt juon iaļ ekāāl n̄an kwe make, 
n̄an oktak n̄an mour eo am̧ ālkin 
mijen.”
—Rosa- Lynn Ruiter, Netherlands

“Jem̧ļo̧k in juon mijen ej jino in juon 
eo ekāāl. Pukōt mijen eo ekāāl!”
—Roberto Alfonso Martinez IV, 
Utah, USA

“Anij ej iakwe eok im ewōr juon 
karōk n̄an mour eo am̧. Dāpij wōt 
tōmak eo!”
—Rebecca Stockton, Arizona, USA

Ta naan in rejan̄ eo em̧m̧an tata kwar 
bōke kōn m̧are? Jilkintok n̄an kōm uwaak 
ko am̧ ilo liahona .lds .org m̧okta jān 
Juļae 31, 2019.

Alex Hugie ej jān Oregon, 
USA. Eaar kadiwōjļo̧k jān 
Brigham Young University 
eo kōn juon bachelor 
degree ilo In̄lij. Ekar wōr an 
itok limo ko ilo ekkatak kōn bok ko an 
rūm̧man ded ro, jeje wonky bwebwenato 
ko rekkadu im novel ko, im idaak milik.

Liahona Ficquet ej jān 
Southern France. Liin em̧-
m̧an ippān ekkatak im ej 
kōņaan jerbale jerbal ko ilo 
m̧weo imōn ippān jemen. 
Liin em̧m̧an ippān ekkatak ilo medical field 
im ewōr an ikdeelel n̄an jerbal ilo jikin ājmour 
an kōrā ro. Liin kiiō ej jerbale n̄an ukook ilo 
kajin Franch eo an juon bok kar je jān im n̄an 
mijenede ro ekar m̧ōkaj aer kar ro̧o̧l.

Emily Warner kar rūt-
toļo̧k ilo ituiōn̄ in Idaho, 
USA, eo ej wōt jikin eo 
em̧m̧an tata ippān ioon 
laļ in. Liin eaar ekkatak 
lo Brigham Young University eo im 
em̧m̧an ippān aiik, pija, im ito itak 
ilaļ in ippān ļeo pāleen.

RŪM̧M̧AN DED RO

KŌN RIJE JE RO AN RŪM̧M̧AN 
DED RO

KWAĻO̧K BWEBWENATO EO AM̧
Ewōr ke juon am̧ bwebwenato ekabwilōn̄lōn̄ n̄an kwaļo̧ke? Ak kwoj kōņaan ke loe bwe-
bwenato ko kōn jet unin kōnono ko? Eļan̄n̄e āindein, kōm kōņaan ron̄ jān kwe! Komaron̄ 
jilkinļok bwebwenato eo am̧ ak naan in kakkobaba ko am̧ ilo liahona .lds .org.

ILO JĀKJEN IN

44 Eļan̄n̄e Mijen Eo Am̧ Ekar 
Mōkaj An Jem̧ļo̧k, Jab 
Ebbweer *
Jān Alex Hugie

47 Mijenede 
ro Eaar 
M̧ōkaj Aer 
Ro̧o̧l: Kom̧ij 
Jab Make 
Iaami *
Jān Liahona 
Ficquet

Rejtake Mijenede ro Me 
Rekar M̧ōkaj Aer Ro̧o̧l
Jān Kevin Theriot

Kappukōt Lan̄lōn̄ ilo Kraist 
Mekarta Em̧ōkaj Aō Ro̧o̧l jān 
Mijen eo Aō
Jān Emily Warner

DIGITAL WŌT

Kappukōt bwebwenato kein im 
elōn̄ļo̧k:

•  Ilo liahona .lds .org
•  Ilo YA aolep wiik (ium̧win 

“Young Adults” ilo Gospel 
Library eo)

•  Ilo facebook.com/
liahona

* Bwebwenato in ebar 
wōr dam̧oļo̧k in ilo 
digital version eo.

Jān Alex Hugie

Eļan̄n̄e kwoj riiti menin, bōlen 
emōj de am̧ jeļā ewi tōr jān jon̄an 
an maron̄ pen m̧ōkaj in ro̧o̧l n̄an 

m̧weo jān juon mijen. Rūm̧m̧an Ded 
ro me rej jerbal remaron̄ en̄jake jor-
rāān ilo ānbwin, jekjek ko ilo ājmour in 
kōļmenļo̧kjeņ, idin̄ ko ilo jukjuk in pād, 
n̄ūrbōktak ko an erreo, idaptōk ko 
reļļap ippān ro jet, ak jab pokake kein 
ko an mijen, kōm̧m̧an bwe ren em̧m̧a-
kūt jān mijen ko aer m̧okta jān iien eo 
kōtļo̧k er kar kōtmene.

Jekdo̧o̧n ta un eo, Anij ejjab kōņaan 
bwe en̄jake in epen en indeeo jelet 
eddōkļo̧k eo ilo jetōb an armej eo. Kōn 
menin ekōjkan an mijenede ro ekar 
m̧ōkaj aer ro̧o̧l wōnm̧aanļo̧k jān kain 
oktak in ekainepata? Im ekōjkan an ro 
jinen im jemen, ritōl ro an Kabun̄, im 
ro rejitōnbōro jipan̄?

Juon Mijenede ilo Bok in Mormon
Juon bwebwenato jān bok in Alma 

ej letok n̄an kōj juon waanjon̄ak 
ejipan̄. Rikanaan in Nipai eo Alma eaar 
tōl juon mijen n̄an armej in Zoram 
ro renana, ippānļo̧k juon oran armej KŌ

ro kar lōke er. Juon iaan armej rein, 
ļeo nejin Koriantōn, “[kar]kaarmejjete 
jerbal eo, im kar ilo̧k ilo āneen Sirōn 
ilubwiljin tōrerein ko an riLeman ro, 
ilo̧kanļo̧k kōrā kijon̄ eo Isabel.” (Alma 
39:3). Kōn menin, Alma eaar kajoor 
an ko̧o̧le Koriantōn im kar kūri n̄an 
ukweļo̧k, kōm̧eļeļeik, “Iban bōk iien 
kōn men kein ruōm̧ n̄an kainepataik 
buruōm̧, eļan̄n̄e eaar jab n̄an em̧m̧an 
eo am̧” (Alma 39:7).

Koriantōn eaar bōk ko̧o̧le eo an 
jemen ilo ettā, kar ukweļo̧k jān jerawi-
wi ko an, im bar ro̧o̧l n̄an jerbal āin-
wōt juon mijenede ibwilijn armej in 
Zoram ro n̄an “kabun̄bun̄ļo̧k naan  
eo kōn m̧ool im jatōr” (Alma 42:31). 
Bwebwenato eo ej etal wōt im ba  
bwe ālkin an Alma kar kōnono n̄an 
ļōm̧aro nejin, “ļōm̧aro nejin Alma 
[jim̧ro Siblon im Koriantōn] raar ilo̧k 
ilubwiljin armej ro, n̄an kwaļo̧k naan 
eo n̄an er” (Alma 43:1).

Ro̧o̧l kōn Kōjatdikdik
Ta ko jej katak jān bwebwenato 

in? M̧oktata, juon mijenede eo ej 

R Ū M̧ M̧ A N  D E D  R O

Am̧ aorōk ejjab 
mājukinļo̧k jān an  
m̧ōkaj am̧ ro̧o̧l n̄an 
m̧weo jān mijen  
eo am̧.

Eļan̄n̄e	Mijen	Eo	Am̧	Ekar	 
M̧ōkaj	An	Jem̧ļo̧k,	 

Jab	Ebbweer

m̧ōkaj an em̧m̧akūt—jekdo̧o̧n kōn 
un ko maron̄ kabōjraki—ej maron̄ 
wōt kōtōprak men ko reļļap. Korian-
tōn emaron̄ in kar kōm̧m̧ane bōd 
ko reļļap, bōtaab eaar etal wōt n̄an 
kōtōprak juon jerbal eļap. Ejja āinwōt, 
jekdo̧o̧n mijenede ro me raar ro̧o̧l 
āinwōt juon tōprak jān jerbal ko aer 
make aikuj jab en̄jake āinwōt em̧ōj aer 
kakkure kōjatdikdik ilo jetōb eo aer. 
Koriantōn eaar ekkatak jān bōd ko an 
im itok n̄an kōkajoorļo̧k aelōn̄ in kiin̄ 
eo an Anij ilo wāween ko rekabwilōn̄-
lōn̄, im ejja maron̄ in wōt ej maron̄ 
n̄an jabdewōt jekdo̧o̧n ta ewi jon̄an 
aer en̄jake āinwōt raar likjab.

Ruo, jej ekkatak kōn jerbal eo 
ekanooj in aorōk ewōr ippān ro jet 
ilo bar kōjepļaaktok ilo jetōb an juon 
mijenede eo eaar m̧ōkaj an ro̧o̧l. 
Alma—jemān Koriantōn im juon ritōl 
an priesthood—kar kapilōk Koriantōn 
kōn kajoor bōtaab barāinwōt kōn lōke 
ilo maron̄ eo an n̄an kōtōprak wōt 
kōjatdikdik eo an ilo jetōb. Āinwōt 

Koriantōn, kaje ko kōn jab pokake ilo 
juon mijen aikuj waļo̧k, bōtaab jab-
dewōt kaje aikuj kōm̧m̧an kōn iakwe, 
jeorļo̧k bōd,im meanwōd (lale Katak 
im Bujen ko 121:41–44).

Ro̧o̧ltok n̄an Kemour
Ejja ennaan in wōt an kōjatdikdik 

n̄an mijenede ro ekar m̧ōkaj aer ro̧o̧l 
ej āliji rainin. Marhsall, eo eaar m̧ō-
kaj an ro̧o̧l kōn apan̄ in ājmour ko ilo 
ānbwin im kōļmenļo̧kjeņ, ilo jet iien 
kar en̄jake ajļo̧k kōn jim̧or kapan̄pan̄ 
ko ilo ājmour im likjab ko an make me 
kar bōbrae e jān erom juon mijenede 
ej lukkuun jerbal. Mekarta, ej en̄jake 
bwe jerbal in jipan̄ eo an eaar lukkuun 
in ļap tokjān.

“Ilo jerbal eo ad āinwōt mijenede 
ro, jejjab weppān” Marshall ej ba. 
“Jej lokjak wōt n̄an kapo, jej maron̄ in 
jerawiwi wōt. Bōtaab jab wanōk ko 
am̧ rej bōlen ta eo Setan ej kōņaan 
bwe kwon pedped ioon—n̄an en̄jake 
āinwōt jortak eo am̧ Irooj ejjab bōke 

kōnke kōn iien ko ke kwar jab juon 
mijenede em̧m̧an.”

Marshall ej tōmk bwe Irooj ekōņan 
bwe mijenede ro rej jeļā Ej m̧ōņōņō 
kōn jerbal in jipan̄ eo raar kōm̧m̧ane, 
jekdo̧o̧n n̄e jerbal in jipan̄ jab eo eaar 
jab weppān ilo kōm̧m̧ane kōnke kōn 
kāālet ak jekjek.

Marshall eaar ekaktak n̄an ņa mej-
ļan im mour jān kōm̧m̧ane aolep men 
emaron̄e n̄an epake Jemedwōj Ilan̄ im 
Jisōs Kraist.

Ro̧o̧ltok n̄an Ukweļo̧k
Bar juon mijenede, eo eaar jerbal 

ilo Colorado, USA, kar kōro̧o̧le n̄an 
m̧weo jān mijen eo an kōn un ko an 
bōk jān koņaan im bukweļo̧k 
jān Kabun̄ in, bōtaab tok ālik 
eaar bar peptaij. “Ro̧o̧ltok n̄an 
m̧weo eaar pen,” ej ba. “Iaar 
en̄jake jōbwābwe im waan. 
Jet iien, m̧ōttan eo epen tata 
an ro̧o̧ltok n̄an m̧weo eaar 
[kappukōt] itoklimo eo n̄an 

etal wōt n̄an jar, riiti jeje ko rekwojar-
jar, im jar. Men ko reļem waan raar 
eppen tata.”

Bōtaab eaar lo kajoor eo ilo rejtake 
an ro m̧ōttan im baam̧le eo an im kōn 
jerbal n̄an ukweļo̧k.

“Kōm̧m̧ani kōttōpar ko, ioon bisop 
eo, im etal n̄an tampeļ ke iaar erreo 
raar aorōk ko ilo maron̄ itok n̄an 
epaak Jema Ilan̄,” ej kakobaba. “Ij 
keememej iien ko ke iaar jab maron̄ 
ioon bisop eo aō ak kōtōprak jet kōt-
tōpar ko, rikapo eo eaar iien otemjej 
pād, kapok n̄a.”

Kemour eo an eaar pidodo jān “iien 
otemjej keememej bwe ewōr juon 
Jema Ilan̄ eo ej iakwe eō im ekōņaan 
bwe in m̧ōņōņō. Bōk juon naan in 
kam̧ool kōn Pinmuur eo an Rilo̧mo̧o̧r 
eo im kōn ukweļo̧k, jemaron̄ iien 
otemjej itok epaak Anij jekdo̧o̧n ta ewi 
jon̄an ettoļo̧k eo jemaron̄ in en̄jake.

“Reilikļo̧k n̄an mijen eo aō,” ej 
wōnm̧aanļo̧k wōt, kōnono kōn allōn̄ 
ko eaar jerbal m̧okta jān iien ko me 
kar tōlļo̧k bwe ren kōro̧o̧l n̄an m̧weo, 
“Ij en̄jake wōt eaar juon iaan en̄jak ko 
aō rem̧m̧an tata iaar bōke. Eļap aō kar 
ekkatak im men̄e eaar jab tōprak ilo 
wāween eo iaar karōke, iaar maron̄ in 
wōt lo mour ko rej oktak kōnke kōn 
gospel eo. Iaar kōm̧m̧ane jet bōd ko, 
bōtaab naan in kam̧ool eo aō eaar 
kanooj ļapļo̧k an eddōkļo̧k n̄e iaar kaj-
jion̄ ijo em̧m̧an tata ippa n̄an ukweļo̧k 
im eddōkļo̧k ilo jetōb.”

Ej kōņan bwe ro jet me eaar m̧ōkaj 
aer ro̧o̧l kōnke kōn kāālet ko aer n̄an 
jeļā bwe “laļ in ejjan̄in jem̧ļo̧k. Ro̧o̧l 
n̄an m̧weo ej juon bun̄tōn im̧aan tata 
n̄an ukweļo̧k. N̄e kwoj kōm̧m̧an menin 
jekjek in an ukweļo̧k, kwonaaj bōk 

eļap. Eddo jab in enaaj ļōn̄jak. Ejjeļo̧k 
juon en̄jake em̧m̧anļo̧k jān jeļā kwoj 
pokake kien ko an Anij.”

Iakwe Ro Me Em̧ōkaj Aer Ro̧o̧l
Jimo̧r meijenede rein me ekar  

m̧ōkaj aer ro̧o̧l n̄an m̧weo raar kōme-
jajaik ewi jon̄an an aorōk kōn ro 
m̧ōttaer im baam̧le eo an mijeneed 
ro ekar m̧ōkaj aer ro̧o̧l n̄an iakwe im 
rejtake er.

“Leļo̧k n̄an er anemkwoj,” Marshall  
ej ba. “Bōtaab kanooj lale kwoj epaake,  
kōnke emaron̄ in jidik kabūrom̧ōjm̧ōj. 
Erom rp m̧ōttaer.” Jān ron̄jake Jetōb 
eo, jemaron̄ jeļā aikuj ko aer im jeļā 
n̄aat eo n̄an pukōtļo̧k im n̄e eo n̄an 
kautiej aer makeļo̧k.

“Baj iakwe wōt er,” mijenede eo 
eaara jerbal ilo Colorado ej kakobaba. 
“Kōketak er n̄an iien otemjej keeme-
mej pinmuur in en̄taan eo an Jiōs 
Kraist.”

Ekōjkan an ro jet kōm̧m̧an n̄an 
mijenede ro ekar m̧ōkaj aer ro̧o̧l 
maron̄ jipan̄ kōm̧m̧an oktak ikōtaan 
ro rej en̄jake ekajet im jook im ilo̧k jān 
Kabun̄ in ak eddōkļo̧k kōn tōmak. Ej 
aorōk, innām, bwe ren kaorōk er kōn 
jab ekajet.

Āinwōt Koriantōn, mijenede ro ekar 
m̧ōkaj aer ro̧o̧l ewōr aer kōjatdikdik 
n̄an jerkak jān jekjek eo aer em̧ōj-
ņo̧ kiiō n̄an kein jerbal eo an Irooj 
ekajoor.

Pukōt Kōjatdikdik ilo Karōk  
an Anij

Elder Jeffrey R. Holland jān Doulul 
eo an Jon̄oulruo Rijilōk ro ej letok jet 
naan in kaenōm̧m̧an ko n̄an mijenede 
ro ekar m̧ōkaj aer ro̧o̧l. “N̄e juon ej 

kajjitōk eļan̄n̄e kwar jerbal juon mijen, 
kwoj ba aaet,” eaar ba. “. . . Kaorōk jer-
bal in jipan̄ eo kwar kōm̧m̧ane. Kam̧-
m̧oolol kōn iien eo em̧m̧an n̄an kar 
kam̧ool, n̄an kar jerbal ilo etan Irooj, 
n̄an kōņak kar pāāj in mijenede eo. . . . 
Jouj, jouj jab ļōmņak iien otemjej kōn 
an kar m̧ōkaj in ro̧o̧l; jab pedped ioon 
unin kōnono in; jab ļōmņak kojabwe 
ak likjab.” 1

N̄an ro ekar m̧ōkaj aer ro̧o̧l āinwōt 
juon tōprak in jerawiwi, keememej 
naan kein an Sister Joy D. Jones, 
Būreejtōn eo Eutiej an Būraimere 
“Eļan̄n̄e jej jero̧wiwi, edik ad erreeo, ak 
jeban jaorōk!” 2 Liin ej kwaļo̧k bwe Anij 
enaaj jipan̄ kōj ejak lōke ilo kōj make 
ilo iien ko ad remarok tata eļan̄n̄e 
jenaaj oktakļo̧k n̄an E.

Ennaan eo jān Bok in Mormon, jān 
mijenede ro ekar m̧ōkaj aer ro̧o̧l raan 
kein, jān ritōl ro an Kabun̄ in ej juon 
wōt: Jāmin ebbwer jān kōjatdikdik, 
kōnke Anij ej wōr wōt an karōk ko n̄an 
eok eļapļo̧k jān am̧ maron̄ ļōmņak. 
N̄ān ro jitōnbōro an mijenede ro, 
uwaak eo am̧ n̄an ro̧o̧l n̄an m̧weo eo 
aer enaaj kōm̧m̧ane juon oktak eļap 
ilo jipan̄ er mour im tōpar kōjatdikdik 
eo aer. Keememej bwe Pinmuur eo 
an Jisōs Kraist emaron̄ kemour aolep 
kijen ko—ekoba ko an ro em̧ōkaj aer 
ro̧o̧l jān juon mijen. ◼
Rijeje eo ej jokwe ilo Utah, USA.
Komaron̄ lo juon laajrak in kein jipan̄ ko n̄an  
ro remaron̄ im mijenede ro ekar m̧ōkaj aer 
ro̧o̧l ilo digital version eo an bwebwenato in ilo 
liahona .lds .org ak ilo Gospel Library app eo.

KAKEEMEMEJ KO
 1. Jeffrey R. Holland, “Elder Holland’s Counsel 

for Early Returned Missionaries” (video),  
lds.org/media- library.

 2. Joy D. Jones, “Aorōk jān jabdewōt Jon̄ok,” 
Kweilo̧k eo Eļap, Nob. 2017, 14.

Mijenede	Ro	Eaar	 
M̧ōkaj	Aer	Ro̧o̧l:  
Kom̧ij Jab Make Iaami

R Ū M̧ M̧ A N  D E D  R O

Rūm̧m̧an Ded ro rej kwaļo̧k ekōjkan 
aer kar lo meļeļe eo im aenōm̧m̧an eo 
ālkin an m̧ōkaj aer kar ro̧o̧l n̄an m̧weo 
jān mijen ko aer im ekōjkan am̧ maron̄ 
barāinwōt.

Juon kumi eļap in mijenede ro rej jerbal aolep raan 
rej kajjion̄ kakūrm̧ool jerbal eo aer n̄an “karuwai-
neneik ro jet n̄an itok n̄an Kraist” 1 ej bōktok “eļap 

kōjatdikdik im eļap m̧ōņōņō” (Alma 56:17) n̄an elōn̄. 
Mijenede rein, āinwōt wōt ritariņa ro ilo Bok in Mor-
mon, tariņae aolep raan kōn “kajoor ekabwilōn̄lōn̄; im 
kōn maron̄ eļap” (Alma 56:56).

Bōtaab jekdo̧o̧n ilubwilijin 2,060 ritariņae ro, eaar 
wōr wōt 200 ro “raar ļotļo̧k kōnke jako im bōtōktōk” 
(Alma 57:25). Eaar ke kōm̧m̧an bwe en dik aer peran? 
Dikļo̧k aer kajoor? Dikļo̧k aer peran? Dikļo̧k aer erreo 
jān ro jet? Jaab n̄an jidik

Ejjeļo̧k oktak, ko̧m mijenede ro me ekar m̧ōkaj ami 
ro̧o̧l n̄an m̧weo kōn un ko kōn utam̧we an kōļmenļo̧k-
jeņ ak ānbwin ejjab dik aer peran, dik aer kajoor, dik 
aer peran, ak dik aer erreo. Ami kije ilo mālijjon̄ ko 
ami ej—im aikuj in—kabwilōn̄lōn̄. Em̧ōj kar kōjparok 
kom̧—bōlen kar ikinejnej, bōtaab kar kōjparok. Kinej 
ko ami, men̄e ilo ānbwin ak kōļmenļo̧kjeņ, ak jetōb, 
kiiō aikuj in lolorjaki (lale Alma 57:28 N̄an ro me raar 
ro̧o̧l n̄an m̧weo kōn un ko ikkijine erreo, ukweļo̧k 
enaaj juon m̧ōttan aorōk an kemour eo am̧.

Jān Liahona Ficquet

Ilo ami karōk ami kōn ami pād 
m̧weo, kanooj lale bwe kom̧ij 
kōtļo̧k jidik iien n̄an kemour im 
keememej n̄an aolep iien lōke 
ilo Anij (lale Alma 57:27). Eaar 
kakememej kōj: “N̄e Ij lewōj juon 
kien n̄an jabdewōt ian m̧aan ro 
[ak kōrā ro] nejin armej n̄an kōm̧-
m̧ane juon jerbal n̄an Eta”—n̄an 
waanjon̄ak, jerbale juon mijen—
“im m̧aan ro [kōrā ro] nejin armej 
raņ rej etal kōn aolepān aer 
maron̄ im kōn aolepān ewōr ippā-
er n̄an kom̧m̧ane jerbal en, im jab 
bōjrak ilo aer laļn̄ijn̄ij, im rikōjdat 
ro aer”—ilo jet jekjek, nan̄inmej ilo 
ābwin ak kōļmenļo̧kjeņ ak jorrāān 
ko jet—“itok ioer im pinej er jān 
kōm̧m̧ane jerbal en, lo, ekkar n̄an 
Eō n̄an jab aikuji jerbal eo ļo̧k 
wōt jān [peier] . . . , ak n̄an bōk 
joortak ko aer” (Katak im Bujen ko 
124:49).

Jekdo̧o̧n ta kijen ko kwar 
ineeki—ak kar bar āliji—ilo jikin 
mijen, eļan̄n̄e kom̧ij jerbal ilo 
erreo ak kar lukkuun in ukweļo̧k, 
jipan̄ eo ami eaar menin aikuj im 
kar bōk jān Irooj.

Riiti bwebwenato kein emaron̄ 
jipan̄ kom̧ lo kemour eo jān jeļā 
bwe kom̧ij jab makeļo̧k im bwe 
kwaļo̧k bwebwenato eo ami ema-
ron̄ jipan̄ ro jet.

Kile Bwe RILO̧MO̧O̧R EO EAAR EN̄JAKE METAK EO AMI

Ioon baļuun eo n̄an mijen eo aō, iaar ļōmņak ta naaj kar iien ro̧o̧l eo 
n̄an m̧weo ālkin mijen eo aō. Baam̧le eo aō im ro m̧ōtta renaaj pinnik 

im atbo̧kwōj eō, im inaaj kar mour aenōm̧m̧an ilo aolepān mour eo aō, 
lem̧ōņōņō kōn aolep kōjeraam̧m̧an me raar itok āinwōt juon mijenede 
kar ro̧o̧l kōn uteij.

Jon̄ouljuon allōn̄ ko tokālik, ioon baļuun eo n̄an m̧weo, aolep iien kar 
joļo̧k ilo inepata kōn te eo enaaj waļo̧k tokālik. Baam̧le eo aō eaar kōttar, 
im men̄e raar pinnik im atbo̧kwōj eō, ejjab to, iaar makeļo̧k kōn ejjeļo̧k 
jeļā kōn jekļaj eo aō.

Rilo̧mo̧o̧r eo eaar lo iien ko aō reppen. Eaar jeļā ekōjkan aō kar en̄jake 
ilo aō kar babu ilo kijeeō ium̧win jilu wiik ko jar im kiki kōn jekjek iaar 
pād ie. Eaar jeļā inaaj kar aikuji An kajoor kōnke ejjeļo̧k bar juon ipeļaakū 
emaron̄ kar meļeļe ak jekdo̧o̧n kwaļo̧k en̄jake ippān kōn ta eo iaar ioone. 
Bōtaab Eaar. Iban kar wōnm̧aanļo̧k ilo mijen eo aō ak m̧ōkaj aō ro̧o̧l n̄an 
m̧weo n̄e ejjab E.
Ali Boaza, Queensland, Australia

JAB JERWAANE IIIEN Ļōmņak Etke

Kar ļōmņak eo kōn m̧ōkaj in ro̧o̧l n̄an m̧weo eaar kaenepata. Ālkin wōt 
an rikakpilōklōk eo elmakote ro̧o̧l n̄an m̧weo, iaar en̄jake eļap kapok-

pok in en̄jake ko: Jook. Deoor. Bōd. Aenōm̧m̧an. Būrom̧ōj. Aolep ilo juon 
wōt iien.

Ijeļā bwe Anij eaar rie eō kōnke ilo jet wāween iaar dibuk wiik eo kein 
kajuon ilo m̧weo. Innām iaar dibuk bar juon wiik. Im bar juon. M̧ae iien 
eo iaar āliktata maron̄ en̄jake n̄a make āinwōt m̧okta. Jema eaar jipan̄ eo 
aō eļap tata im lukkuun kar kanooj lale bwe iaar bōk ta iaar aikuji. Eaar 
iien otemjej kōņaan kōnono im joļo̧k iien ippa. Eaar jab kappukōt n̄an 
jeļā etke eaar “m̧ōkaj aō ro̧o̧l n̄an m̧weo” ak n̄an lale ejiet aō kar mour.

Ke jema eaar mej ilo juon jorrāān jān tallōn̄ ilo toļ jet allōn̄ tok ālki, 
iaar jeļā kōn ejjeļo̧k pere bwe Anij eaar wōr an karōk n̄an n̄a. Maron̄ pād 
ippān jema ium̧win allōn̄ ko āliktata in mour eo an eaar kōkajoorļo̧k 
naan in kam̧ool eo aō kōn karōk in lo̧mo̧o̧r eo Ijjan̄in de meļeļe aolepān 
un ko etke iaar ro̧o̧l n̄an m̧weo ke iaar, bōtaab iaar barāinwōt ekkatak 
bwe eļan̄n̄e kwoj joļo̧k eļap iien ļōmņak etke, innām kwoj likjab jān 
kabwilōn̄lōn̄ ko raiboojoj Anij eaar kōpooji n̄an kwe aolep raan.
Kristen Watabe, Ohio, USA

Aolep men raar em̧m̧an ilo mijen eo aō. Iaar bōk 
en̄jake ko rekabwilōn̄lōn̄ me renaaj iien otemjej 

ļap meļeļeier n̄an n̄a. Mekarta, ālkin ruwalitōk allōn̄ ko, 
eaar jino wōr aō nan̄inmej. Ālkin eļap jitļo̧k im jar, kar 
kōro̧o̧l eō n̄an m̧weo. Iaar ienpata. Iaar ļōmņak aolep 
men eaar aō bōd. Eaar bōjrak aō riiti jeje ko rekwojar-
jar aō im jar emakijkij. Iaar ļōmņak eļan̄n̄e iaar kōm̧-
m̧ani aolep men ko me imaron̄ kar n̄an pād wōt.

Bōtaab iaar kile bwe kar mālijjon̄ eō n̄an lale eļan̄n̄e 
imaron̄ in kar m̧ool wōt n̄an Irooj. Eaar pen, bōtaab 
iaar likūt aō lōke ilo E, im iaar bar ro̧o̧l n̄an jikin mijen, 
ijo iaar bar juon alen bōk en̄jake ko rekabwilōn̄lōn̄.

Innām, nan̄inmej ko aō raar bar jepļaaktok. Bōtaab 
ilo iien in eaar ļapļo̧k aō m̧ōņōņō n̄an ļoor ankilan 
Jemedwōj Ilan̄. Kōn menin iaar ro̧o̧l n̄an m̧weo alen 
kein karuo. Eaar pen, bōtaab ijeļā bwe imaron̄ ekkatak 
jān aolep men ko iaar dibuki.

Em̧ool jekdo̧o̧n iaar jab jerbal ium̧win 24 allōn̄ ko, 
ijeļā bwe iaar jerbal juon mijen ilo utiej. Ijeļā bwe iien 
eo iaar jerbal n̄an Irooj eaar ļap tokjān n̄an n̄a im n̄an 
armej ro iaar jipan̄ er. Ij kam̧m̧oolol aō Rilo̧mo̧o̧r kōn 
Pinmuur eo An ejjeļo̧k jem̧ļo̧kin. Ejeļā kajjojo apan̄ ko 
ad. Im eļan̄n̄e jej pedped ilo E kōn aolep m̧oot otemjej, 
jejjamin naaj makeļo̧k.
Fillipe Hoffman, Goiás, Brazil

JEPOOĻ EOK MAKE kōn Em̧m̧an.

Ijjan̄in kar ļōmņak enaaj kar m̧ōkaj aō ro̧o̧l n̄an m̧weo 
jā mijen eo aō, im iaar jook im ikūm̧kūm̧ kōn jelm̧ae 

aolep. Men̄e eaar juon iaan iien ko reppen tata ilo mour 
eo aō, iaar barāinwōt eddōkļo̧k jān en̄jake eo. Eaar āāik 
eō n̄an juon armej em̧m̧anļo̧k.

Iaar ro̧o̧l n̄an m̧weo n̄an dibuk jekjek eo an ukweļo̧k. 
Jet iaan kāālet ko iaar kōm̧m̧ani m̧okta jān mijen eo aō 
raar jab jokkun wōt juon ippān katak ko an gospel eo im 
kien ko. Kōnke kōn aō jook im kōņaan dāpij wōt jekjek 
eo aō ilo Kabun̄ in, iaar jab dibuk jekjek eo an ukweļo̧k 
ippān bisop eo aō m̧okta jān aō kar etal in mijen. Bōtaab 
ilowaan wōt allōn̄ ko jet im̧aan, iaar en̄jake aikuj eo n̄an 
ro̧o̧l n̄an m̧weo n̄an ukweļo̧k bwe in maron̄ jerbal kōn 
utiej im m̧ool.

Men ko e raar lukkuun kōketak eō ke iaar ro̧o̧l n̄an 
m̧weo raar bōk kuņaō ilo m̧akūtkūt ko ilo jetōb rekōba-
kak. Ta eo eaar jipan̄ eō eļap tata, mekarta, eaar armej 
ro ipeļakū—baam̧le, jet m̧ōtta, im em̧ool armej ro ijjan̄in 
kar ioon er m̧okta raar kwaļo̧k iakwe im jouj n̄an n̄a.

Ilōn̄ in men otemjej, kōn jipan̄ eo an Irooj im waanjon̄ak 
ko āinwōt ko an Kraist ipeļakū, iaar maron̄ bar ro̧o̧l n̄an 
Florida n̄an kam̧ōjļo̧k mijen eo aō. Kōjatdikdik eo aō ej bwe 
jenaaj aolep kajjion̄ n̄an eromļo̧k āinwōt Krasit n̄an ro jet, 
men̄e eaar m̧ōkaj ro̧o̧l n̄an m̧weo ak rej pād ilo aikuj.
Caigen Stuart, Utah, USA

Kallim̧ur eo loe ilo lete in mijenede kūr eo am̧, kar 
kōm̧m̧ane n̄an kwe ilo am̧ kar jokāālet n̄an erom m̧ōttan 
jerbal in, naaj kakūrm̧ool: “Irooj enaaj kōjeraam̧m̧an eok 
kōn mour jim̧we im jerbal tiljek.” Kōn wujlepļo̧k im kea, 
kinej ko am̧ remaron̄ po im erom juon wāween n̄an eok 
n̄an am̧ maron̄ jipan̄ ro jet itok n̄an Kraist. En̄in bwe, ālkin 
men otemjeļo̧k, jerbal eo an mijenede ro. ◼

Rijeje eo, eo ej jān France, ej jikuuļ ilo Utah, USA.

Pukōt elōn̄ļo̧k bwebwenato ko jān mijenede ro ekar m̧ōkaj aer ro̧o̧l ilo 
aolepān version eo an bwebwnato in ilo liahona.lds.org ak ilo Gospel 
Library App eo.

KAKEEMEMEJ KO
 1. “Ta Jibadbad eo Aō āinwōt juon Mijenede?” Preach My Gospel: A Guide 

to Missionary Service, rev. ed. (2018), lds .org/ manual/ missionary.



Ij ikkure balebo̧o̧ļ, 
ettōr track, im 
eļaptata riit. 

Eļan̄n̄e iaar maron̄ joļo̧k juon raan n̄an kōm̧m̧an 
jabdewōt men, inaaj kar bōlen etal n̄an piij.

Iaar ļotak ilo Chicago, Illinois, bōtaab kar itok 
n̄an Nauvoo ke iaar pād ilo foster care. Ijjab 
keememej eļap kōn mour eo aō m̧okta jān aō 
pād ilo foster care, bōtaab ij keememej aō kar 
jab en̄jake ineem̧m̧an. Ke iaar etal n̄an foster 
care, iaar en̄jake ineem̧m̧an. Em̧m̧an aō mour 
kōn gospel in. Jet iaan ro m̧ōtta kar likūt er 
ilo jet jekjek ko rekamijak kōnke raar jab ļoor 
jon̄ak ko am. Ijeļā bwe ļoor kien ko ej dāpij eō 
ilo ineem̧m̧an.

Eaar juon en̄jake eo em̧m̧an ke ij ioon baam̧le 
eo aō. Jinō eaar itok n̄an preschool eo iaar etal 
n̄ane kōnke eaar jipan̄ bōk jikin rikaki ro. Liin eaar 
ikkure ippa, im liin eaar jiron̄ juon iaan rūkaki ro 
bwe eaar kōņaan bōk eō kōnke iaar juon ajri eo 
em̧m̧an. Rūkaki eo eaar ba, “Liin raar leļo̧k n̄an 
kōkkaajriri, bōlen kōmaron̄!” Jinō eaar kajjitōk kōn 
jekjek eo im kar kōkaajiririk eō im ruo aō būratōr. 
Eaar em̧m̧an kōnke ijeļā ekōjkan n̄e ej ejjeļo̧k ad 
baam̧le, im menin ekōm̧m̧an bwe n̄e ewōr juon 
am̧ baam̧le em̧ool eļap an aorōk.

Lily S., 14, Illinois, USA

52 L i a o n a

Jān Mario Días Alonso

Ilo Chile, n̄an maron̄ etal n̄an kaļōj, kwoj 
aikuj bōk juon university placement 
test. Iaar kōņaan ekkatak engineering 

ilo juon university me eaar ettoļo̧k jān ijo 
iaar jokwe ie. Enaaj kar lukkuun ļap wōņ-
āān, kōn menin kōttōpar eo aō eaar n̄an 
bōk jikoor eo eutiej tata ilo placement 
test eo bwe in maron̄ bōk juon scholar-
ship kōn jikoor eo teej eo em̧m̧an tata. KŌ

Iaar jeļā ijo im ta eo iaar kōņaan 
ekkatak, im iaar jeļā ta eo inaaj kar aikuj 
kōm̧m̧ane n̄an kōm̧m̧an bwe en tōprak. 
Iaar jino m̧aanjabpopo n̄an teej eo. Iaar 
ekkatak, riit, im etale bok ko, bōtaab 
ilo teej in kōmālmel ko, iļakkar jab bōk 
jikoor eo iaar aikuji. Iaar oktakļo̧k n̄an 
Jema Ilan̄ ilo jar im kajjitōk Ippān kōn 
eļapļo̧k jeļāļo̧kjeņ im n̄an katakin meļeļe 
eo aō bwe in maron̄ tōpar kōttōpar eo 

aō. Iaar jar kōn menin raan otemjej ium̧-
win juon iiō dipio. Iaar etal n̄an kūlaaj 
in kōppopo ko ilo jikuuļ eo aō, im iaar 
deļo̧n̄e kūlaaj ko ilo juon institution me 
kar ejake n̄an exam eo.

Iaar kōm̧m̧ane wōt ekkatak jeje ko 
rekwojarjar raan otemjej, im iaar jab 
likjab jān juon raan in jemenere. Iaar 
kakūrm̧ool aolep jerbal ko aō ilo Priest-
hood eo an Aron eo aō im jab ekkatak ilo 

EKKATAK, RIIT, ETALE, JAR.  
Āliji.

Jabōt ko, jekdo̧o̧n ta ewi jon̄an aorōk in 
jekjek eo kar. Iaar jeļā Jabōt ej raan eo an 
Irooj, im iaar kōņaan kautieje ilo wāween 
eo ro jinō im jema raar katakin eō. Iaar 
jeļā ijjab maron̄ kar luuji kōjeraam̧m̧an 
ko an Jemedwōj Ilan̄ n̄an n̄a, eļap tata 
n̄e ij lukkuun in kar aikuji er. Kōjekdo̧o̧n 
aolep men kein, iaar jab bōk jikoor eo 
iaar aikuj ilo teej in kōmālmel ko aō.

Baam̧le eo aō im n̄a kar jar im jitlo̧k, 

im jema eaar letok juon kōjeraam̧m̧an 
n̄an n̄a. Kōn m̧aanjabpopo in ilo jetōb im 
m̧aanjabpopo eo juon aō, iaar bōk teej 
eo. Iaar jab wōt bōk jikoor eo iaar aikuji, 
ak iaar ļeļo̧k jān kōttōpar eo aō, jikoore 
juon iaan bōkjāān ko reutiej tata maron̄ 
bōke lo jākjen eo an bōnbōn (math). Iaar 
bōk scholarship ko im kōjeraam̧m̧an 
ko iaar aikuji, im iaar maron̄ ekkatak ilo 
juon university iaar kāālete.

JEĻĀĻO̧KJEŅ ENAAJ JIPAN̄ EOK JERBAL
“Aō kapilōk . . . ej n̄an kadedeļo̧k wōt jeļāļo̧kjeņ eo am̧, 
jekdo̧o̧n ia eo kopad ie, jekdo̧o̧n ta itok limo eo am̧ im iien 
eo em̧m̧an emaron̄ in. Ļōmake ekōjkan am̧ maron̄ ilo ijo 
em̧m̧an tata komaron̄ in jerbal n̄an baam̧le eo am̧ ie im 
jukjukinpād eo im kanooj kōppopo.”
Būreejtōn Russell M. Nelson, “Education: A Religious Responsibility” (Brigham 
Young University–Idaho devotional, Jān. 26, 2010).

JIPAN̄ EOK TŌPRAK ILO JEĻĀĻO̧KJEŅ EO AM̧

Jān iien eo iaar dik, iaar ekkatak bwe 
eļan̄n̄e iaar kōm̧m̧ane aolep men ko 
imaron̄ kar im kar lolorjake eddo ko 
aō ilo jetōb m̧okta, innām Jemedwō 
Ilan̄ enaaj kar kōjeraam̧m̧an n̄a. Men 
ko remaron̄ jab iien otemjej tōprak ilo 
wāween eo jej kōtmene bwe ren, bōtaab 
Anij enaaj lolorjake eok. Ijeļā ej kōn wōt 
jipan̄ eo An me aolep rej pidodo. ◼
Rijeje eo ej jokwe ilo Cautín Province, Chile.

Kabun̄ in ej kōpooj jet kein jipan̄ ko n̄an jipan̄ eok ilo kaminene eo am̧ ak jeļāļo̧kjeņ 
ālkin aiij kuuļ:
•  Jāān in Jipan̄ eo (Prepetual Education Fund) ej pād ilo jet laļ ko n̄an jipan̄ kōļļāik 

vocational kaminene eo am̧. Komaron̄ ekōnono ippān bisop eo ak branch būreej-
tōn eo am̧ kake ak etal n̄an pef .lds .org.

•  BYU- Pathway Worldwide ej kōpooj online higher education eo edik wōņāān. 
Rijikuuļ ro rej jino kōn PathwayConnection eo, juon iiō ilo online būrookraam̧ 
eome ej jipan̄ armej ro jino ak kadedeļo̧k ekkatak ko ilo univeristy Alkin kadedeļo̧k 
PathwayConnection eo, innām rijikuuļ ro remaron̄ bōk juon job- ready cerification 
edikļo̧k jān juon iiō innām wōnm̧aanļo̧k wōt n̄an bōk juon degree—aolep ilo ejja 
jon̄an wōņaan jikuuļ eo edik wōņāān. Etal n̄an byupathway .lds .org.

•  Ekkatak kajin In̄lij emaron̄ emakijkij an kōkōm̧anm̧anļo̧k iien ko am̧ ilo pukōt juon 
jerbal em̧m̧anļo̧k. EnglishConnection ej juon būrookraam̧ in ekkatak kajin In̄lij kar 
kōm̧m̧an jān Kabun̄ in n̄an jipan̄ kajjojo armej kōļapļo̧k un̄n̄are peid make eo ilo 
jetōb im kanniōk ilo mejatoto in katak gospel eo. Etal n̄an englishconnect .lds .org.

•  Kūlaaj eo an un̄n̄are peid make an Kabun̄ in n̄an jeļāļo̧kjeņ ej ņa etan “Education 
for Better Work.” Ej juon kūlaaj 12 wiik ej kōm̧m̧an ilo stake ak district ko ami. 
Pukōt bok in katak eo ilo Gospel Library ium̧win Self- Reliance ak ilo lds .org/ go/ 
71857.

EKKATAK, RIIT, ETALE, JAR.  
Āliji.

An ejjeļo̧k scholarship, 
ijjab maron̄ kōļļā wōņaan 
kaļōj.



54 L i a o n a

PI
JA

	K
O
	JĀ

N
	G

ET
TY

	IM
AG

ES

Jān Elder  
Joni L. Koch
Jān Jiljilimjuonn̄oul 
eo

N̄e kwoj ekkatak n̄an iakwe im kaorōk jerba,  
kwoj barāinwōt lo juon unjen lan̄lōn̄ eļap.

Elōn̄ iiō ko remootļo̧k, iaar lo eō make ilo 
juon auditorium ilo Churchhill College eo 
an University of Cambridge ilo England 

n̄an kweilo̧k eo iiō otemjej n̄an kom̧bani eo iaar 
jerbal n̄ane. Ilo iien jab eo, eaar wōr aō iien em̧-
m̧an n̄an bōk company’s global president and 
CEO menin nōbar eo ilo etan kumi eo m̧ōtta 
kōn jerbal eo em̧m̧an tata kōm kar kōm̧m̧ane 
ilo iiō jab eo.

Ke ritōl ro an kom̧bani eo jān aolepān laļ in, 
bōk jikin 80,000 rijerbal ro, kabokbok im nōbar 
kumi eo am kōn tōprak eo am, iaar ļōmņak, 
“Menin aikuj in raan in jerbal eo aō em̧m̧an tata!” 
Mejatoto eo an iien eo eaar kaitoktok limo.

im likūt ļoob ko 
ilowaan um̧ pirōk 
eo. Ke eaar dede-
ļo̧k an mat pilawā 
eo, kōm kōn kōjer-

bal juon jōbwe aļaļ 
n̄an kōkōm̧anm̧ōn 

katuwetok pilawā 
eo. Kōm kar kōttar jet 

mini, innām kōm kar 
kōjjebare pilawā ļoob eo 

eaar meņeņ wōt. Nemān 
eaar enno̧!
Ālkin keememej menin, iaar 

kāālet bwe bōk juon nōbar ilo Camb-
ridge eaar raan in jerbal kein karuo aō 

em̧m̧an tata. Raan eo em̧m̧an tata im 
em̧ōņōņō tata ilo jerbal eaar ilo juon jikin 
eo eļapļo̧k an ettā: m̧ōn pilawā eo edik kōn 
ejjeļo̧k jarlepju ak kabokbok ilo aer jutak. 
Ekar n̄a im jema wōt. Raan jab eo, eaar 
katakin eō n̄an iakwe im kaorōk jerbal im 
ekar jipan̄ eō en̄jake lan̄lōn̄ eo an kōm̧m̧ane 
juon men jān iiōk eo kōn kijejeto ko aō 
make. Iaar ekaktak bwe buuļ jerbal ej kam̧ō-
ņōņō n̄an jim̧or ānbwin eo im jetōb eo.

Jerbal Ej juon Kōjeraam̧m̧an
Ke Irooj eaar jiron̄ Adam im Iv, “Kōn 

menokadu in mejam̧ kwōnaaj m̧ōn̄ā ekkan” 
(Jenesis 3:19), Āinwōt Eaar kaje er. Ilo m̧ool, 

Raan in Jerbal eo Aō Em̧m̧an Tata!

Inaaj iien otemjej keememej eprōn mouj eo im 
at an riiōk eo jinō eaar kōm̧m̧ani n̄an n̄a im 
pilawā eo jema im n̄a kar iiōke ippān doon.

Kōjjebar Pilawā
Innām aō ļōmņak eaar bōk likļo̧k eō n̄an raan eo 

kein kajuon in aō jerbal enan̄in 40 iiō ko m̧oktaļo̧k. 
Jema eaar wōr juon an m̧ōn iiōk pilawe me eaar 
letok letak n̄an elōn̄ im̧ōn wia jiddik ko ilo jikin 
kweilo̧k eo am ilo iturōk in Brazil. Ke iaar juon 
ajri, ikar akweļap bwe jema en bōk eō n̄an jerbal 
ippān. Āliktata juon raan eaar ba aaet!

Jinō eaar kiij juon eprōn mouj jidikdik im 
juon at an riiōk n̄an n̄a, im jema im n̄an 
kar ilo̧k n̄an im̧ōn iiō pilawe eo. Ippān 
doon, kōm kar iiōk im kōpooj pila-
wā, kōm̧m̧ane kōn pā ļōmān 
pilawā n̄an ļoob ko, 

keke mo̧o̧j. Iien eo em̧m̧an n̄an jerbal ej juon 
kōjeraam̧m̧an jān Irooj. Ilo am̧ ekkatak n̄an 
kam̧m̧oolol im iakwe jerbal, kwonaaj lo lem̧ō-
ņōņō eo im jibadbad eo me ej itok jān un̄n̄are 
peid make.

Ij maron̄ wōt ron̄ kabbokbok im naan in 
rejan̄ ko rej itok jān jarlepju eo ilo Univeristy of 
Cambridge eo, bōtaab eo eļapļo̧k an aorōk n̄an 
n̄a ej ememļo̧kjeņ eo an raan eo aō ilo m̧ōn iiōk 
pilawā eo ippān jema im nemān pilawā ļoob ko 
ke raar atotok jān um̧ eo. ◼

KAKEEMEMEJ KO
 1. D. Todd Christofferson, “Reflections on a Consecrated 

Life,” Liahona, Nob. 2010, 17.

Raan in Jerbal eo Aō Em̧m̧an Tata!

Ke kwar juon ajri, kwar bōlen kajjitōk, “Ta eo kwo-
naaj kar erom n̄e kwoj rūttoļo̧k?” Ilo iiō in jodikdik ko 
am̧, kajjitōk jab eo enaaj lukkuun bōlen oktak n̄an, 
“Ta eo kwonaaj ekkatak ilo kaļōj?”

Ikdeelel, Uteej, im Jibadbad
Jekdo̧o̧n ta jerbal eo am̧ kwoj kāālete, Jekdo̧o̧n 

ta kain jerbal eo kwonaaj kāālet ak jaab, kappu-
kōt n̄an kōm̧m̧an jerbal eo am̧ kōn ikdeelel, 

uteej, im jibadbad. Kwoj aikuj buuļ jerbal 
im iien otemjej kajjion̄ kōtōprak tōprak 

ko rem̧m̧an tata. Ilo an wōr ļōmņak in 
n̄an jerbal enaaj jipan̄ eok erom 

ilo kanniōk, en̄jake, im jetōb 

Eaar leļo̧k n̄an er 
iien em̧m̧an n̄an 
en̄jake lan̄lōn̄ eo im 
kakūrm̧ool en̄jake eo 
kōn erom un̄are pein 
make, kōn kake n̄an 
kōņaan im aikuj ko aer.

Elōn̄ iaad jej ļōmņak 
jerbal ej wāween eo 
wōt n̄an kake ilo juon iien 
ekadu kitien n̄an kōj make 
im baam̧le ko ad ak bōlen 
āinwōt juon wāween n̄an bōk 
juon bun̄bun̄ kōn bōk juon taitōļ in 
jerbal eutiej. Bōtaab eļapļo̧k an aorōk, 
Anij ekōņaan bwe jen jerbal bwe jen 
maron̄ bōk juon kōļmenļo̧kjeņ ekajoor 
an kakūrm̧ool ilo ad kadedeļo̧k jerbal 
ko, ejake juon men ekāāl, jino im kōkō-
m̧anm̧anļo̧k ta eo em̧ōj de an waļo̧k, im 
kobaikļo̧k aorōk eo n̄an laļ in jej mour ie.

Ekōnono ilo mour in jetōb, gospel eo 
ej ioļapļap in mour ej iien otemjej koba 
jerbal. Elder D. Todd Christofferson jān 
Doulul eo an Jon̄oulruo Rijilōk ro eaar ba, 
“Juon mour eo ej obrak kōn jerbal, jet iien 
ej ālijinmen, jet iien ejelimo, jet iien jab 
kam̧m̧oolol kake bōtaat iien otemjej ej 
jerbal eo me ej kōkōm̧anm̧anļo̧k, kōm̧m̧an 
im dāpij ellaajrak eo, rejtak, kōketak, jerbal 
in karejar, pukōt men ko reutiejļo̧k.” 1



K A T A K  K O  J Ā N  K A L L I M̧ U R  E K Ā Ā L

Rijilōk ro Rej Rikam̧ool ro kōn Kraist—im  

Kwe Komaron̄ Barāinwōt!

me ej kōm̧m̧an bwe juon en rikam̧ool 
kōn E. Būreejtōn Joseph Fielding Smith 
(1876–1972) eaar ba, “[Jetōb Kwojarjar eo] 
ej wāween eo de in me juon armej emaron̄ 
ilo m̧ool jeļā bwe Jisōs ej Krasit eo im bwe 
gospel eo an ej m̧ool.” 3 Menin ej meļeļe in 
bwe, jekdo̧o̧n ta Rijilōk ro remaron̄ kar lo 
Kraist, rejeļā E ej Rilo̧mo̧o̧r eo kōnke Jetōb 
Kwojarjar eaar jiron̄ er!

Komaron̄ Erom juon Rikam̧ool
Ta eo em̧ool eļapļo̧k an kabwilōn̄lōn̄ ej 

bwe kar barāinwōt kallim̧uri eok bwe koma-
ron̄ jeļā bwe Jisōs Kraist ej am̧ Rilo̧mo̧o̧r kōn 
Jetōb Kwojarjar eo (lale Katak im Bujen ko 
46:13). Ejjab juon men eo me Rijilōk ro wōt 
remaron̄ jeļā! Em̧ool jekdo̧o̧n kar kab kūr 
eok n̄an erom juon rikam̧ool ejenolo̧k kōn 
Kraist, komaron̄ pukōt n̄an jeļā juon naan 
in kam̧ool kōn Kraist im erom An rikam̧ool 
n̄an armej ro ilo mour eo am̧. Komaron̄ ļoor 
kean̄ eo an Rilo̧mo̧o̧r n̄an Piter: “N̄e em̧ōj am̧ 
bar oktak, kwōn kakajoor ro [jeim̧ im jatūm̧]” 
(Luk 22:32). ◼

KAKEEMEMEJ KO
 1. Gordon B. Hinckley, “Special Witnesses for Christ,” 

Ensign, Māe 1984, 50.
 2. Lale Boyd K. Packer, “The Witness,” Liahona, May 

2014, 97; lale barāinwōt Lorenzo Snow, “A Visit 
from the Savior,” Liahona, Jept. 2015, 80.

 3. Joseph Fielding Smith, Answers to Gospel 
Questions, comp. Joseph Fielding Smith Jr., 5 vols. 
(1957–66), 3:31.

 4. Lale barāinwōt Jeffrey R. Holland, “Irooj, Ij Tōmak,” 
Kweilo̧k eo Eļap, Māe 2013, 93–95.

Rikam̧ool ro Rejenolo̧k
Jutak kōn m̧ool eo āinwōt menin ema-

ron̄ ņa etan “erom juon rikam̧ool.” Ilo 
waanjon̄ak jab eo, kwoj juon rikam̧ool n̄an 
m̧wil em̧m̧an eo an eo m̧ōttam̧. Ejja āinwōt 
komaron̄ erom juon rikam̧ool n̄an eo m̧ōt-
tam̧, Anij eaar kūr rikanaan ro im rijilōk ro 
n̄an erom rikam̧ool ro rejeno̧lok kōn Nejin, 
Jisōs Kraist. Rijilōk ro “kar jilkinļo̧k er kōn 
mālim im eddo ” 1 n̄an katakin, kam̧ool, im 
jerbal āinwōt “rikam̧ool ro rejenolo̧k kōn 
etan Kraist ilo aolepān laļ” (Katak im Bujen 
ko 107:23).

Ejjab etto ālkin an Kraist kar jerkakpeje, 
Rijilōk ro raar kūr n̄an erom rikam̧ool ro  
An (lale Jerbal 1:8). N̄e kwoj ekkatak kōn 
Jerbal ilo Kallim̧ur Ekāāl, komaron̄ riit kōn 
elōn̄ iien ko ke Rijilōk ro raar kam̧ool bwe 
Jisōs Kraist ej Nejin Anij (lale Jerbal 2:36; 
5:27–32; 10:36–44). Rijilōk ro rainin rej 
wōnm̧aanļo̧k wōt ilo kūr in āinwōt rikam̧ool 
ro rejenolo̧k—baj ron̄jake jabdewōt kweilo̧k 
eo eļap im kwonaaj lo ekōjkan aer kam̧ool 
kōn Kraist.

Jetōb Kwojarjar eo ej Kam̧ool kōn Kraist.
Jet Rijilōk ilo Kallim̧ur Ekāāl raar pād 

ippān Kraist ke Eaar pād ioon laļ in im kar 
lo An wallōn̄ļo̧k n̄an lan̄ (lale Jerbal 1:9–11), 
im Rijilōk ro rainin remaron̄ kar lo Kraist,2 
bōtaab ejjab kōn lo Kraist ilo kanniōk 

Rijilōk ro Rej Rikam̧ool ro kōn Kraist—im  

Kwe Komaron̄ Barāinwōt!
Ekōjkan n̄an Erom juon Rikam̧ool kōn 
Jisōs Kraist
•  Wōr juon “kōņaan wōt tōmak” (Alma 32:27).4

•  Ekkatak kōn Rilo̧mo̧o̧r eo ilo jeje ko rekwojarjar.
•  Jar im kajjitōk kōn Jetōb Kwojarjar n̄an kapen bwe 

Kraist ej am̧ Rilo̧mo̧o̧r.
•  Ekaktak Kallim̧ur Ekāāl im kakōļļeik n̄āāt eo Rijilōk 

ro raar rikam̧ool ro.

Jān Heather White Claridge
Māākjiin ko an Kabun̄ in

Pijaikļo̧k bwe 
kwe im juon 
m̧ōttan ko̧-

mij m̧ōn̄ā in rae-
lep ilo jikuuļ. Eo 
m̧ōttam̧ ej pojak 
in tōn kōpeļļo̧k 
tōn̄al eo kijen ke 
juon ej itok im 
ņa ruwōn kōn an 
kar ko̧ote tōn̄al 
eo im kajjitōk 
bwe en “kōro̧o̧le 
n̄an eo eaar wia 
kake.” Kwaar pād 
ippān eo m̧ōttam̧ 
ke eaar wiaiki, 
kōn menin jek-
do̧o̧n komaron̄ 
in kar ikūm̧kūm, 
kwoj jiron̄ eo ej 
ņa ruwōn bwe 
eo m̧ōttam̧ ejjab 
juon riko̧o̧t.

Kōjekdo̧o̧n mijak ko aō kōn em̧m̧akūt n̄an ituiōōn̄ 

in Chile ippān baam̧le eo aō, ānen jem̧aden eo 

eaar oktak n̄an ānen kallim̧ur eo am.

“KWOJ AIKUJ 

EM̧M̧AKŪT 

JĀN JIKIN IN”

e ij riiti Bok in Mormon kōn ekōjkan an Nipai kar iien 

otemjej rejtake em̧m̧aan in elolo visōn eo an jemen, 

iaar ļōmņak bwe elōn̄ wōt jodikdik ro ilo Kabun̄ in raar 

bōlen āinwōt Nipai. Bōtaab ke baam̧le eo aō eaar kāālet bwe 

kōm kar aikuj in em̧m̧akūtļo̧k n̄an āne jem̧aden eo, eaar ļapļo̧k 

aō kar en̄jake āinwōt Leman im Lemuel. Iaar jab kōņaan ilo̧k jān 

m̧weo im̧ō.

Āinwōt Nipai im ļōm̧aro jein iaar “ļotak jān jema im jino ro 

rem̧m̧an” (1 Nipai 1:1). Erro jim̧or kar kobatok ilo Kabun̄ in ke 

raar jdokdik wōt, im jinō ekar kōttar jema ilo an kar jerbale juon 

mijen. Raar nikinik, raar ro uwaan Kabun̄ in rōkūtarre jerbal.

Ke iaar pād ilo high school, mennin jeraam̧m̧an (economy) 

eaar jino nanaļo̧k ilo eria eo am an Concepción, Chile. Eaar ejje-

ļo̧kļo̧k jerbal, im jema eaar pen an elolo jerbal. Āliktata, eaar jino 

pukōt juon jerbal ilo bar juon bukwōn.

An kappok jerbal eaar bōkļo̧ke n̄an ituiiōn̄ n̄an jikin kweilo̧k 

Calama, ilo eria in mining eo ilo Chile. E ej juon construction 

engineer, im eaar lo juon jerbal em̧m̧an ijo. Bōtaab eaar make 

iaan im ettoļo̧k. Kōm kar loe wōt ke emaron̄ kar kōm̧m̧ane 32 

awa ilo baj n̄an kapijuknen.

Jān Sergio Riquelme Segura

Ālkin jet iiō in lo wōt jema ruo alen ak jilu alen juon iiō, jinō 

eaar en̄jake bwe eaar iien n̄an am kōm̧m̧an oktak. Ro jinō im 

jema raar kāālet bwe aolepān baam̧le am raikuj em̧m̧akūtļo̧k n̄an 

ituiōōn̄.

Kōmij Aikuj in Pād ippān Jemām

Ļeo jatū eaar ejjeļo̧k an inepata in em̧m̧akūt. Im lio jeiū erūtto, 

eo eaar pād ilo kaļōj, ej kōm̧m̧an juon waanjon̄ak em̧m̧an n̄an n̄a.

“Inaaj kaarmejet ekkatak ko aō,” liin eaar ba. “Kōmij aikuj in 

pād ippān jemām.”

Aolep raar rejtake jokāālet eo n̄an em̧m̧akūt ijello̧kin wōt n̄a. 

Iaar kōņaan pād ippān jema barāinwōt, bōtaab iaar jum̧ae kōm̧-

m̧ane oktak ko im kaarmejet eo an juon make. Eaar wōr ro m̧ōtta, 

iaar jeļā ijōko ipeļakū, iaar m̧ōņōņō kōn wāween aō mour, im iaar 

kōņaan etal n̄an kaļōj ilo Concepción. Iaar kōm̧m̧ane aolep men 

iaar maron̄ kōm̧m̧ane n̄an kareel eo jinō bwe kōmij jab aikuj etal.

Āliktata, liin eaar ba, “Nejū, jemam̧ ej make wōt iaan. Ej kōņaan 

bwe jen pād ippān. Ikōņaan bwe kwon kar meļeļe, bōtaab eļap 

am̧ ļōm̧nak kōn eok make.” Innām liin eaar kallim̧ur eō, “Enaaj 

wōr ad iien ko rem̧m̧an ijōņ.”

Iaar meļeļe ilo en̄jake bwe jinō eaar jim̧we bōtaab ilo m̧ool iaar 

jab reel. Eaar ejjeļo̧k juon aō naan in kam̧ool ilo iien eo, bōtaab iaar 

jokāālet n̄an jar kōn eļan̄n̄e ij aikuj in etal ippān baam̧le eo aō. Juon 

uwaak ealikkar eaar itok n̄an n̄a: “Kwoj aikuj em̧m̧akūt jān jikin in.” 

Iaar būrom̧ōj, bōtaab iaar jiron̄ ro jinōm im jema inaaj ilo̧k.

Erri Wōjke Kein?

Concepción ej juon jikin emaroro kōn elōn̄ wōjke ko. Ej bōk 

50 inij (127 cm) in wōt juon iiō. Antofagasta, juon jikin kweilo̧k 

epaake Calama kōm kar em̧m̧akūtļo̧k n̄ane, ej bōk wōt 0.1 inij 

(0.25 cm) in juon iiō.

Men eo ekabwilōn̄lōn̄ tata n̄an n̄a kōn em̧m̧akūt eo eaar kōn 

tūreep eo. Ke kōm kar jino iaļ eo am̧ ituiōōn̄ļo̧k kōn baj, alooje 

oktak eo jān maroro n̄an m̧ōņakņak eaar kalulu. Iaar ļōmņak, 

“Erri wōjke kein? Erri kau kein ilo ijekein rettoļo̧k jān tauun 

(countryside)?” Men eo deo iaar loe eaar bwidej, dekā, im bat ko.

Ealikkar, ituiōōn̄ in Chile ej juon āne jem̧aden, kōn menin 

ikar jab aikuj kōtmene n̄an lo jabdewōt men ko ikōn loi ilo Con-

cepción. Iaar keememej kōn ekōjkan an Leman im Lamuel kar 

en̄jake ke baam̧le eo an Liai raar ilo̧k jān āne in jolet eo aer im 

jibadōkļo̧k āne jem̧aden.

Ekar lōn̄ aō dān in kōmejaaļaļ ko ke kōm kar tōkākļo̧k ilo 

Antofagasta. Ta eo enaaj kar waļo̧k eļan̄n̄e iaar en kar ejjeļo̧k 

Sergio ej loļo̧k ro m̧ōttan ilo institute.
m̧ōtta? Ta eo enaaj kar waļo̧k eļan̄n̄e ijjab maron̄ jineete eria eo? 

Ta eo enaaj waļo̧k eļan̄n̄e kōjatdikdik ko aō n̄an ilju jekļaj rejjab 

kūr m̧ool?

Ilo jem̧ļo̧kin, iaar jab aikuj in kar inepata. Jinō eaar jim̧we kōn 

iien ko rem̧m̧an raar kōttar kōm—eļaptata iien ko rem̧m̧an ilo 

jetōb.

M̧okta jān em̧m̧akūt eo am, gospel eo eaar jab juon menin 

kōttōpar n̄an n̄a. Irooj eaar jab pedped an mour eo aō. Bōtaab ilo 

Antofagasta, armej ro raar itok n̄an mour eo aō me raar jipan̄ eō 

lo aiboojoj eo an gospel eo. Iaar bōk jipan̄ jān ritōl ro an priest-

hood raorōk. Eaar wōr ro m̧ōtta me rej lukkuun in aorōk wōt n̄an 

n̄a. Mour in jetōb eo aō eaar kanooj oktak.

Ij kam̧m̧oolol bwe iaar ron̄jake jinō. Ij kam̧m̧oolo̧l Irooj bwe 

eaar uwaake jar eo aō. Ij kam̧m̧oolol bwe eaar wōr ippa peran 

n̄an em̧m̧akūt ituiōōn̄ļo̧k ippān baam̧le eo aō.

Ijin ilo āne jem̧aden ej ijo iaar kōm̧m̧ane oktak ko me kar jipan̄ 

eō erom wōn n̄a rainin. Ijin ej ijo iaar kallim̧ur n̄an bōk gospel eo, 

jerbale juon mijen, m̧are ilo tampeļ, im ajeļo̧k mour eo aō n̄an 

Irooj. Ijin ej ijo iaar jōk ilo ļōmņak bwe ejako aō kōņaan erom 

āinwōt Leman im Lemuel.

N̄an baam̧le eo aō im n̄a, āne jem̧aden eaar erom ānen kalli-

m̧ur eo am. ◼

Rijeje eo ej jokwe ilo Antofagasta, Chile.

Jān Merilee S. B. Averett
āinwōt kar jiron̄ļo̧k Richard M. Romney

Jōn̄ouljiljino! Juon tōre in mour! “Ejjeļo̧k juon aikuj in kar 
kōm̧m̧an menin makeļo̧k,” iaar ļōmņak.

Ro jinō im jema relo̧ļe raar jouj im iien otemjej letok 
n̄an eō kapilōk em̧m̧an. Lio jeiū ej kab m̧ōj an kar m̧are im eaar 
em̧m̧akūt jān state eo. Ļeo jatū edik eaar itok limo wōt ilo men 
ko an juon 11 iiō. Eaar lōn̄ ro m̧ōtta, im iaar jeļā ritōl ro aō ilo 
Kabun̄ raar m̧ool in kea kōn n̄a.

Bōtaab ļeo jeiū erūtto, Gary, eaar eo iaar lōke. Iaar reilo̧k n̄an 
e ilo aolep men ko āinwōt juon jodikdik. “Jabdewōt iien ij kōno-
no n̄an e, men ko raar alikkarļo̧k,” iaar jiron̄ eō make. “Iakwe n̄e 
en kar pād ijin kiiō.”

Bōtaab eaar jab. Eaar ettoļo̧k im pād Japan, jerbale juon 
mijen.

Jekdo̧o̧n būrom̧ōj kōn Gary, iaar m̧ōņōņō ilo keemem eo. 
Jinō eaar kōm̧m̧ane kōm̧abun̄ in keemem eo iminene kake n̄an 
n̄a, im iaar bōk jet menin letok ko m̧okta jān etal n̄an jikuuļ. 
Bon̄ōn eo, baam̧le eo aō im n̄a kar ilo̧k n̄an kōjota pizza im kar 
kōjjem̧ļo̧k kōn cake. Jon̄an iaar kalimoik eō make kōn ļōmņak 
im date, kattōr im men ko rekalimomo jet imaron̄ kōm̧m̧ani 
āinwōt juon 16 iiō dettan.

Ijo wōt ke, menin letok eo em̧m̧an tata iaar bōke raan jab 
eo eaar leta eo ilo meeļ. Gary eaar jab meļo̧kļo̧k raan eo 
elukkuun aorōk aō! Menin eaar m̧okta jān an kar wōr email, 
kōn menin letal eaar bōk juon iien eo eaitok n̄an an kar itok 
jān Japan n̄an Cache Valley, Utah, USA. Iaar bwilōn̄ bwe leta 

eo an eaar jikrōktok ilo raan in keemem eo aō! Leta eo eaar jeje 
kōn pā, eo eaar kōm̧m̧an bwe en āinwōt ļeo jeiū eaar pād ippa 
ke iaar riiti.

“Iakwe Merilee:
“Ekwe, kwoj pojak in kōm̧m̧ane keemem eo am̧, kwe ke?  

Ij kōtmene n̄e kwoj bōk let in enaaj m̧ōj an mootļo̧k kadede. 
Ijjab tōmak—kwoj 16 iiō rūttoam̧. Ej āinwōt jejjo wōt iiō ko 
remootļo̧k ke kwar kijon̄ [kōņak at in kabuwā eo edik ebūrōrō].

“Pād wōt ilo am̧ jouj im erreo, im iien otemjej kōm̧m̧an bwe 
aolep rej jeļā bwe Kabun̄ ekanooj ļap meļeļe in n̄an kwe. Eļan̄-
n̄e kwoj kōm̧m̧ane, koban n̄an jidik pād ilo juon jekjek me kwoj 
aikuj kōm̧m̧ane juon jokāālet kōn aolep kareel an ro m̧ōttam̧. 
Waanjon̄ak: Ilo high school, aolep raar jeļā bwe iaar jab kōņaan 
kadōk ak kōbaatat, jekdo̧o̧ņ ta, kōn menin ikar jab n̄an jidik 
ruwainene n̄an juon badrei jo me kein men raar kōm̧m̧an. Ro 
m̧ōtta raar jeļā ijjab kōm̧m̧an rōt in. . . .

“Eļan̄n̄e kwoj kōm̧m̧an bwe armej ro ren jeļā kōn jon̄ak ko 
am̧, innām armej ro kōn kain jon̄ak rōt ko am̧ rej kōņaan iwōj 
ippam̧. Ejjab meļeļe in aō ba kwōn jiron̄ aolep, bōtaab jerbal 
renaaj kwaļo̧k tōmak ko am̧. Jetōb eo am̧ ej lukkuun em̧m̧an, 
im kwojetjet n̄an āt eo etam̧. Im kwe kwojeļā kōm̧m̧an kōjak. 
M̧ōņōņō ilo am̧ ‘tōpar 16 am̧ iiō’ in Keemem!” Jentōj eo āliktata 
eaar ļaini ium̧win kōn būrōrō. Ejjab bar juon menin leļo̧k an 
raan in ļotak emaron̄ kar em̧m̧anļo̧k! Iaar riiti im bar riiti, m̧ae 
iien eo eaar ro̧o̧ltok n̄an m̧weo jān Japan im kōm maron̄ kar 
āliktata ekōnono jelm̧ae doon.

Elōn̄ iiō ko remootļo̧k jān ke iaar bōk leta eo, bōtaab ej pād 
wōt ippa. Elōn̄ men ko em̧ōj aer oktak jān tōre eo, bōtaab ejjab 
iakwe eo aō n̄an ļeo jeiū. Rainin, ij rejtake ejjab wōt kōn an jeiū 
im m̧ōtta, ak āinwōt Elder Gary E. Stevenson jān Doulul eo an 
Jon̄oulruo Rijilōk ro. Kapilōk eo ej letok āinwōt juon rikam̧ool 
ejeno̧lok an kōn Kraist n̄an aolepān laļ in ej juon dam̧oļo̧k in 
kajoor ilo mour eo aō, ejja āinwōt leta eo ekar jilkintok ilo raan 
in keemem eo kein 16 aō. ◼
Rijeje eo ej jokwe ilo Utah, USA.

Leta	jān	juon	Būratōr	Eļap	an	Iakwe
Ļeo jeiū eaar jab pād ippa ilo raan 
in keemem eo kein 16 aō kōnke eaar 
jerbale juon mijen. Kōn menin naan in 
rejan̄ eo eaar jilkintok n̄an n̄a āinwōt 
juon menin letok inaaj indeeo kaorōke.

N̄e kolo iien im juon jikin elur n̄an riiti Bok in Mormon, ij lo am̧ lo uwaak ko, en̄jake tōl, 
im bōk naan in kam̧ool eo am̧ make kōn Bok in Mormon im juon naan in kam̧ool 
kōn Jisōs Kraist.

N̄e kwoj riit, kwonaaj ekkatak eoon ko an bok in eaorōk im ioon Rilo̧mo̧o̧r eo am̧ ejitōn-
bōro, Irooj Jisōs Kraist, ilo enan̄in aolep peij. Ej watwat bwe jet kain āt ko Etan rej kōjerbale  
ej jon̄an eo ilo aolep kajjojo 1.7 eoon ko.1 Em̧ool Kraist E make eaar kam̧ool kōn m̧ool eo  
an ilo raan kein āliktata, ba, “Āinwōt amijel Irooj im amijel Anij emour e em̧ool” (Katak im 
Bujen ko 17:6).

Ij kam̧m̧oolol kōn kūr eo im kallim̧ur eo me Irooj eaar letok kōn rikanaan Moronai n̄an 
kajjojo iaami—im n̄an aolep ro rej riiti Bok in Mormon: “Im n̄e kom̧ naaj būki men kein 
[Bok in Mormon], Ikōņaan kōketak kom̧ bwe kom̧in kajjitōk ippān Anij, Jemān Indeeo, ilo 
etan [Jisōs] Kraist, eļan̄n̄e men kein rej jab m̧ool; im eļan̄n̄e kom̧ naaj kajjitōk kōn juon bōro 
em̧ool, kōn lukkuun kōttōpar, im ewōr tōmak ilo Kraist, Enaaj kwaļo̧k m̧ool in n̄an kom̧, jān 
kajoor eo an Jetōb Kwōjarjar.” (Moronai 10:4; lale barāinwōt eoon 3, 5).

M̧ool ko kwonaaj loi ilo Bok in Mormon renaaj ļōn̄aj im im̧we eok. Renaaj kōkajoorļo̧k am̧ 
tōmak, kobrak am̧ kōn meram, im kōpooj eok n̄an juon am̧ ilju jekļaj jidik wōt am̧ maron̄ 
meļeļe kake.

Ilowaan peij ko ilo bok eo, kwonaaj lo iakwe indeeo eo im jouj eo an Anij ban meļeļe kake. 
Ilo am̧ kajieon̄ ļoor katak ko kwoj loi ijo, am̧ lan̄lōn̄ enaaj depakpak ļo̧k, am̧ meļeļe enaaj 
eddōk ļo̧k, im uwaak ko kwoj pukōti n̄an elōn̄ apan̄ ko ilo mour wabanban in naaj peļļo̧k n̄an 
eok. Il am̧ reilo̧k n̄an bok eo, kwoj reilo̧k n̄an Irooj. ◼
Jān kōnono eo ilo Oktoba 2017 kweilo̧k eo eļap.

KAKEEMEMEJ KO
 1. Lale Susan Easton Black, Finding Christ through the Book of Mormon (1987), 16–18.

Ta eo Kwonaaj Loe ilo 
Bok in Mormon eo?

Jān Elder Gary E. Stevenson
Jān Doulul eo an Jon̄oulruo Rijilōk ro

Kar kūr n̄an jerbal ilo 
Japan Fukuoka 

Mijen 
āinwōt juon mijenede edik

Ekar jerbal āinwōt juon 
būreejtōn ilo  

Japan Nagoya 
Mission  

jān 2004 n̄an 2007.

Ļotak ilo Okwōj 6, 
1955, im rūttoļo̧k ilo  
Cache 
Valley, 
Utah.

Ke eaar 11 iiō dettan, eo  
jemen eaar 
lo̧mo̧o̧rōne  
jān jiriļo̧k in kwarij juon  
rattlesnake ekiki.

Kar m̧areik  
Lesa Jean Higley  

ilo Eprōļ 1979 ilo Idaho Falls 
Idaho Tampeļ. 

Eaar bōk bachelor’s degree ilo 
business  

administration 
jān Utah State University.

Ewōr  
emen nejin 

ļaddik.

Ekar lo  
kom̧bani eo an ej kōm̧m̧an kein 
kemourur ijo eaar jerbal āinwōt 
būreejtōn im chief operating opija 
m̧ae 2008 eo.

Iakwe ski, 
snoboarding,  
im etetal (hike).

Kar jokwe  
ilo Asia  

elōn̄ļo̧k jān ratimjuon iiō 
ko in an mour.

Kōnono kōn lio 
pālen  
āinwōt 
“okmeņeņ ilo im 
aō mour.”

Ke eaar juon likao, eaar 
emakijkij an ilo̧k ippān 

jemen ļo̧k n̄an loļo̧k  
im jerbal n̄an  

kōrā ro emej 
pāleer ilo ward eo.

Kar kūr n̄an erom 
juon Rijilōk ilo 
Oktoba 

2015.

Ekar ba an  
kūr n̄an  

Doulul eo  
an Jon̄oulruo Rijilōk 
ro eaar juon “en̄jake 

ekabwilōn̄lōn̄.”

GARY E. STEVENSONEl

EAAR KE M̧ŌKA J AM̧  
RO̧O̧L N̄AN IJO JIKŪM  

JĀN MIJEN EO AM̧?
Jekdo̧o̧n ta un eo, komaron̄ 

wōnm̧aanļo̧k wōt n̄an lem̧ōņōņō 
kōn kōjeraam̧m̧an ko an gospel eo.

42

Ekōjkan am̧ juon  

paineer?
Lale peij J7 im J10Jā

Kwaļo̧k 
J Ā N  B Ū R E E J I T O N J I  E O  K E I N  K A J U O N

Jān Būreejtōn 
Dallin H. Oaks
Rikakpilōklōk eo 
Kein Kajuon ilo 

Būreejtōnji eo Kein 
Kajuon

Kōmij aikuji aolep ro uwaan Kabun̄ in 
n̄an jipan̄ bōk gospel eo n̄an aolepān laļ in.

Erkein rej jet iaan wāween ko komaron̄ 
jipan̄ ie:

1. Iakwe aolep āinwōt ro jeiūm im 
jatūm, āinwōt an Jisōs kar katakin.

2. Kōjparok Kien ko bwe kwon 
maron̄ erom̧ juon waanjon̄ak em̧m̧an.

3. Jar n̄an jeļā wōn eo epojak n̄an katak 
kōn gospel eo im ekōjkan am̧ maron̄ 
kwaļo̧ke ippāer.

4. Jipan̄ ro jet ekkatak eļapļo̧k kōn  
Jisōs Kraist.

Jebal in mijenede ej meļeļe in wōr juon 
m̧wil in iakwe im jipan̄ ro jet. Jekdo̧o̧n ta 
ekōjkan an ro jet kōm̧m̧ane, kwoj juon  
mijenede eo eļe eļan̄n̄e kwoj kwaļo̧k  
gospel eo kōn iakwe! ●
Ukōttok jān “Kwaļo̧k Gospel eo kar Kōjepļaktok,”  
Kweilo̧k eo Eļap, Nob. 2016, 57–60.

Gospel eo

R ilo̧mo̧o̧r, Jisōs Kraist, eaar jiron̄ rikaļoor ro An n̄an 
kwaļo̧k gospel eo ippān jabdewōt ioon laļ in. Eaar ba, 

“Kom̧win ilo̧k n̄an aolepen laļ, 
im kwaļo̧k gospel eo n̄an armej 

otemjeļo̧k” (Mark 16:15).

Kwaļo̧k kōn iakwe
Ekōjkan am̧ maron̄ kwaļo̧k iakwe eo am̧ rainin?
Kajetjet kajjojo pija ippān nōm̧ba eo jān ennaan 

eo an Būreejtōn Oaks.

Jar ippān  
FILIP

Jān Shirley Espada- Richey
(Pedped ioon juon bwebwenato em̧ool)

“Jar iien otemjej” (Katak im Bujen ko 19:38).

Eaar iien eo kein kajuon an Josef ilo im̧ōn Filip. Eaar 
wōr juon aer iien em̧m̧an kalōk juon waan mejatoto 

kōn bo̧o̧k. Em̧ool raar kōļare kijeek ko raiboojoj ioon. 
Ke jinen Filip eaar kūrļo̧k er n̄an kōjota, Josef eaar 
ļoorlo̧k Filip n̄an jikin m̧ōn̄ā eo.

“Inaaj kam̧m̧oolol,” jemen Filip eaar ba.
Ta meļeļe in men jab in?” Josef eaar ļōmņak. Eaar 

lale an Filip im baam̧le eo an ilo aer kar jibwe demāeer, 
innam ioļapļap in ubweer, innām tuanmiin̄, innām 
tuanmooņ. Josef ejjan̄in kar lo an juon kōm̧m̧ane 
menin m̧okta.

Filip eaar kwaļo̧k pein. Josef eaar reitok 
reitak im lo bwe aolepān baam̧le eo an 
Filip raar jibwe pein doon im jillo̧k. 
Rejke tin jar? Ej ke meļeļe in n̄an “ba 
kam̧m̧oolol ke”? Josef eaar ļōmņak.

Josef eaar jab kōņaan kōmetak 
en̄jake ko an Filip, kōn menin eaar jibwe 
pein Filip. Jemen Filio eaar bōk pā eo juon 
pein Josef innān kar jino jar.

“Kōjeraam̧m̧an kōj, O Irooj . . .”
M̧okta jān aer kar jijet, Filip im baam̧le eo an raar 

jibwe demeer im ubweer ilo aer kar kōm̧m̧an m̧oktaļo̧k.
Ke Josef eaar tōpar m̧weo, Jinen eaar kajjitōk ejet raan 

eo an?
“Kwar ke limo?” Jinen eaar kajjitōk.
“Aaet,” Josef ekar mera an ba. E eaar limo. Waan 

mejatoto eo eaar em̧m̧an, im am̧bōkōr ko raar kaijoļjoļ. 
Bōtaab juon men eaar kabūņōņōik eō.

Jinen eaar kanooj kalimjōke. “Kwojjab m̧ōņōņō. Ewōr 
men eņ ejorrāān ke?”

“Ekwe . . .”
Josef eaar kanooj lōn̄ an kajjitōk ko! Eļakkar ļōmņak 

wōt kōn jar jab eo. Etke eaar oktak jān wāween an im 
baam̧le eo an kar jar?

“M̧am̧a,” eaar kajjitōk, “ekōjkan am̧ kar jar m̧okta jān 
am̧ kar kobatok ilo Kabun̄ in?” Josef eaar jiron̄ e kōn an 
baam̧le eo an Filip jar.

“Āinwōt rej Katilik, āinwōt kar n̄a,” jinen eaar ba. 
“Raar kōm̧m̧an kakōļļe an debwāāl eo kōn peier. Lale 
an āinwōt juon debwāāl? Ej juon kakeememej bwe Jisōs 
eaar mej kōn kōj.”

Josef eaar ettōn̄. “Kōn menin Filip ej tōmak ilo Jisōs 
barāinwōt?”

“Ejim̧we,” Jinen eaar ba. “Kwoj ke keememej ta eo 
jemen Filip eaar ba ilo jar eo?”

Josef eaar aikuj in kar ļōmņak kake. “Eaar kam̧m̧oolol 
Anij kōn menin letok ko Ej litok n̄an kōj . . . im eaar 

kōnono kōn Kraist!”
“Lale?” Jinen eaar ba kōn juon ettōn̄ dikdik. 
“Jejjab kanooj in oktak. Ij m̧ōņōņō kwar 

maron̄ jar ippān baam̧le eo an Filip.”
Jet raan tok ālik, Filip eaar itok n̄an 

ikkure. Raar ikkure inam̧ōj ke Jemen 
eaar kūrļo̧k er n̄an kōjota. Lo̧jien Jsoef 
eaar jan̄ ke raar ettōrļo̧k n̄an jikin  

m̧ōn̄ā eo.
“Ikwōle!” Josef eaar ba.

“Bar n̄a,” Filip eaar ba.
Aolep raar bōk jikier itōrerein tebōļ eo. Filip eaar 

jijet turin Josef. Filip eaar kōm̧m̧an kakōļļe in debwāāl 
im etto̧ļļo̧k n̄an pein Josef.

“En̄in ej wāween am jar ilo m̧win m̧ōm̧,” Josef eaar 
ba. “Kōmij bokpā, kiil mejām, jillo̧k, im jar.”

“Ede in?”
“Ede in.”
“Epidodo,” Filip eaar ba.
Josef eaar kiil mejān im kar ettōn̄. Eaar m̧ōņōņō bwe 

emaron̄ kar jar ippān eo m̧ōttan. ●
Rijeje eo ej jokwe ilo California, USA.

Ewōr ro m̧ōtta ilo jikuuļ me rej Katlik im 
Muslim, im kōmij aolep m̧ōttā kōnke 
ej wāween eo Jisōs ekōņaan bwe jen 
kōm̧m̧an n̄an doon.
Elizibeth A., 8 iiō dettan, West Midlands, England

Ta meļeļe  
in n̄an  

“ba kam̧m̧oolol”?

Obrak kōn 
Jerbal ko 
Rem̧m̧an

Peij in ej rie peij 108 in Itok, Ļoor Eō— 

N̄an Kajjojo Armej im Baam̧le ko.

Priscilla im ļeo pālen jerbal eo 

aer eaar kōm̧m̧an em̧ nuknuk 

ak imōn kōppad ko. Liin eaar 

katakin kōn gospel eo ippān 

ļeo pālen. Remaron̄ in kar 

kōm̧m̧ani kweilo̧k ko an 

Kabun̄ ilo m̧weo m̧weer. 

(Lale Jerbal 18:26.)

Lydia eaar wia kake kein 

kōļar bar bōrbōļ. Liin eaar 

en̄jake Jetōb eo im kāālet n 

̄an peptaij. Liin eaar leļo̧k  

n̄an rikaļoor ro jikin aer kōppād 

ilo m̧weo ilo aer itok itak.  

(Lale Jerbal 16:14–15.)

Tabitha eaar leļo̧k n̄an 

rijeram̧ōl ro im kar keke nuk-

nuk im kopā ko n̄an 

ro rej pād ilo aikuj. 

Ālkin an liin kar 

mej, Piter eaar 

kōjerkake jān  

ļōb eo. (Lale Jerbal 
9:36, 39–40.) ●

Kōrā rein jilu jān Kallim̧ur Ekāāl raar jipan̄ armej ro. 
Riiti ta eo raar kōm̧m̧ane; innām kajetjet pija ko.  
Ta eo jemaron̄ kōm̧m̧ane n̄an jipan̄ ro jet rainin?

© 1992, 2002 jen Intellectual Reserve, Inc. Aolep ji̧we ko rej pād ippān.
Al in marō kapeiki ̄an wāwein ko rej waļ̧k, ̧weo ejjeļok karōk ie im jerbal an kabū.

Kōjjeļā in ej aikuj kobaiktok ilo kajjojo kape kō̧mane.

Naan ko im al jān Ruth Muir Gardner
Arr. jān Vanja Y. Watkins

(Pidodo)
N̄an Erom̧ juon Paineer

Rein uwaan Kabun̄ 

in rej iak- iakwe 

doon ilo wāween in 

m̧antin Ricambodia 

sampeah. Ilo an 

uteijļo̧k peiūm̧, 

eļapļo̧k kautiej  

kwoj kwaļo̧k.

En̄in ej juon Bok in  

Mormon ilo kajin 

Cambodia. Kajin Cambodia 

rej ņa etan Khmer 

(kuh- MY). Aļabapet eo an 

ewōr 74 leta ko—lōn̄ tata in 

Aļabapet eo aer ilo laļ in.

Kōmij  
loļo̧k Cambodia.  
En̄in ej ta eo kōm  

kar ekkatak!Iakwe  
jān 

Cambodia!
Enan̄in aolep ajri ro ilo 

Cambodia rej ilo̧k n̄an 

jikuuļ im jar kōn iuwe 

ilo wōtobai ippān 

jinen ak jemen. Ak 

remaron̄ iuwe ilo 

juon tuk tuk—

juon kein ektak 

būļli jān juon 

wōtobai.Cambodia ej juon 

laļ ilo Southeast 

Asia. Ewōr tarrin 

in 15 milien armej 

ro rej jokwe ie, kōn 

tarrin in 14,000 ro 

uwaan Kabun̄ in.

Iakwe,  
N̄a Paolo. Im 

en̄in ej Margo.

Elōn̄ m̧ōn̄ā in Cambodia rej kōjerbal prahok, juon 

pasta in ek ekōmmōn̄ im jo̧o̧ļ. Rein uwaan Kabun̄ 

in raar kōm̧m̧ane juon ainbat kileplep in juub 

n̄an m̧ōn̄ā ippān doon ilo stake jaņtōr eo ikōtaan 

m̧wein̄an ko an kweilo̧k eo eļap.

Elōn̄ ajri in Būraimere ro ilo Cambodia 

rej Rikūrijin ro wōt ilo jikuuļ eo aer. 

Bwe kōnke elōn̄ wōt armej ro ilo 

Cambodia rej kōjerbal juon kabun̄ ņa 

etan Buddhism. Kabun̄ eo aer ej katakin 

er n̄an m̧ool, aenōm̧m̧an, im māletlet. En̄in ej kakōļļe in Buddhist eo 

em̧m̧an ippa ilo Cambodia me armej ro jān aolepān laļ in rej loļo̧k.

Lale jet iaan ro m̧ōttam̧  
jān Cambodia!

Kwoj ke itok jān Cambodia? 
Jeje tok n̄an kōm! Kōmij 
m̧ōņōņō in ron̄ jān kwe!

Iiō eo ļo̧k Būreejtōn Nelson eaar 

kōjeļļā bwe tampeļ m̧oktata ilo 

Cambodia enaaj kar ekkal ilo 

Phnom, Penh, capital city eo! 

Tampeļ eo enaaj jipan̄ baam̧le 

ko āinwōt in liāp ippān doon n̄an 

indeeo.

Kom̧m̧ool kōn  
am̧ etale Cambodia 
ippām. Bar lo eok  

iien in tok!

Ij lukkuun in en̄jake  
m̧ōņōņō n̄e ij pokake Anij.
Sineth B., 6 iiō dettan,  
Kampong Thom, 
Cambodia

Ālkin aō kar bōk katak 
ko ippān mijenede ro ilo 
m̧weo, iaar peptaij im ij 
lukkuun in m̧ōņōņō!
Sina B., 8 iiō dettan, 
Kampong Thom, 
Cambodia

Jān Jessica Larsen
(Pedped ioon juon bwebwenato em̧ool)

Oktoba 2018, Phnom Penh, Cambodia

Mara eaar batini lukko eo an im kalimjōk kūlaaj 
eo. Āinwōt ekōjak n̄an ekkōņak nuknuk in jar 

ilo Jādede, bōtaab menin eaar juon Jādede eo ejeno̧lok. 
Eaar iien kweilo̧k eo eļap!

“Kwoj ke em̧ōņōņō kōn m̧wein̄an eo an kōrā ro?” 
Mak ( Jinen) eaar kajjitōk. Eaar m̧ōkaj, kōkōm̧anm̧ōn an 
kuum̧ koļan bōran Mara. “Ikōņaan bwe kwon kajjion̄ 
ron̄jake jon̄an wōt eo komaron̄.”

“Aaet! Ij kōjatdikdik rej kōnono kōn bwebwenato ko an 
bainieer ro!” Em̧m̧an tata ippān Mara bwebwenato ko.

“Bōlen renaaj,” Mak eaar ba. “Kwojeļā ke jemam̧ ej 
juon bainieer?”

Mara eaar tarpok. Jemen eaar jab bwilbwil diaka 
(handcart).

“Ekōjkan an juon bainieer?” liin eaar kajjitōk.
Mak eaar em̧ajidjid n̄an wintōn eo, ļo̧k n̄an reba eo. 

“Eaar eon̄ad ijo ke eaar ioon mijenede ro. Eaar eo eo 
kein kajuon ilo baam̧le eo an n̄an kar peptaij,” Mak eaar 
ba. “Ekōm̧m̧an bwe en juon bainieer! Kiiō jen etal im 
kappukōt jibūm̧.”

Yiay (Būbū) eaar kōttar er ilo ruum̧ eo im̧aan. Baam̧le 

eo an Mara im ro jibūn im jim̧aan aolep raar mour ippān 
doon. Yiay eaar jipan̄ lale Mara ālkin jikuuļ ke ro jinen 
im jemen raar jerbal. Kiiō Yiay eaar jutak turin moped 
eo, jikuutōr kileplep eo me eaar bōkto bōktak er ipe-
ļaakin jikin kweilo̧k eo.

“Kabun̄ in eaar pād ilo Cambodia ium̧win wōt 25 iiō 
ko,” Mak eaar jiron̄ Mara ke eaar kōpeļļo̧k kōjām eo im 
bwili moped eo n̄an lowaan iaļ eo. “Kōn menin jej aolep 
bainieer ro. Jekdo̧o̧n kwe!”

“Ekōjkan aō juon bainieer?” Mara eaar ļōmņak ke 
eaar iuweļo̧k ioon moped eo. Mar eaar kattōre moped 
eo, ippān Yiay ilo itulik im Mara ilo ioļapļap. Mara eaar 
lukkuun kōdāpdep ke raar ettōrļo̧k ilo iaļ eo eim̧aajaj.

Ke raar eļļāļo̧k jān juon m̧ōn idaak meņeņ (café), 
nemān tii itok ioer. Enan̄in aolep ijin raar idaak tii. 
Bōtaab Mara eaar jab, Liin eaar ļoor Naan in Māletlet. 
Mara eaar ettōn̄. Ej juon wāween liin eaar juon painieer!

Ke moped eo eaar bōōl ilo juon kona, Mara eaar lo 
juon wat, juon tampeļ an Buddha. Bōro̧o̧j eo ekkan̄ ebū-
rōrō eaar wallōn̄ļo̧k ioon m̧ōko jet. Monk ro kōn bōraer 
em̧ōj aer rejaiki im libooror ko roran kar jijet ekkatak ilo 
meļan eo. P

Bainieer  
eo

Mara eaar jeļā bwe elōn̄ wōt armej ro ilo Cambodia 
raar Buddhist. Rejjab tōmak ilo Jisōs Kraist. Bōtaab Mara 
eaar. “Ej bar juon wāween ij juon bainieer,” Mara eaar 
ļōmņak. Im rainin liin ej maron̄ ron̄jake rikanaan eo!

Ke moped eo eaar jeerļo̧k n̄an jikin baak eo ilo m̧ōn 
jar eo, Mara eaar lo elōn̄ kōrā ro rej itaakļo̧k. Jet raar 
etetal laļļo̧k ak kar iuwen ilo moped ko. Jet raar itak-
lo̧k ilo tuk, tuks waan ektak ko reddik bwili jān juon 
wōtbai. Elōn̄ iaan kōrā ro raar ekkōņan nuknuk ko ak 
lūkko ko, āinwōt kar Mara. Im jet raar ekkōņak sampot 
ko, lūkko aitoktok aiboojoj ko kar kōm̧m̧an jān eed ko 
rekōļarļar.

Mara, Mak, im Yiay raar jijet ilo jikin jar eo ippān 
kōrā ro jet. Kweilo̧k eo ilo m̧ool eaar kōm̧m̧an juon 
wiik emootļo̧k ilo Salt Lake City, Utah, USA. Bōtaab kiiō 
armej eo ro ilo Cambodia raar maron̄ alooje kaidwōjļo̧k 
eo imejatoto ilo kajin Khmer. Mara eaar kōnono jim̧or 
kajin English im Khmar ilo m̧weo, im liin eaar barāinwōt 
ekkatak kajin French ilo jikuuļ. Bōtaab elōn̄ armej in 
Cambodia ro rej kōnono wōt kajin Khmar.

Rikōnono eo kein kajuon eaar jab ba jabdewōt bwe-
bwenato ko kōn bainieer ro. Bōtaab innām rikōnono P

Ilo Oktoba 2018 kweilo̧k eo eļap, Bureejtōn Russell M. Nelson 
eaar barāinwōt kōjeļļā bwe juon tampeļ enaaj ekkar ilo 
Cambodia!

kein karuo eaar kwaļo̧k juon bwebwenato kōn etetal 
lōn̄ļo̧k ilo iaļ eo eju im bwidejde ilo iaļ eo an n̄an m̧weo 
jān jikuuļ. Kar n̄an etan “iaļ an ļaddik ro,” im jet iien liin 
ekōn wūtūk juuj ko an im etetal jintōb. Eaar kōņaan 
kōm̧m̧ane men ko reppen bwe en maron̄ āinwōt juon 
bainieer! Mara eaar ettōn̄ ke eaar ļōmņak kōn aolep 
wāween ko liin eaar juon bainieer.

Rikōnono eo āliktata eaar rikanaan eo. Eaar jutak 
kankan. Mara eaar kanooj in ron̄jake. “Ij kajjitōk ippāmi 
n̄an riiti Bok in Mormon eo ikōtaan kiiō im jem̧ļo̧k in iiō 
in,” eaar ba. “Lan̄ ko renaaj peļļo̧k n̄an kom̧. Irooj enaaj 
kōjeraam̧m̧an kom̧.”

Mara eaar jeļā eban kar pidodo n̄an riiti aolepān Bok 
in Mormon. Liin eaar lale kōrā ro jet ipeļaakin. Aoleper 
kar kāālet n̄an ļoor Jisōs Kraist. Aoleper kar itok joten in 
n̄an ron̄jake rikanaan eo. Liin enaaj kar ļoor rikanaan eo, 
ejja āinwōt kar er. Liin enaaj erom juon bainieer! ●
Rijeje eo ej jokwe ilo Texas, USA.

Jān Marissa Widdison
Māākjiin ko an Kabun̄

Ij Kūrijin!
Ke iaar peptaij im kapen, 

iaar bōk etan Kraist.
Ej meļeļe in iaar kāālet  

n̄an ļoor E im kajjion̄ n̄an 
kōm̧m̧ane ta eo ejim̧we.

Ij Kūrijin! Ij tōmak bwe Kraist  
ej Jitōnbōro Nejin Anij—

Irooj in Aenōm̧m̧an eo, Jabōt Em̧m̧an,  
Pilawā in Mour, Rikwojarjar Eo.

Ij Kūrijin! Ij riiti jeje ko rekwojarjar aolep raan,  
ekkatak kōn mour eo An,

Kabwilōn̄lōn̄ ko An, katak ko An, en̄taan indeeo eo An.

Ij Kūrijin! Ikōņaan bwe laļ in en jeļā Jisōs eaar mej kōn er.
Kōnke Eaar letok An mour kōn kōj, jenaaj aolep bar mour!

Ij Kūrijin! N̄e aō ej en̄jake metak  
kōn jerawiwi ak kea ko an laļ,

Ij kajjion̄ ļoor Jisōs im ijeļā Enaaj pād ijo.



 J u ļ a e  2 0 1 9  J13

K
Ō

M
E

Ļ
E

Ļ
E

 K
O

 J
Ā

N
 A

N
D

R
E

 C
E

O
L
IN

KWAAR KE JELĀ?
Āt eo “Rikūrijin” kar 
m̧oktata kōjerbale ilo 
Kallim̧ur Ekāāl n̄an 
kōmeļeļeik armej ro ilo 
jikin kweilo̧k Antioch 
me raar ļoor Jisōs. 
Komaron̄ riit kōn er ilo 
Jerbal 11:26.

Ij Kūrijin! Ij kōjerbal ta eo ewōr ippa 
n̄an jipan̄ ro m̧ōtta ro rej pād ilo aikuj.

Ij kajjion̄ n̄an kōm̧m̧ane ta eo Kraist 
enaaj kar kōm̧m̧ane, ij ļoor E.

Ij Kūrijin! Ij keememej  
Kraist ilo wāween eo Eaar 

kajjitōk ippād n̄an:
Ij bōk kwojkwoj eo kajjojo  
wiik im kallim̧ur n̄an m̧ool.

Ij Kūrijin! Jekdo̧o̧n n̄e imake,  
ij kwaļo̧k m̧ool.

Ij m̧ool, peran, im jim̧we.  
Komaron̄ pedped ilo n̄a.

Ij Kūrijin! Ij jeorlo̧k bōd an aolep ro me 
rej kāālet n̄an kōm̧m̧ane ta eo ebōd.

Ij karuwaineneik aenōm̧m̧an im jemjerā 
im jipan̄ armej bwe ren iakwe doon.

Ij Kūrijin! Ij iakwe  
Jisōs Kraist kōn aolepān 

būruwō. Ej m̧ool!
Ej am̧ iien kiiō—jouj im 

kwaļo̧k ta meļeļe in juon 
Rikūrijin n̄an kwe! ●



Jān Rebecca Hogg and  
Eric B. Murdock
(Pedped ioon juon  

bwebwenato em̧ool)

“Ejjeļo̧k armej en kajeko̧o̧n eok kōn am̧  
likao, a kwōn juon jon̄ak n̄an ro rej 

tōmak” (1 Timote 4:12).

Oliver ekar jab maron̄ kōttar an wiik eo eļļāļo̧k. 
Wiik eo tok juon eaar juon raan eļap ekar 

kōttare jān ke eaar emen an iiō. Eaar tōn kar peptaij.
Oliver eaar kanooj laudin̄din̄ kōn peptaij eo an 

jon̄an eaar kōņaan ekkelo̧k kake jān ioon bōro̧o̧j eo 
n̄an aolepān England bwe en ron̄! Eaar jab maron̄ 
kōttar n̄an jiron̄ eo m̧ōttan Dylan ilo jikuuļ.

“Ijjab tōmak. Raan in peptaij eo aō āliktata enan̄in 
tōpraktok,” Oliver eaar ba. “Enaaj lukkuun aiboojoj!”

“Iaar ļōmņak nin̄nin̄ ro wōt rej peptaij.” Dylan eaar 
āinwōt etarpok.

“Ajri ro raikuj in ruwalitōk aer iiō n̄an peptaij ilo 
Kabun̄ eo an Jisōs Kraist im Armej ro Rekwojarjar ilo 
Raan- ko Āliktata,” Oliver eaar ba. “Ej Kabun̄ eo aō.”

“Em̧m̧an” Dylan eaar ba.

Oliver eaar kōņaan 
ekkelo̧k kake jān ioon 
bōro̧o̧j eo bwe aolep 

England en ron̄!

“Kwonaaj ke  
Itok n̄an Peptaij  

eo Aō?”

Ejjab to eaar wōr juon an Oliver ļōmņak. “kwonaaj ke 
itok n̄an peptaij eo aō?”

“Aaet,” Dylan eaar ba. “Bōtaab ij aikujin kajjitōk ippān 
jinō im jema.”

“OK!”
Oliver eaar laudin̄din̄ bwe Dylan emaron̄ itok n̄an 

peptaij eo an. Menin eaar leļo̧k n̄an e ar juon ļōmņak. 
“Ijjab kōņaan wōt kwaļo̧k peptaij eo aō ippān baj juon 
wōt m̧ōtta. Ikōņaan kūr jon̄an lōn̄ in armej eo wōt ima-
ron̄!” Oliver eaar ekairirļo̧k n̄an m̧weo im̧ōn im kar jiron̄ 
Jinen eaar wōr juon an karōk.

Ilo Jabōt in jitļo̧k eo m̧okta jān peptaij eo an, Oliver 
eaar jino karōk eo an. Eaar kwaļo̧k naan in kam̧ool eo 
an ilo lokatok eo; innām ear ba, “N̄aij peptaij Jādede in 
tok, im ikōņaan bwe aolep ren itok! Kom̧ naaj ke jouj  
im kūr jabdewōt kom̧ jeļā ejjab juon membōr, ak eo  
ejjab itok n̄an jar, n̄an iien peptaij eo aō?” Eaar en̄jake 
āinwōt juon mijenede Eaar lukkuun em̧m̧an en̄jake jab 
eo ippān!

Ilo wiik eo tok juon, Oliver eaar karuwaineneik ro 
m̧ōttan, ro uwaan baam̧le eo, im rūkaki ro an n̄an iien 
peptiaj eo an.

“Enaaj ļap meļeļe in n̄an n̄a eļan̄n̄e kom̧ naaj maron̄ 
itok!” eaar jiron̄ er.

Ke eaar epaaktok Jādede eo, Oliver eaar jino ļōmņak 
ewi lōn̄ in armej ro renaaj lukkuun jedetok. Ta eo eļan̄n̄e 
raar aolep lukkuun poub ak jab kōņaan itok?

Eaar kōm̧m̧ane juon jar ekadu bwe diktata jet armej 
ro eaar karuwaineneik er renaaj kar itok. Innām eaar 
bōjrak an inepata kōn wōn ro remaron̄ jetetok. Eaar jeļā 
eaar kōm̧m̧ane juon men em̧m̧an kōn karuwaineneik er. 
Ijello̧kin, men eo eaorōk tata kōn raan eo eaar kōn aō 
peptaij.

Ke eaar tōparļo̧k m̧ōn jar eo ilo raan in peptaij eo 
an, Oliver eaar pen an tōmak kōn mejān. Elōn̄ iaan ro 
m̧ōttan raar pād ijo n̄an rie e. Em̧ool eaar lo elōn̄ armej 
ro eaar jab jeļā kajier. Eaar jeaaļ ke Dylan eaar deļo̧n̄ļo̧k 
ippān jinen im jemen.

Ke eaar iien n̄an peptaij, Oliver eaar tuwaakļo̧k n̄an 
dān eo emeņeņ. Jemen eaar jibwe pein, āinwōt aer kar 
kōmālmel. Innām eaar ba jar in peptaij eo ekadu im 
lelaļļo̧k Oliver n̄an dān eo. M̧okta jān an kar jeļā, Oliver 
eaar jutak lōn̄tak bar juon alen—aeņak im ūjō. Eaar jeļā 
eaar ļoor waanjon̄ak eo an Jisōs.

Ālkin an Oliver kar jānij n̄an nuknuk ko rem̧ōrā, 
jemen im jet em̧m̧aan ro raar kapen e juon uwaan 
Kabun̄ in im leļo̧k n̄an e juon kōjeraam̧m̧an ejenolo̧k, ijo 
raar kūr e n̄an bōk menin letok eo an Jetōb Kwojarjar. 
Ālkin wōt, Oliver eaar kajjitōk eļan̄n̄e emaron̄ kwaļo̧k 
naan in kam̧ool eo an.

“Kom̧ kanooj in em̧m̧ool kōn ami itok n̄an rie eō ilo 
rainin aō eaorōk. Eļap meļeļe in n̄an n̄a,” Oliver eaar ba. 
“Ij kam̧m̧oolol kōn aō peptiaj, im ij tōmak en̄in ej Kabun̄ 
eo an Kraist ioon laļ in.”

Ālkin wōt, armej ro raar itok n̄an n̄an kōjeraam̧m̧an 
Oliver.

“Kom̧m̧ool kōn am̧ karuwaineneik eōk!” Dylan eaar 
ba. “Eaar wōr juon aō en̄jake em̧m̧an itulowa.”

“Aolep raar kanooj in jouj!” Jinen Dylan eaar ba. “Kōm 
kar lukkuun in en̄jake ruwainene.”

Joten eo, Jema eaar jijet ilo jabōn kein kiki eo an  
Oliver. “Juon raan em̧m̧an!” Jemān ekar ba.

Oliver eaar em̧ajidjid. “Ij m̧ōņōņō iaar maron̄  
kwaļo̧ke ippān ro m̧ōtta.” ●

Rijeje eo ej jokwe ilo Kent, England, im Utah, USA.

Elder D. Todd Christofferson and Sister Kathy Christofferson 

raar loļo̧k ro uwaan Kabun̄ in ilo Philippines. Juon laļ eo ej 

ejaak in elōn̄ļo̧k jān 7,000 āne ko. Im elōn̄ļo̧k jān 77,000 ro 

uwaan Kabun̄ ie!

Elder Christofferson 
ej Loļo̧k Philippines

R I J I L Ō K  R O  I P E Ļ A A K I N  L A Ļ  I N

“Ej juon men  
edik me ekōm̧m̧ane 

oktak ko reļļap ilo 
mour ko an  

kajjojo armej im 
baam̧le ko.”

Ebool ro uwaan Kabun̄ in jān Philippines—

eļaptata jiron̄ ro—rej jerbali mijen ko. Elder 

Christofferson eaar ba kar jeļā kajeer kōn 

aer em̧m̧an ilo ekkatak kajin ko.

Jouj im lale doon. Menin ej ņa 
etan jerbal in karejar.
Mour kōn pedped ko an  
gospel eo—aolepāer!
Kwaļo̧k gospel eo ippān ro jet.

Rijilōk ro rej ito- itak  
ipeļaak in laļ in n̄an 

kōm̧m̧an jerbal in karejar 
ippān armej ro im katakin 

er kōn Jisōs Kraist.

Elder Christofferson eaar ba eļan̄n̄e kwoj loļo̧k Philippines, 

kwonaaj jepļaak n̄an ijo jikūm̧ kōn mejān lem̧ōņōņō.

Elder  
Christofferson 
ekar katakin:

Kappukōte!
Maria im Daniel jān Philippines rekōņaan jipan̄ lola eo (jibūer). Rainin raar kotaik doon būlli wiiljea eo ilo  

baak eo ilo an liin jiron̄ er kōn mijenede eo eaar peptaiji e. Lale eļan̄n̄e komaron̄ lo 9 men ko Maria im Daniel  

remaron̄ kōjerbali ilo juon mijen juon raan.

nektae juuj in tōrrejab

jōnōļ

būraj in n̄ii

kab
juuj in tōrejab

jeje ko rekwojarjar

peen

Kwaļo̧k im Kōmeļeļeiki

Ikōņaan kwaļo̧k 
ippān aolep.

Verlann N., 8 iiō 
dettan, Tarlac, 
Philippines

Ke iaar dik, iaar mijak 
dān. Jekdo̧o̧n  

armej ro raar jiron̄ eō 
ijjab aikuj in inepata, 
iaar leļn̄o̧n̄. Mijenede ro 
raar jiron̄ eō bwe Jisōs 
Kraist eaar peptaij n̄an 

kōm̧m̧an juon waanjon̄ak, im imaron̄ in kar 
en̄jake an jako aō mijak. Ke iaar peptaij, iaar 
en̄jake lan̄lōn̄ eļap.
Sarah T., 11 iiō dettan, Île de France, France

Ikōņan atbakwōje armej ro jet.
Ethan L., 6 iiō dettan,  

Occitanie, FranceN̄a nejin Anij. 
Ej iakwe eō.

Nahomie K., 3 iiō 
dettan, Kasaï- 
Central Province,  
Democratic 
Republic of the 
Congo

Lale ta eo iaar kōm̧m̧ane n̄an jikin 
kallip in em̧m̧an!

Abnahia and Jatziel G., 5 im 7 iiō 
dettaer, Puerto Rico

Alžběta K., 7 iiō dettan,  
Zlín Region, Czech Republic

Ewōr juon 
m̧ōtta me iaar 

ioone ilo jikin 
tutu iaar eo ilo 
iien kakkije eo 
(holiday). Jemjerā 

ej juon menin letok eaiboojoj jān 
Jemedwōj Ilan̄!
Terezka J., 6 iiō dettan, Zlín Region, 
Czech Republic

“Kom̧ij aikuj bōk ioomi etan Kraist, eo ej Eta” 
(3 Nipai 27:5).

Iaar ļotak ilo Fiji. Ro jinō im jema raar jab 
membōr in Kabun̄ in, bōtaab raar etal n̄an 

bar juon kabun̄.
Ke iaar rūttoļo̧k, iaar m̧areik lio pāleō, 

Anita. Liin eaar juon membōr in Kabun̄ eo 
an Jisōs Kraist im Armej ro Rekwōjarjar ilo 
Raan- ko Āliktata. Eaar jab bōjrak an kūrtok 
mijenede ro n̄an ioon n̄a.

Juon raan iaar jiron̄ er remaron̄ itok n̄an 
kōjota ilo bon̄ōn ko jilu rej itok. Iaar ba rej 
aikuj in kōjerbal wōt Baibōļ n̄an uwaake 
kajjitōk ko aō. Uwaak ko aer raar weppān. 
Ilo bon̄ōn eo kein kajilu, raar kajjitōk ippa 
juon kajjitōk.

“Eļan̄n̄e eaar wōr juon am̧ mōn wia m̧ōn̄ā, 
kwonaaj kar likūt etan ta?”

“Inaaj kar ņa etan Wakolo Baam̧le Mōn Wia 

M̧ōn̄ā kōnke ej aō m̧ōn wia,” iaar uwaak.
“Wōn eo kabun̄ eo ej aikuj etōņake?” raar 

kajjitōk.
Eaar juon kajjitōk eļap an em̧m̧an. Im  

iaar jeļā uwaak eo kōn aolepān būruwō 
im aō. Kabun̄ eo em̧ool ej aikuj in etōņa-
ke āt eo etan Jisōs kōnke ej An Kabun̄ eo. 
Im Kabun̄ eo an Jisōs Kraist im Armej ro 
Rekwōjarjar ilo Raan ko Āliktata ekar etōņa-
ke āt eo Etan!

Eaar wōr wōt juon aō kajjitōk: “N̄aat eo 
imaron̄ in peptaij?” Juon wiik tokālik, iaar 
peptaij.

Ke iaar peptaij, iaar bōk ioō make etan 
Jisōs Kraist. Ej meļeļe in iaar erom juon uwaan 
Kabun̄ eo An im kar kallim̧ur n̄an ļoor E. Ij 
kajjieon̄ ijo em̧m̧an tata ippa aolep raan n̄an 
mour āinwōt An kar mour. Ijeļā bwe en̄in ej 
Kabun̄ eo em̧ool an Jisōs Kraist. ●

Ej KABUN̄ EO An

P
IJ

A
 J

Ā
N

 S
IM

IN
I 

B
L
O

C
K

E
R

Jān Elder  
Taniela B. Wakolo
Jān Jiljilimjuonn̄oul eo

M Ō N  W I A  M̧ Ō N̄ Ā  A N  B A A M̧ L E

Jisōs eaar Ba n̄an  
Kwaļo̧k Gospel eo

Ālkin an Jisōs kar mej im kar jerkakpeje, Eaar loļo̧k rikaļoor ro An.  
Eaar jiron̄ er n̄an katakin aolep armej n̄an pokake kien ko im peptaij.

Piter eaar kiiō rikanaan eo me eaar tōl Kabun̄ eo ioon laļ in.  
Jisōs eaar kallim̧ur bwe Jetōb Kwojarjar enaaj kar pād ippāer.

Ālkin katakin rikaļoor ro An,  
Jisōs eaar bar jepļaakļo̧k n̄an lan̄.

Rikaļoor ro raar jino itok itak im katakin 
armej ro ilo āne ko rokoktaktak.

Riiti ta eo Jisōs eaar katakin ilo Matu 28 im Jerbal 1.

Imaron̄ kwaļo̧k gospel eo barāinwōt. Imaron̄ erom̧ juon m̧ōttan  
eo em̧m̧an im jutak kōn ta eo ejim̧we. ●

P E I J  I N  K Ō Ļ A R

Jisōs Ekōņaan Bwe In  
Kwaļo̧k Gospel eo

Jisōs eaar jiron̄ ro Rikaļooran n̄an bōk gospel 
eo n̄an “aolepen laļ” (Mark 16:15). Māākijin eo an allōn̄ in emaron̄ 
lewaj n̄an baam̧le eo am̧ ļōmņak ko n̄an kwaļo̧k gospel eo jekdo̧o̧n 
ia eo kwoj jokwe ie. Eļan̄n̄e aolep ro ewōr ippāer māākjin in kar 
kwaļo̧k gospel eo ippān juon bar baam̧le, ļōmņak ewi jon̄an an 
lōn̄ļo̧k armej ro renaaj kar ekkatak kōn Jisōs! Erkein rej jet kajjitōk 
ko komaron̄ kōnono kaki ilo am̧ riiti kajjojo bwebwenato:

•  Ewōr ke juoneo me baam̧le eo ad emaron̄ karuwaineneik n̄an 
Būraimere, juon iien peptaij, ak juon m̧akūtkūt an Kabun̄ in?

•  Ta eo baam̧le eo ad emaron̄ kōm̧m̧ane allōn̄ in n̄an kwaļo̧k 
gospel eo kōn waanjon̄ak eo ad?

•  Ro m̧ōttad im ro rūturiid rej ke jeļā jej Rikūrijin?

Āinwōt juon baam̧le, kōkaļļeik aolep iien ko jabdewōt ilo bwebwe-
nato kein rej kwaļo̧k gospel eo. Innām kōkaļļeik karōk in mijen eo 
an baam̧le eo am̧ make. Im jiron̄ kōm ekōjkan an kar kōm̧m̧an!

Kōm̧m̧an bwe jen kobrak laļ in kōn em̧m̧an!
Jera 

New Friend section
50 E. North Temple St., 
Room 2393
Salt Lake City, UT 84150, 
USA
liahona@ ldschurch .org

Iakwe Ro Jinen im Jemen,
©

ILO KŪLIN JERA 
Kōmeļeļe jān Guy Francis

Pukot Liaona eo eņojak ilowa!


